




1

Menaxhimi i integruar i dëmtuesve dhe 
sëmundjeve kryesore tek hardhia e rrushit, 
speci dhe domatja në Maqedoninë e Veriut

Mbështetje për përmirësim të mbikëqyrjes nacionale të dëmtuesve 
tek bimët dhe sistemit të certifikimit fitosanitar (TCP/RER/3705)

Organizata e Ushqimit dhe Bujqësisë e Kombeve të Bashkuara (FAO)

Budapest, 2020



Citim i kёrkuar:

FAO. 2020. Menaxhimi i integruar i dëmtuesve dhe sëmundjeve kryesore tek hardhia e rrushit, speci dhe 
domatja në Maqedoninë e Veriut - Mbështetje për përmirësim të mbikëqyrjes nacionale të dëmtuesve tek bimët 
dhe sistemit të certifikimit fitosanitar (TCP/RER/3705). Budapest. 

Emёrtimet qё pёrdoren dhe mёnyra e prezantimit tё materialit nё këtë produkt njohurie nuk nënkupton 
që bëhet fjalë për qëndrimet e Organizatës së Ushqimit dhe Bujqësisë tё Kombeve tё Bashkuara (FAO) 
mbi statusin ligjor ose zhvillimor të cilitdo vend, territor, qytet ose zonë ose autoriteteve të tyre, ose 
lidhur me caktimin e kufijve të tyre. Përmendja e kompanive të produkteve të caktuara, pa marrë 
parasysh patentimin e tyre, nuk nënkupton që është miratuar ose rekomanduar nga FAO në preferencë 
ndaj kompanive ose produkteve të tjera të llojit të ngjashëm që nuk përmenden.

Qëndrimet e shprehura në këtë produkt njohurie janë të autorit (ëve) dhe nuk pasqyrojnë qëndrimet 
ose politikat e FAO-s. 

ISBN 978-92-5-133682-3

©FAO, 2020

© FAO, 2020

Disa tё drejta tё rezervuara. Ky publikim mundёsohet nga licenca qё lejon pёrshtatje dhe ripёrpunim 
por me kusht tё citimit tё duhur dhe pёr qёllime jo-komerciale Creative Commons Attribution-
NonCommercial-ShareAlike 3.0 IGO (CC BY-NC-SA 3.0 IGO; https://creativecommons.org/licenses/
by-nc-sa/3.0/igo/legalcode). 

Sipas kushteve tё kёsaj licenceje, ky publikim mund tё kopjohet, tё rishpёrndahet dhe tё pёrshtatet 
pёr qёllime jo-komerciale, nёse publikimi citohet sipas rregullave tё citimit. Nё çdo pёrdorim tё kёtij 
publikimi, duhet tё bёhet e qartё qё FAO nuk mbёshtet asnjё organizatё, produkt, ose shёrbim tё 
caktuar. Nuk lejohet pёrdorimi i logos sё FAO-s. Nёse bёhet pёrshtatje e publikimit, atёherё duhet tё 
licencohet me licencёn e njёjtё ose ekuivalente Creative Commons. Nёse ky publikim pёrkthehet, duhet 
tё pёrmbajё kёtё klauzolё bashkё me citimin nё vijim: “Ky pёrkthim nuk ёshtё bёrё nga Organizata e 
Ushqimit dhe Bujqёsisё e Kombeve tё Bashkuara (FAO) FAO nuk mban pёrgjegjёsi pёr pёrmbajtjen ose 
saktёsinё e kёtij pёrkthimi. Botimi nё origjinal nё [gjuha] ёshtё botimi burimor i besueshёm.”

Kontestet qё rrjedhin nga çёshtjet qё kanё tё bёjnё me licencёn dhe qё nuk mund tё zgjidhen miqёsisht 
do tё zgidhen pёrmes ndёrmjetёsimit dhe arbitrimit qё pёrcakton Neni 8 i licencёs, pёrveç nё rastet kur 
parashihet zgjidhje tjetёr. Rregullat e zbatueshme tё ndёrmjetёsimit do tё jenё rregullat e  ndёrmjetёsimit 
tё Organizatёs Botёrore tё Pronёsisё Intelektuale http://www.wipo.int/amc/en/mediation/rules dhe 
çdo arbitrim do tё zhvillohet nё pёrputhje me Rregullat e Arbitrimit tё Komisionit tё Kombeve tё 
Bashkuara mbi Ligjin e Tregtisё (UNCITRAL).

Materialet e palёve tё treta. Pёrdoruesit qё duan nga ky publikim tё pёrdorin materiale qё iu atribuohen 
palёve tё treta, siç janё tabelat, figurat ose fotografitё, janё pёrgjegjёs pёr tё pёrcaktuar vetё nevojёn pёr 
marrje tё lejes pёr ripёrdorim dhe pёr marrje tё lejes nga personi qё i ka tё drejtat autoriale. Rreziqet qё 
rezultojnё nga shkelja e cilitdo komponent nё pronёsi tё ndonjё pale tё tretё nё kёtё publikim i mbesin 
vetёm pёrdoruesit.

Shitja, tё drejtat dhe licencimi. Produktet e FAO-s për njohuri mund të gjehen në faqen e internetit 
të FAO (www.fao.org/publications) dhe mund të blihen përmes publications-sales@fao.org. Kёrkesat 
pёr pёrdorime komerciale mund tё dёrgohen pёrmes: www.fao.org/contact-us/licence-request. Pyetjet 
lidhur me tё drejtat dhe licencimin duhet tё dёrgohen nё: copyright@fao.org.

Fotografia e kopertinёs: ©Nexles, Greenlife; ©Crop Protection Africa; ©Raymond Cloyd



iii

Përmbajtja

Falenderime...............................................................................................................................................................vi

Shkurtesat................................................................................................................................................................vii

Hyrje..............................................................................................................................................................................1

Monitorimi në Menaxhimin e Integruar të Dëmtuesve............................................................................4

Menaxhimi i integruar i sëmundjeve dhe dëmtuesve kryesorë të hardhisë së rrushit.................6

Sëmundja: Vrugu i hardhisë.....................................................................................................................................6

Sëmundja: Hiri i hardhisë.........................................................................................................................................11

Sëmundja: Kalbëzimi i rrushit (Myku i përhimtë tek rrushi)..................................................................... 15

Sëmundja: Nekroza e hardhisë.............................................................................................................................. 19

Sëmundja: Sëmundja e hardhisë - Eska............................................................................................................. 22

Dëmtuesi: Lobesia botrana..................................................................................................................................................26

Dëmtuesi: Eupoecilia ambiguella....................................................................................................................................... 30

Menaxhimi i integruar i dëmtuesve për sëmundjet dhe dëmtuesit kryesorë tek speci 
dhe domatja..............................................................................................................................................................32

Sëmundja: Kalbëzimi i qafës së fidanit tek domatja dhe speci................................................................... 32

Sëmundja: Vrugu i domates................................................................................................................................... 35

Sëmundja: Vrugu i specit........................................................................................................................................ 39

Sëmundja: Kalbëzimi gri i domates dhe specit................................................................................................ 43

Sëmundja: Fuzarioza tek domatja dhe speci.....................................................................................................47

Sëmundja: Verticilioza tek domatja dhe speci.................................................................................................50

Sëmundja: Hiri i specit............................................................................................................................................ 53

Sëmundja: Hiri i domates....................................................................................................................................... 56

Sëmundja: Njollosja kafe e gjetheve tek domatja........................................................................................... 59

Sëmundja: Alternarioza e domates......................................................................................................................61

Dëmtuesi: Tuta absoluta.......................................................................................................................................................65

Dëmtuesi: Liriomyza bryoniae........................................................................................................................................... 68

Dëmtuesi: Frankliniella occidentalis...................................................................................................................................71

Dëmtuesi: Trialeurodes vaporariorum.............................................................................................................................75

Dëmtuesi: Tetranychus urticae...........................................................................................................................................79

Dëmtuesi: Myzus persicae & Macrosiphum euphorbiae............................................................................................83



iv

Fotografi
Fotografia 1. Cikli i zhvillimit të Plasmopara viticola..........................................................................................8

Fotografia 2. Cikli i zhvillimit të Erysiphe necator............................................................................................ 12

Fotografia 3. Cikli i zhvillimit të Botrytis cinerea tek hardhia e rrushit.................................................... 16

Fotografia 4. Cikli i zhvillimit të Phomopsis viticola........................................................................................20

Fotografia 5. Cikli i zhvillimit të Pythium spp.................................................................................................. 33

Fotografia 6. Cikli i zhvillimit të vrugut të domates......................................................................................37

Fotografia 7. Cikli i zhvillimit të Phytophthora capsici.....................................................................................41

Fotografia 8. Cikli i zhvillimit të Fusarium oxysporum................................................................................... 48

Fotografia 9. Cikli i zhvillimit të Verticillium dahliae....................................................................................... 51

Fotografia 10. Cikli i zhvillimit të Alternaria solani......................................................................................... 63

Fotografia 11. Cikli jetësor i Tuta absoluta.......................................................................................................... 66

Tabelat
Tabela 1. Pesticidi biologjik me bazë vaj portokalli për kontroll të insekteve, morrave dhe 
sëmundjeve fungale tek hardhia e rrushit.........................................................................................................10

Tabela 2. Biofungicidë të regjistruar në Maqedoninë e Veriut për kontroll të Erysiphe necator..... 13

Tabela 3. Biofungicidë të regjistruar në Maqedoninë e Veriut për kontroll të 
kalbëzimit Bortrytis ................................................................................................................................................. 18

Tabela 4. Biofungicidë të regjistruar në Maqedoninë e Veriut për kontroll të kalbëzimit gri tek 
domatja dhe speci..................................................................................................................................................... 45

Tabela 5. Biofungicidë të regjistruar në Maqedoninë e Veriut për kontroll të Leveillula taurica tek 
domatja dhe speci..................................................................................................................................................... 55

Tabela 6. Biofungicidë të disponueshëm në Maqedoninë e Veriut për kontroll të hirit të domates 
shkaktuar ng Oidium neolycopersici...................................................................................................................... 58

Tabela 7. Biofungicid i regjistruar për kontroll të Alternaria solani tek domatet.................................. 64

Tabela 8. Pesticidi biologjik me bazë vaj portokalli i regjistruar në Maqedoninë e Veriut për 
kontroll të insekteve, morrave dhe sëmundjeve kërpudhore tek domatja dhe speci......................... 78



v



Falenderime

Ky doracak mbi menaxhimin e integruar të dëmtuesve dhe sëmundjeve kryesore tek hardhia e rrushit, 
speci dhe domatja në Maqedoninë e Veriut u përgatit nga Zyra Rajonale e Organizatës së Ushqimit 
dhe Bujqësisë e Kombeve të Bashkuara (FAO) për Evropën dhe Azinë Qendrore, në kuadër të projektit 
rajonal për ndihmë teknike që ka për qëllim forcimin e kapaciteteve të shtatë vendeve në fushën e 
mbrojtjes së bimëve “Mbështetje e rritjes së cilësisë të mbikëqyrjes së dëmtuesve tek bimët dhe sistemet 
e ceritifikimit fitosanitar në nivel nacional” (TCP/RER/3705).

Ky dokument u përpilua në kuadër të zbatimit të aktiviteteve të projektit dedikuar rritjes së kapaciteteve 
nacionale për mbrojtje të kulturave me rëndësi më të madhe ekonomike në Maqedoninë e Veriut nga 
dëmtuesit e bimëve, me koordinim të përgjithshëm të Z. Piotr Vlodarcik, nëpunës për bujqësinë pranë 
Zyrës Rajonale të FAO-s për Evropën dhe Azinë Qendrore dhe udhëheqës teknik i këtij projekti.

Autore e këtij doracaku është znj. Biljana Kuzmanovska, Profesoreshë e Asocuar për fitopatologji në 
Universitetin ,,Sh. Kirili dhe Metodi’’ në Shkup, Maqedoni e Veriut.

Autorët falenderojnë ekipin që ka kontribuar gjatë të gjitha fazave të procesit të përpilimit të këtij 
doracaku që ka për qëllim rritjen e vetëdijes tek lexuesi mbi dëmtuesit që kanë rëndësi ekonomike në 
Maqedoninë e Veriut, si dhe mbi metodat për kontroll të tyre, duke marrë parasysh jo vetëm efikasitetin 
e masave të marra, po edhe mbrojtjen e mjedisit ku rriten bimët si dhe shëndetin e konsumatorëve.

Shkurtesat

AT Pragu i Veprimit (Action Threshold)

CSNV Chrysanthemum stem necrosis virus

ED Dëmi Ekonomik (Economic Damage)

EIL Niveli i Dëmit Ekonomik (Economic Injury Level)

EPA
Agjencia e Shteteve të Bashkuara për Mbrojtje të Mjedisit Jetë-
sor (United States Environmental Protection Agency)

ET Pragu Ekonomik (Economic Threshold)

FAO Organizata e Ushqimi dhe Bujqësisë e Kombeve të Bashkuara 
(Food and Agriculture Organization of the United Nations)

INSV Impatiens necrotic spot virus

IPM
Menaxhimi i Integruar i Dëmtuesve (Integrated Pest Manage-
ment)

PMI Indeksi i Hirit (Powdery Mildew Index)

TSWV Tomato spotted wilt virus 

WHO Organizata Botërore e Shëndetësisë (World Health Organization)

Hyrje

Menaxhimi i Integruar i Dëmtuesve (MID) njihet tashmë disa dekada por përdoret dhe interpretohet 
ndryshe nga njerëz të ndryshëm.

Përkufizimi i FAO-s për MID:

“Menaxhimi i Integruar i Dëmtuesve (MID) nënkupton shqyrtim të kujdesshëm të të gjitha teknikave në 
dispozicion për kontroll të dëmtuesve dhe integrimin pasues të masave të duhura që ndalojnë zhvillimin e 
popullatave të dëmtuesve dhe mbajtje të një niveli të arsyeshëm ekonomik të pesticideve dhe intervenimeve të 
tjera dhe ulje ose minizim të rreziqeve ndaj shëndetit të njerëzve dhe kafshëve dhe ndaj mjedisit jetësor. Përmes 
MID i kushtohet rëndësi rritjes së produkteve të shëndetshëm me ndërhyrje sa më të ulët në agrosistem dhe 
inkurajohen mekanizmat natyrorë për kontroll të dëmtuesve.”

Me fjalë të tjera, të gjitha masat për kontroll (p.sh. tradicionale, fizike, biologjike, duhet të shqyrtohen 
dhe zbatohen nga bujqit në mënyrë të arsyeshme. Megjithatë, MID nuk është vetëm një seri mjetesh dhe 
integrim i opsioneve të kontrollit. MID përfshin edhe masa (p.sh. parandalim, monitorim, parashikim, 
diagnostifikim të hershëm) që sjellin ngadalësim të zhvillimit të popullatave të dëmtuesve. Një nga 
aspektet më të rëndësishëm në MID është vendimmarrja e duhur për çdo intervenim. Çdo vendim duhet 
të jetë i arsyeshëm si në aspektin ekonomik ashtu edhe në atë ekologjik. Prandaj, programet menaxhuese 
me aplikim të rregullt të kimikateve nuk pranohen në MID. Në vend të kësaj, prioritet duhet t’i jepet 
taktikave për parandalim dhe kontrollit alternativ. Parimet dhe shembuj më të hollësishëm mbi zbatimin 
e MID jepen më poshtë:

Përshtatja e MID në kushtet ekzistuese

MID është zbatuar në rajone të ndryshme dhe në vende që dallojnë për nga kushtet natyrore dhe ato 
shoqëroro-ekonomike si dhe për nga niveli i zhvillimit të bujqësisë. Megjithatë, përparimi në fushën 
e prodhimit dhe mbrojtjes së bimëve mund të arrihet në çdo situatë ekzistuese përmes zbatimit të 
MID. Zbatimi i MID nuk nënkupton respektim të thjeshtë të rregullave dhe ligjeve, por veprime që 
ndërmerren me qasje ekologjike duke përfshirë këtu parimet, strategjitë dhe taktikat që kontribuojnë 
në ulje të përdorimit të kimikateve si dhe siguri më e madhe në ushqim për prodhim të qëndrueshëm. 
Për të qenë maksimalisht efektiv, MID duhet t’u përshtatet kushteve lokale/rajonale.

MID në kontekst hapësinor: mendohet për hapësira në vend se për ferma të veçanta

Vendbanime të ndryshme për nga lloji (p.sh. sipërfaqe bujqësore, mjedise pjesërisht natyrore) mund të 
identifikohen në nivel hapësinor (p.sh. ferma, hapësira). Ato shërbejnë si hapësira për jetesë, shumim 
dhe dimërim për shumë organizma të gjallë, duke përfshirë këtu edhe dëmtuesit. Dëmtuesit mund të 
sulmojnë kultura të sapoformuara, mund të shtrihen nëpër vendbanime të ndryshme dhe të ndërtojnë 
popullata të mëdha brenda këtyre vendbanimeve. Kjo vlen edhe për armiqtë dhe kundërshtarët e tyre 
natyrorë. Prandaj, paraqitja dhe shpërndarja e specieve të ndryshme, duke përfshirë këtu dëmtuesit 
dhe organizmat e dobishëm, në një vend të caktuar do të ndikohet nga vendbanimet në afërsi dhe nga 
praktikat menaxhuese që zbatohen në këto vendbanime

MID në kontekst kohor: mendohet për sistem të kultivimit të kulturave bimore në vend të 
prodhimit për një sezonë të vetme

Tek bimët e kultivuara vjetore dhe ato shumëvjeçare strehohen lloje të ndryshme të dëmtuesve dhe 
sëmundjeve dhe kjo bën që në fushë të paraqiten barishte të egra. Në rastin e kulturave tek tokat e 
punueshme, alternimi mes specieve bimore pas një kohe të caktuar në vendin e njëjtë (rrotacioni i 
kulturave bimore) mund të shkatërrojë ciklin jetësor të dëmtuesve dhe të rezultojë në ulje të presionit 
të dëmtuesit ndaj kulturës vijuese. Tek kulturat shumëvjeçare, duke përfshirë këtu drunjtë frutorë, 
dendësia e dëmtuesve në një vit të caktuar përbën një faktor të rëndësishëm për përcaktim të nivelit 
fillestar të infektimit për vitin në vijim. Pra, si rrotacioni i kulturave bimore ashtu edhe masat e tjera 
për menaxhim të dëmtuesve do të ndikojnë në paraqitjen e dëmtuesve në çdo bimë që kultivohet në 
aspektin kohor. Në këtë drejtim, MID paraqet rregullim racional të dëmtuesve që janë prezent në 

vendin e njëjtë, jo vetëm tek një specie bimore që kultivohet në një vit të caktuar, por edhe në sistemin 
e kultivimit përgjatë disa viteve radhazi. Kjo qasje mund të zbatohet edhe për organizmat e dobishëm. 
Pra, MID duhet shqyrtuar në kontekst hapësinoro-kohor.

Parimet e përgjithshme për zbatim të MID

1. 	 Parandalimi dhe/ose ndalimi i organizmave të dëmshëm duhet të synohet dhe arrihet duke kombinuar 
opsione të ndryshme, si për shembull:

zz Rrotacioni i kulturave të mbjellura dhe kulturat e ndërmjetme;

zz Përdorimi i teknikave të duhura për kultivim (p.sh. mbajtja e higjienës në fidanishte, koha e 
mbjelljeve dhe dendësia mes bimëve, mbjellja e ndërmjetme, lëvrimi me metoda që mbrojnë 
tokën, krasitja dhe mbjellja e drejtpërdrejtë);

zz Aty ku është e mundur, përdorimi i kultivarëve që janë rrezistent/tolerant dhe fara që plotësojnë 
standardet/ janë të certifikuara;

zz Sigurimi i furnizimit të balancuar me ushqim dhe menaxhim optimal i ujitjes;

zz Parandalimi i përhapjes së organizmave të dëmshëm përmes masave për mbajtje të higjienës 
në fushë (p.sh. heqja e bimëve të infektuara, ose pjesëve të bimëve që janë të infektuara ose e 
mbetjeve të bimëve të infektuara dhe pastrimi i rregullt i makinerisë dhe pajisjeve); dhe

zz Mbrojtja dhe rritja e numrit të organizmave të dobishëm (p.sh. futja në përdorim e ‘’shërbimeve 
ekologjike’’ brenda dhe jashtë fushave të prodhimit).

2. Monitorimi

Organizmat e dëmshëm duhet të monitorohen me metoda dhe mjete të duhura, aty ku ato janë të 
disponueshme. Këto metoda dhe mjete janë si për shembull mbikëqyrjet në terren (p.sh. paraqitja 
e dëmtuesve, paraqitja e simptomeve) dhe, aty ku është e mundshme, sisteme me bazë shkencore 
për paralajmërim, parashikim dhe diagnostifikim të hershëm (që përbëhen nga kurthet, stacionet 
meteorologjike etj.). Rekomandohen edhe konsultime të rregullta me profesionistë të fushës. Më shumë 
për monitorimin mund të gjeni në kapitullin vijues.  

3. Vendimmarja e duhur

Sipas rezultateve të monitorimit dhe shqyrtimit të kushteve lokale (p.sh. sistemi i kultivimit, moti) duhet 
të merren vendime të duhura lidhur me nevojën dhe kohën e metodave për menaxhim të dëmtuesve. Aty 
ku mundet, duhet të përkufizohen dhe shqyrtohen vlera kufitare për organizmat e dëmshëm, duke marrë 
parasysh kushtet e kultivimit para trajtimeve. 

4. Masat jo-kimike për mbrojtje të bimëve

Metodat e qëndrueshme fizike, biologjike dhe metoda të tjera jo-kimike duhet të preferohen ndaj atyre 
kimikeve, sidomos nëse po këto mundësojnë edhe kontroll të kënaqshëm të dëmtuesve. Duke qenë se 
pesticidet kimike janë helmuese për organizmat e gjallë, shpërndahen në mjedis dhe aplikohen nëpër 
kultura ushqimore, përdorimi i tyre duhet të lihet si opsion i fundit; pra të përdoren vetëm kur nuk ka 
alternativa të duhura jo-kimike dhe nëse përdorimi i tyre mund të arsyetohet nga aspekti ekonomik. Nëse 
parashihet përdorimi i pesticideve, duhet të bëhet përgatitje e planit për menaxhim të dëmtuesve.

5. Pesticidet e posaçme

Në qoftë se, pas shqyrtimit të qasjeve të disponueshme të MID përdorimi i pesticideve shihet si i arsyeshëm, 
atëherë duhet t’i kushtohet kujdes i veçantë zgjedhjes së produketeve të pesticideve. Faktorët që duhet 
të merren parasysh në këtë pjesë janë rreziqet ndaj përdoruesit, selektivizmi dhe rreziku ndaj specieve 
që nuk janë cak i pesticidit, qëndrueshmëria në mjedisin jetësor, efikasiteti dhe mundësia e zhvillimit 
ose prezencës së rrezistencës në organizmin që targetohet. Pesticidet që do të aplikohen duhet të jenë 
maksimalisht të specifikuara për agjentin që targetohet dhe duhet të kenë efekte minimale ndal shëndetit 

njerëzor, organizmave që nuk janë cak i përdorimit të pesticidit (p.sh. grabitqarët, parasitoidët, insektet 
polenizues) dhe elementeve abiotike të mjedisit jetësor (p.sh. uji dhe toka). Përdorimi i tyre duhet të 
mbahet në masë minimale, p.sh. duke ulur shpeshtësinë e përdorimit ose duke i përdorur pjesërisht. Nëse 
përdorimi i sërishëm i kimikateve është i arsyeshëm dhe i nevojshëm, duhet të përdoren pesticide me 
mënyra të ndryshme të veprimit (shih skemat e klasifikimit të toksicitetit të OBSH dhe Agjencisë për 
Mbrojtje të Mjedisit) si pjesë e strategjisë anti-rrezistencë për të mbajtur efektivitetin e produkteve të 
disponueshme. 

Produktet që do të përdoren duhet të jenë të regjistruara në vendin ku përdoren, ose në mungesë të 
regjistrimit, të jenë të lejuara specifikisht nga organi zyrtar i vendit që është kompetent për rregullimin e 
çështjeve në këtë fushë. Përdorimi i çdo pesticidi duhet të bëhet në përputhje me kërkesat e regjistrimit 
duke përfshirë këtu kombinimet e kulturave dhe dëtmeuesve që i synon.

6. Vlerësimi

Efikasiteti i masave të aplikuara për mbrojtje të bimëve duhet të kontrollohet dhe vlerësohet sipas të 
dhënave të regjistruara për përdorim të pesticideve dhe sipas monitorimit të organizmave të dëmshem. 
Kjo do u ndihmojë bujqve të përmirësojnë metodat për menaxhim të dëmtuesve në të ardhmen duke 
përdorur njohuritë dhe përvojën e marrë.

Përveç parimeve të lartpërmendura, faktorë kryesorë për zbatim dhe zhvillim të MID janë edhe 
njohuria dhe kapaciteti i komuniteteve bujqësore. Pa kuptuar mirë agro-ekosistemin lokal, mekanizmat, 
biologjinë e dëmtuesve dhe armiqtë natyrorë të tyre etj., MID nuk mund të zbatohet me sukses. Bujqit 
duhet të rrisin njohuritë duke marrë pjesë nëpër kurse trajnuese dhe përmes konsultave profesioniste, 
dhe duhet të përfshihen në procesin e zhvillimit. Komunikimi, diskutimi i problemve si dhe ndarja e 
përvojave me njëri-tjetrin (mësimi i bazuar në komunitet) janë poashtu të rëndësishme, dhe të gjitha 
këto kontribuojnë për të pasur vendimmarrje të duhur.

Përfitimet kryesore nga përdorimi i MID:

1.	 Ulja e rrezikut ndaj shëndetit të njerëzve dhe mjedisit jetëosr (p.sh. burimeve të ujërave, insekteve 
polenizues).

2.	 Shtyrja e zhvillimit të rrezistencës ndaj pesticideve. 

3.	 Mund të bëhet kursimi i parave për mbrojtje të bimëve.	

4.	 Rritje e imazhit publik të prodhimit bujqësor.

Hyrje

Monitorimi në Menaxhimin e Integruar 
të Dëmtuesve

Secilit vendim lidhur me taktikat për menaxhim të dëmtuesve që do të aplikohen duhet t’i paraprijë 
identifikimi i duhur i organizmave dhe kushteve të vendit ku përdoren. Gjithashtu, duhet pasur kujdes 
të veçantë gjatë klasifikimit të organizmave dhe përcaktimit të tyre si dëmtues.

Përkufizim i FAO për dëmtuesit

“Dëmtues do të thotë cilado specie, lloj ose nën-lloj i ndonjë bime, kafshe ose agjenti patogjen që dëmton bimët dhe 
prodhimet, materialet ose mjediset bimore dhe që përfshin vektorë parazitësh ose patogjenësh të sëmundjeve të njerëzve 
ose kafshëve dhe që godet shëndetin publik.”

Kontrolli i plotësishëm i të gjithë dëmtuesve nuk është i nevojshëm, dhe në shumicën e rasteve as i 
përshtatshëm për MID. Pothuajse çdo kulturë mund të tolerojë një masë të caktuar të dëmtimit pa 
pasur efekte të dukshme në rritje dhe në prodhim. Në këtë drejtim, duhet bërë vlerësimi i dendësisë së 
dëmtuesit që mund të tolerohet. Ka disa koncepte ekonomike që mund të ndihmojnë gjatë përcaktimit 
të momentit kur do të ishte i nevojshëm aplikimi i metodave kontrolluese:

zz Dëmi Ekonomik (ED): fillon në momentin kur shpenzimet e dëmtimit të kulturës janë të barabar-
ta me shpenzimet e kontrollit.

zz Niveli i Dëmtimit Ekonomik (EIL): dendësia më e ulët e popullatës së dëmtuesit që do të shkak-
tojë dëm ekonomik.

zz Pragu Ekonomik (ET) ose Pragu i Veprimit (AT): dendësia e popullatës ku duhet të përcaktohet 
(inicohet) aktiviteti kontroulles për të parandaluar që rritja e popullatës së dëmtuesit (dëmtim) 
të arrijë nivelin e demit ekonomik (EIL). Për të bërë që praktika kontroullese të jetë fitimprurëse, 
ose të paktën rentabile, duhet që pragu ekonomik i dëmtimit (ET) të jetë më i vogël nga niveli i 
demit ekonomik (EIL).

Dëmtuesi mund të jetë joekonomik (në mënyrë të vazhdueshme nën nivelet ekonomike), i herëpashershëm 
(zakonisht nën EIL por me raste tejkalojnë nivelet kufitare), dhe i ashpër (rregullisht në nivele të larta dhe 
shkakton dëme të mëdha pa kontroll). Vlerat kufitare më aktuale që përdoren në MID sot nuk janë thjesht 
nivele të fiksuara, por janë më komplekse dhe dinamike. Pragjet e veprimeve mund të shprehen si numri i 
fazave të dëmtuesit tek produkti, dëmi, ose si masa relative e aktivitetit të dëmtuesit përmes vendosjes së 
kurtheve ose metodave të tjera indirekte të marrjes së mostrave.

Monitorimi

Pasi të jenë marrë masat parandaluese kundër infektimit, duhet që rregullisht të kontrollohet paraqitja e 
specieve të identifikuara në mënyrë të duhur si dëmtues ose organizma të dobishëm, dëmi që shkaktohet 
nga dëmtuesit, vetitë e produktit, dhe faktorët e mjedisit jetësor. Kjo procedurë monitoruese është 
element thelbësor në programet e MID. Ajo mundëson detektim të hershëm, rangim të seriozitetit të 
infektimeve dhe vlerësim të popullatave të ardhshme. Kështu, mundëson evitim të humbjeve ekonomike. 
Gjithashtu, monitorimi i rregullt është në funksion të vlerësimit të rezultateve nga strategjia kontrolluese 
që është përdorur. Megjithatë, metodat monitoruese dallojnë nga njëra tjetra varësisht nga dëmtuesi dhe 
nga situata. Pra, këto metoda, të përpiluara për disa specie, duhet t’iu përshtaten kushteve lokale. Në 
qoftë se monitorimi realizohet me kujdes, do të sigurojë bazë të mjaftueshme për vendimmarje lidhur me 
taktikat për kontroll të dëmtuesve që duhet (ose nuk duhet) aplikuar ose për vlerësim të aktiviteteve për 
menaxhim të dëmtuesve që janë ndërmarrë më parë.

Këto procedura të përgjithshme duhet ndjekur pas hyrjes në fushë:

zz Në formular monitorimi vendosen të gjitha të dhënat lidhur me parcelën që monitorohet;

zz Evidentohen data dhe koha;

zz Evidentohen kushtet e motit;

zz Evidentohet faza e rritjes së prodhimit;

zz Regjistrohen kushtet e përgjithshme të tokës dhe prodhimit;

zz Merren mostra nga fusha përmes metodës dhe modelit që rekomandohen për dëmtues të caktu-
ar, dhe, sipas nevojës, merren mostra nga dëmtues (të mundshëm) dhe/ose nga bimë të dëmtuara 
ose pjesë të tyre për identifikim të mëvonshëm; dhe 

zz Evidentohen rezultatet nga monitorimi përmes pjesëve evidentuese të dëmtuesit/ve të caktuar.

Sot ekzistojnë mjaft mjete dhe teknika për vëzhguesin që realizon monitorimin në terren- duke nisur 
nga ato më të thjeshtat deri tek ato më komplekset. Është shumë e rëndësishme të jemi të vetëdijshëm 
që pajisja dhe metoda që do të përdoret varet nga konteksti. Prandaj, duhet pasur të dhëna të posaçme 
dhe duhet bërë zgjedhje e mjeteve të duhura për të pasur monitorim efektiv dhe të besueshëm.

Në praktikë, për shembull, kryesisht përdoren kurhtet (me drita, me ngjyra, me feromone etj.) për të 
monitoruar dëmtues të caktuar. Në qoftë se aplikohen siç duhet, do të jenë mjete të përshtatshëm për 
të kontrolluar aktivitetin e popullatës dhe për të mbledhur të dhëna mbi caktimin e vlerave kufitare të 
aktivitetit.

Në këtë broshurë përmenden shpesh kurthet me feromone si lloji i rekomanduar i kurthit gjatë moni-
torimit. Në këtë drejtim, udhëzimet më të rëndësishme lidhur me përdorimin e tyre mund t’i përmbled-
him në këto pika:

zz Zgjidhni me kujdes speciet e synuara që do të zihen në kurth në fushën tuaj; 

zz Kërkoni të dhëna (nga literatura, të dhëna lokale etj.) mbi kohën e mbirjes së specieve, dhe ven-
dosni kurthet në fushë 1-2 javë para se të fillojnë të mbijnë;

zz Përdorni kurthe origjinale dhe karrema (karremat mbani në ngrirje të thellë para përdorim-
it);	

zz Montoni Kurthet aty për aty;

zz Lexoni udhëzimet e posaçme për vendosjen e kurthit me feromon (p.sh. gjatësia e prodhimit);

zz Kur caktoni numri i kurtheve që do të vendosen merrni parasysh hapësirën e vendit (rekoman-
dohen të paktën dy kurthe për specie e njëjta që ndodhen të paktën 10–15 m larg njëra-tjetrës);

zz Kontrolloni dhe regjistroni kapjen në interval të rregullt dhe sa më shpesh që të jetë e mundur 
(të paktën një herë në javë);

zz Bëni ndërrimin e kurtheve dhe/ose komponentëve të tyre (p.sh. pjesa ngjitëse, karremi) sipas 
udhëzimeve të posaçme, dhe mos i përdorni ato përsëri; dhe	

zz Heqja e të gjitha kurtheve nga fusha të bëhet pas mbarimit të periudhës së observimit (periudhës 
së kurtheve).

Monitorimi në Menaxhimin e Integruar të Dëmtuesve

Menaxhimi i integruar i sëmundjeve dhe 
dëmtuesve kryesorë të hardhisë së rrushit

Sëmundja: Vrugu i hardhisë

Patogjeni: Plasmopara viticola

Vrugu i hardhisë, që shkaktohet nga oomiceti kërpudhor Plasmopara viticola, është prezent pothuajse 
në të gjitha vendet e botës ku kultivohet rrushi. Me origjinë nga Amerika Veriore, në Evropë hyn rreth 
vitit 1875 kur edhe ka shkaktuar dëm të madh në mbarë kontinentin, duke shkatërruar çdo vresht që 
ka prekur. Vrugu i hardhisë është sëmundje shkatërruese në çdo fushë me hardhi rrushi në botë ku ka 
reshje pranverore dhe verore në temperatura mbi 10º C. Humbjet e prodhimit në vite të caktuara mund 
të arrijnë 100 përqind nëse sëmundja nuk kontrollohet kur moti është i favorshëm. Infektimi i hershëm 
i kalaveshëve të rinj mund të sjellë humbje të prodhimit, kurse infektimi i rëndë tek gjethet ndikon 
negativisht tek fotosinteza, përcjellja dhe ruajtja e materieve ushqyese, që mund të shkaktojë rënie të 
gjetheve, djegie nga dielli ose të pamundësojë pjekjen e frytit. 

Pranuesit: Çdo kultivar rrushi në speciet Vitis vinifera dhe numër i madh i kultivarëve intraspecifik 
hibrid Vitis. Tek speciet e Amerikës Veriore Vitis labrusca ndjeshmëria ndaj kësaj sëmundjeje varion 
dhe ato mund të jenë nga shumë të ndjeshme deri në rezistente.

Simptomat dhe shenjat: 

Vrugu i hardhisë prek të gjitha pjesët e gjelbra të hardhisë së rrushit (gjethet, lulet në degëza, kalaveshin, 
kokrrat dhe lastarët).

Gjethet

Simptomat tek gjethet variojnë varësisht nga mosha e gjethit. Tek gjethet e reja (në pranverë), sëmund-
ja do të shfaqet në sipërfaqen e sipërme në formë të njollave të vogla të verdha të njohura si njolla 
vaji. Këto njolla kanë diametër prej rreth 10 mm, dhe kurorë me ngjyrë kafe në të verdhë. Njollat kanë 
tendencë rritjeje gjatë maturimit dhe kurora zbehet. Me rritjen e tyre mbulojnë pjesën më të madhe 
të gjethit, sidomos në rastet kur në gjeth ka më shumë se një njollë. Pas mbrëmjeve të ngrohta dhe me 
lagështi, në anën e poshtme të njollave të verdha zhvillohet masë e bardhë si pambuk. Kjo zakonisht 
njihet si ‘’mbështjellje e bardhë’. Me maturimin e natyrshëm të njollave, ose pas shumimit apo gjatë mo-
tit të nxehtë, ato thahen në mes dhe marrin ngjyrë kafe në të kuqe duke formuar unazë të jashtme me 
ngjyrë të verdhë. Kërpudhat në këtë unazë të verdhë vazhdojnë të jenë aktive dhe nëse kushtet janë të 
favorshme gjatë natës mund të prodhojnë unazë të ‘‘mbështjelljes së bardhë’ në skajin e jashtëm aktiv.

Më vonë gjatë sezonit të kultivimit (në verën e vonshme dhe në vjeshtë) në gjethet e pjekura, infektimi 
shfaqet me njolla të vogla, këndore të verdha rritja e të cilave kufizohet me forma venoze. Këto të fundit 
formojnë strukturë që ngjason me tapiceritë (si mozaik) që shpejt merr ngjyrë kafe në të kuqe. Nëpër 
hardhi me infeksione serioze mund të ketë rënie të gjetheve.

Degëzat

Infeksionet tek degëzat e reja, lastarët dhe dredhat shfaqen zakonisht si sipërfaqe yndyrore me ngjyrë 
kafe. Këto njolla të yndyrshme mund të përhapen tek kërcejtë e gjetheve që marrin ngjyrë kafe dhe 
mund të vyshken. Pas mbrëmjeve të ngrohta me lagështi, këto njolla të yndyrshme mund të mbulohen 
plotësisht nga një shtresë e bardhë me teksturë pambuku (‘’mbështjellje e bardhë’’).

Lulëria, kalaveshët dhe kokrrat
Infeksionet tek lulëria, kokrrat e njoma dhe kalaveshët shfaqen poashtu si njolla të yndyrshme me ngjyrë 
kafe. Pas mbrëmjeve të ngrohta dhe me lagështi, mund të mbulohen nga shtresa e bardhë me teksturë 
pambuku të mbështjelljes së bardhë. Lulëria e infektuar dhe tufat e njoma marrin shpejt ngjyrën kafe dhe 
dobësohen. Kokrrat e infektuara ndalojnë rritjen, bëhen të forta dhe më vonë mund të marrin ngjyrën 
vjollce. Ato bëhen ngjyrë kafe, vyshken dhe bien nga kalaveshët.

Kokrrat bëhen rezistente ndaj infeksionit kur arrijnë madhësinë e kokrrës së bizeles (me diametër 5–6 mm). 
Megjithatë, janë akoma në rrezik nëse kokrrat ose degët e kalaveshit infektohen. Gjithashtu mund të jenë të 
ndjeshme ndaj djegies nga dielli dhe të mos piqen në rastet kur bien gjethet si rezultat i infektimit.

Biologjia e patogjenit:
Ky patogjen dimëron në formë të sporeve seksuale- oospore nëpër gjethe të vyshkura dhe inde të tjera 
qe gjenden në tokën e vreshtave. Oosporet mund të përçohen nga materiali i bimës që po vyshket në 
sipërfaqen e tokës. Oosporet paraqesin inokulimin primar dhe mund të dimërojnë nëpër mbetje të gje-
theve ose të depërtojnë në tokë me vyshkjen e gjetheve. Kryesisht fillojnë të shfaqen në numër më të 
madh pak pas çeljes së sythave të rrushit, dhe në disa rajone popullatat e oosporeve mund të vazhdojnë 
të paraqiten gjatë tërë sezonit të kultivimit. Kushtet e nevojshme për paraqitjen e oosporeve janë toka e 
lagët me temperaturë mbi 10ºC. Një rregull tjetër i rëndësishëm në shumë rajone thotë që duhet të ketë 
reshje të paktën 10 mm në periudhë 24-orë për tu plotësuar kushti që toka të jetë e lagur.

Menaxhimi i integruar i sëmundjeve dhe dëmtuesve kryesorë të hardhisë së rrushit

Fotografia 1. Cikli i zhvillimit të Plasmopara viticola 

(Vizatimi është marrë nga Gavin Ash, Universiteti ,,Charles Sturt’’, Uaga Uaga, Uellsi i Ri Jugor, Australi).

Oosporet formojnë tub rritjeje që përfundon në sporangium. Përbrenda sporangiumeve formohen 
zoosporet dhe pastaj lëshohen. Pasi të jenë shfaqur, zoosporet depërtojnë tek bima vetëm përmes stomatës 
funksionale, pra vetëm në inde të gjelbra tek pranuesi. Sporangiumet dhe zoosporet thahen shpejtë. Zhduken 
brenda 5 deri 7 orëve ekspozim në lagështi të ulët dhe diell, pra pjesa më e madhe e infeksionit ndodh në 
mëngjes, pak pasi të jenë lëshuar. Megjithatë, në sipërfaqe të gjethit mund të mbijetojnë për më shumë se 24 
orë nëse ka lagështi dhe është freskët. Sporangiumet luajnë rol të rëndësishëm edhe në përhapjen e dytë të 
patogjenit. Sporangiumet krijohen në sporangiofore që shfaqen përmes stomatës të gjetheve të infektuara 
dhe indeve të tjera të hardhisë (p.sh. tufave). Për prodhim të sporangioforeve dhe sporangiumeve duhet 
lagështi relative 95 deri 100 përqind dhe të paktën 4 orë errësirë në temperatura mbi 12 ºC. Sporangiumet 
përhapen nëpër zona të reja të infektimit përmes spërkatjes nga shiu dhe/ose përmes erës. Zoosporet që 
dalin nga sporangiumet notojnë lirshëm nëpër ujë në sipërfaqen e hardhisë për tu shndërruar në cistë afër 
stomatës. Më pas, zoosporet shumohen dhe depërtojnë stomatën përmes tubit të rritjes. Nga fundi i sezonit 
bëhet shumimi seksual. Oosporet që rezultojnë nga shumimi kanë mure të trasha dhe luajnë rolin e sporeve 
që ndihmojnë mbijetesën.

Periudha e inkubimit (koha nga shfaqja e infeksionit deri tek paraqitja e simptomeve të reja) varion nga 5 
deri në 21 ditë varësisht nga temperatura, lagështia dhe ndjeshmëria që varieteti ka ndaj sëmundjes. Periudha 
e inkubimit është më e shkurtër (~5 ditë) në temperatura mesatare nga 20–25 ºC. Në temperaturë mesatare 
prej 12 ºC ose më të ulët, periudha e inkubimit zgjat 14 ditë ose më shumë.

Monitorimi:

Për menaxhim të mirë të vrugut të hardhisë është i nevojshëm monitorimi i mirë i kushteve të motit që 
favorizojnë infeksionet primare dhe sekondare dhe përhapjen e sëmundjes në vresht. Stacionet automatike 
meteorologjike mund të përdoren gjithmonë kur monitorimi dhe parashikimi i motit është i mundur. Stacionet 
meteorologjike mbledhin të dhëna mbi temperaturën, reshjet, lagështinë e gjetheve (që është e përshtatshme 
për tu paraqitur vrugu i hardhisë) dhe procesojnë të dhënat mbi gjasat ekzistuese për infeksione primare dhe 
sekondare. 

Nëpër rajone ku nuk ka stacione meteorologjike, bujqit mund të përdorin rregullin 3-10 (10:10:10) për të 
parashikuar infeksionet e mundshme primare. Rregulli ,,3–10’’ ka për bazë tri kushte që duhet plotësuar gjatë 
24 orëve: rritje e degëzave të paktën 10 cm, 10 mm reshje dhe temperaturë 10°. Nëse kushtet 10:10:10 nuk 



9

plotësohen, ka shumë pak gjasa që në vresht të ketë pasur infeksion primar. Nëse kushtet 10:10:10 plotësohen, 
atëherë mund të ketë pasur infeksion primar. Kjo mund të vërtetohet vetëm me shfaqjen e njollave të 
yndyrshme. Prandaj, monitorimi nëpër vreshta duhet të fillojë 3-4 javë pas çeljes së sythave (kur degëzat kanë 
gjatësi rreth 10 cm) dhe duhet përsëritur në çdo 7–14 ditë atëherë kur moti është i favorshëm për t’u zhvilluar 
vrugu i hardhisë. Kushtet për tu shfaqur infeksioni sekondar janë të ndryshme nga ato për infeksionin primar. 
Për tu shfaqur infeksioni sekondar duhet që në vreshtat në afërsi të ketë njolla të yndyrshme. Infeksionet 
sekondare shfaqen kur njollat ekzisutese shumohen duke lëshuar spore të reja në vresht. Sëmundja përhapet 
përmes infeksioneve sekondare gjatë netëve të ngrohta dhe të lagështa, në temperaturë 13ºC ose mbi 13ºC, 
dhe kur ka lagështi tek gjethet disa orë rreth lindjes së diellit.

Disa udhëzime të përgjithshme për monitorim të vreshtave:

zz Monitoroni sipërfaqe që kanë gjasa të jenë burimi i infeksionit të vrugut të hardhisë si për shembull 
pjesë të vreshtit që mund të kenë më shumë lagështi ose që janë më të izoluara (për shembull nëpër 
hije ose streha), hardhitë me tufa të dendura ose sipërfaqet e infektuara më parë.

zz Inspektoni të dy anët e 200 hardhive në hektar duke monitoruar gjethet mes mëngjesit të vonshëm 
dhe mesit të pasdites.

zz Dedikojini nga 30 sekonda secilës hardhi. Gjatë sezonit të hershëm kur tufat në hardhi janë më të 
vogla mund tu kushtoni më pak kohë se kaq. Përqëndrohuni tek tufat afër tokës në sipërfaqet ku 
toka ka lagështi për periudha më të gjata. Kjo sëmundje është e vështirë për t’u detektuar nëpër tufa 
të dendura që janë në hije. Mund të ketë nevojë për ndarje të gjetheve për të kontrolluar gjethet e 
brendshme. Përdorni lupë dore  për të kontrolluar njollat e dyshimta nëpër gjethe ku kërpudhat janë 
të dukshme.

zz Mbi dy njolla në 50 hardhi konsiderohen si rrezik për vreshtën.

Menaxhimi i sëmundjes:

Masat agroteknike

Gjatë përgatitjes së vendit ku do të jetë vreshta, duhet zgjedhur lokacioni, kullimi, lloji i sistemit të ujitjes 
dhe sistemi i mbështetjes dhe lidhjes së lastarëve për tel ashtu që të ulin rrezikun nga sëmundja. Duke qenë 
se lagështia ndihmon zhvillimin e vrugut të hardhisë, vreshtat duhet të bëhen nëpër sipërfaqe me kullim 
të duhur ku ajri qarkullon lirshëm. Praktikat për menaxhim të tufave që inkurajojnë lëvizjen e ajrit do të 
rrisin sasinë e diellit që pranohet dhe depërtimin e spërkatjes. Kjo ndihmon parandalimin e infeksionit. Këto 
praktika janë:

zz Dendësia më e vogël e mbjelljes

zz Lidhja për tel dhe mbështetja dhe krasitja që tufa të hapet

zz Lidhja e lastarëve për tel që tufa të hapet

zz Krasitja dhe rrethimi i hardhive

zz Rrallim anësor i filizave

zz Këputja e gjetheve (heqja e gjetheve nga hardhia dhe në sipërfaqen rreth kalaveshëve të rrushit)

Rritja vegjetative mund të menaxhohet edhe përmes zgjedhjes së nënshartesës adekuate para mbjelljes 
dhe me përdorim të kujdesshëm të plehrave artificiale (për shembull azotit). Rritja e tepërt bën që tufat 
të kenë hije të tepërt që mund të rrisë shfaqjen e vrugut të hardhisë. Ulja e mbeturinave të gjetheve 
mund të ulë edhe sasinë e inokulimit gjatë dimërimit.

Rezistenca gjenetike

Të gjithë kultivarët e Vitis vinifera (specie evropiane) konsiderohen si të ndjeshme ndaj vrugut të hardhisë, 
edhepse kultivarët si Shardone (Chardonnay), Pino noar (Pinot Noir), dhe Sultana konsiderohen si më 
të ndjeshëm nga Kaberne Sovinjon (Cabernet Sauvignon) dhe Semijon (Semillon). Disa nga speciet e 
Amerikës Veriore tregojnë rezistencë ndaj vrugut të hardhisë (p.sh. V. labrusca dhe V. rotundifolia), edhepse 
kultivarët V. labrusca Niagara dhe Katauba kanë ndjeshmëri të madhe. 

Kontrolli biologjik
Në Maqedoninë e Veriut, para pak kohësh është regjistruar një pesticid biologjik me bazë vaj 
portokalli për të kontrolluar një gamë të gjerë të insekteve, morrave dhe sëmundjeve fungale, duke 
përfshirë edhe Plasmopara viticola nëpër vreshta (shih tabelën më poshtë).

Tabela 1. Pesticidi biologjik me bazë vaj portokalli për kontroll të insekteve, morrave dhe sëmundjeve 
fungale tek hardhia e rrushit

Përbërësi aktiv Norma e aplikimit PHI* (ditë) Vërejtje

Vaj portokalli 1.6 litra/ha 1 Maksimum 6 spërkatje/sezon
   

Kontrolli kimik

Për kontrollin e vrugut të hardhisë përdoren fungicide për para-infektim (mbrojtëse) dhe pas-infektim 
(sistemike ose depërtuese). Fungicidet për para-infektim (mbrojtëse) parandalojnë depërtimin e zoosporeve 
të vrugut në indin e gjelbër të hardhisë. Fungicidet për para-infektim janë të kufizuara në lëvizje nga zonat ku 
depozitohen dhe çdo mbirje e re pas spërkatjes nuk do të jetë e mbrojtur. Mbulesa e spërkatjes duhet të jetë 
e shkëlqyeshme për tu mbrojtur i gjithë indi i gjelbër. Spërkatësit duhet sidomos të aplikohen në sipërfaqen 
e poshtme të gjetheve ose në sipërfaqen e pasme të tufave. Fungicidet post-infektive janë sistemike dhe 
depërtojnë në indin e hardhisë duke shkatërruar kërpudhën e vrugut të hardhisë brenda indit të hardhisë. 
Përdorimi i fungicideve post-infektive kërkon monitorim të kujdesshëm të infeksioneve dhe paraqet rrezik 
më të madh që të krijohet vrug. Fungicidet post-infektive kanë efekt më së miri kur aplikohen menjëherë 
pasi ka ndodhur infeksioni- brenda pesë ditëve nga shfaqja e njollave të yndyrshme. Spërkatja nuk duhet 
përsëritur deri sa kushtet e motit nuk favorizojnë infeksion tjetër. Në këtë situatë, mund të përdoren 
përsëri fungicidet për para-infektim. Këto fungicide përdoren më së miri në kombinim me programin për 
parashikim, që bën vlerësimin e gjasave të infeksionit nga të dhënat mikro-klimatike mbi tufat. 

Në Maqedoninë e Veriut ka disa fungicide të regjistruara për kontroll të vrugut të hardhisë së rrushit, 
me bazë të ndryshme të përbërsve aktivë ose kombinim të përbërsve aktivë siç janë: hidroksidi i bakrit, 
oksidi i bakrit, oksikloridi i bakrit, metirami, ditianoni, ditianon + kalium fosfonat,  dimetomorf + 
mankozeb, ametoktradin, dimetomorf + folpet, dimetomorf + ametoktradin, mankozeb + mandipropamid, 
mandipropamid + zoksamid, metalaksil-m + mankozeb, metalaksil-m + folpet, metalaksil-m + oksiklorid 
bakri,  benalaksil + folpet, benalaksil + mankozeb, simoksanil + mankozeb, iprovalikarb + oksdiklorid bakri, 
fluopikolid + fosetil alumin, disodium fosfonat + ciazofamid, fosetil alumin + folpet, fosetol alumin + folpet 
+ iprovalikarb, simoksanil + famoksadon, valifenalat + mankozeb, valifenalat + folpet, azoksistrobin + folpet,  
azoksistrobin. 

Plasmopara viticola konsiderohet si patogjen me rrezik të lartë për tu bërë rezistent. Përdorimi i shpeshtë i 
një fungicidi ose një grupi fungicidesh rrit rrezikun e zhvillimit të rezistencës ndaj atij fungicidi ose grupi 
fungicidesh. Për të ulur rrezikun nga rezistenca, para përdorimit lexoni gjithmonë me kujdes udhëzimin 
kimik.

Sëmundja: Hiri i hardhisë

Patogjeni: Erysiphe necator (sin. Uncinula necator)

Hiri i hardhisë, që shkaktohet nga kërpudha Erysiphe necator, është sëmundje e rëndësishme e rrushit 
për nga aspekti ekonomik në mbarë botën. Nëse lihet e pakontrolluar, dhe në kushte të favorshme për 
zhvillim, kjo sëmundje mund të shkatërrojë varietet që janë të ndjeshme ndaj saj. Për dallim nga frytet 
e shëndoshë, hardhitë e prekura nga kjo sëmundje kanë madhësi të reduktuar, prodhim më të vogël dhe 
qëndrueshmëri të vogël ndaj temperaturave të dimrit. 

Pranuesit: Ky patogjen është parazit obligativ i familjes Vitaceae, që përfshin Vitis, Cissus, Parthenocissus dhe 
Ampelopsis. Pranuesi më i rëndësishëm për nga aspekti ekonomik është hardhia e rrushit (Vitis), sidomos rrushi 
evropian, V. vinifera, që ka ndjeshmëri të madhe ndaj hirit të hardhisë.

Simptomat dhe shenjat:

Hiri i hardhisë mund të infektojë të gjitha pjesët e gjelbra të hardhisë së rrushit (gjethet, degëzat, 
lastarët e rinj dhe kokrrat).

Gjethet

Tek gjethet, simptomat e para shfaqen si njolla klorotike në sipërfaqen e lartme të gjethit që shpejt 
shndërrohen në lezione me ngjyrë të bardhë. Me paraqitjen e sporeve, sipërfaqet e infektuara shfaqen 
si të bardha ose të pluhurosura. Më vonë gjatë sezonit, fillojnë të shfaqen struktura të vogla rrethore 
me ngjyrë të zezë (chasmothecia) nëpër këto lezione të bardha dhe me teksturë që i ngjason pluhurit. 
Infeksionet e rënda tek gjethet mund të shkaktojnë shtrembërim, tharje, dhe rënie të parakohshme. 

Degëzat dhe lastarët e rinj

Simptomat e infeksionit tek degëzat e gjelbra shfaqen si lezione me ngjyrë kafe të mbyllur apo të zezë. 
Tek lastarët e rinj, infeksioni i vjetër shfaqet si zona me ngjyrë të kuqe në kafe. 

Kokrrat

Infeksioni tek kokrrat shfaqet si ngjyrim i bardhë ose me teksturë të zbardhur të thërrmueshme, ose 
si i errët dhe në formë pluhuri. Hiri i hardhisë mund të rezultojë në kokrra të rrëgjuara ose të çara, që 
më pas thahen, ose nuk arrijnë të piqen. Infeksioni tek kokrrat mund të çojë në infeksion të mëtejshëm 
përmes mikroorganizmave shkatërrues që ulin cilësinë e verës, edhe atëherë kur infeksioni nga hiri 
është i butë. 

Gjatë verës dhe vjeshtës, kërpudha prodhon struktura të vogla të zeza rrethore (chasmothecia) në çdo 
pjesë të infektuar të rrushit, për të dimëruar. 

Simptomat e hirit të hardhisë 

Biologjia e patogjenit:

Kërpudha që shkakton hirin e hardhisë dimëron në formë të hifes brenda sythave të fjetur, ose në formë te 
kleistotecieve (struktura që përçojnë sporet) në lëvore ose nëpër degëza, mbetje të fryteve, dhe gjethe mbi 
tokë. Kleistoteciet janë burimet më të rëndësishme të inokulimit për dimërim në shumicën e sipërfaqeve 
prodhuese. Në pranverë, kleistoteciet lëshojnë askospore dhe ato përçohen tek indet e rrushit përmes shiut 
ose erës. Sporet krijohen në çdo sipërfaqe të gjelbër të hardhisë që është në zhvillim e sipër, duke rezultuar 
në infeksion primar. Pas infeksionit, kërpudha kolonizon indin e frytit dhe prodhon një lloj tjetër të sporeve 
(konide) mbi sipërfaqe. Konidet dhe miceli i kërpudhës janë ato që i japin pamje të thërrmueshme osë 
pluhurore pjesëve të infektuara të frytit. Konidet shërbejnë për inokulim sekondar për infeksione të reja 
gjatë sezonit të kultivimit. Gjatë verës, kleistoteciet formohen nëpër sipërfaqet e infektuara të frytit. 

 

Fotografia 2. Cikli i zhvillimit të Erysiphe necator

(©Albury Organic Vineyard)

Në rastet kur hifet nga sythat e fjetur luajnë rolin e inokulimit primar, indi i ri infektohet atëherë kur 
sythi del nga gjendja e fjetur, pra me çeljen e sythit. Kështu, nga to rriten të ashtuquajturit ‘’lastarë të 
bardhë’’ të mbuluar tërësisht nga miceli i patogjenit, kurse më vonë gjatë vegjetacionit tek to formohen 
konide të cilat më tutje do të përhapen nëpër degëzat në afërsi. Kërpudhës së hirit të hardhisë, për 
dallim nga vrugu i hardhisë, nuk i duhet lagështi e lirë për të zhvilluar infeksionin dhe sëmundjen, por 
lagështi relative mes 40 dhe 100 përqind dhe temperatura mes 6 dhe 32 °C. Temperaturat më të larta 
ndalojnë zhvillimin e kërpudhës së hirit të hardhisë. Lagështia relative mes 40 dhe 100 përqind është 
e favorshme për krijim të sporeve dhe infektim. Kjo do të thotë që hiri i hardhisë mund të shndërrohet 
në problem serioz edhe në rastet kur është tepër thatë për tu zhvilluar sëmundjet e tjera. Zhvillimin e 
hirit të hardhisë favorizon edhe drita e ulët difuze.

Monitorimi:
Pa pasur monitorim të kujdesshëm në vresht, mund të ndodhin disa cikle të hirit të hardhisë para se të 
detektohen simptomat e para, për shkak të ciklit të shkurtër nga shfaqja e sporeve deri tek prodhimi i tyre 
(pesë ditë) në kushte optimale. Megjithatë, nëse monitorimi i kujdesshëm nuk tregon që ka sëmundje, nevoja 
për spërkatje me plehra artificiale ulet ose eliminohet krejtësisht.

Bujqit duhet të kërkojnë simpotimat e hirit të hardhisë fillimisht nëpër blloqe ku sëmundja është shfaqur më 
parë, dhe nëpër sipërfaqe ku hardhitë janë më të dendura ose të mbuluara. Kjo vlen sidomos pas motit të butë 
me re me nivele të ulëta të dritës së moderuar.

Monitorimi duhet të fillojë që para çeljes së sythave dhe duhet të vazhdojë në intervale dy-javore për detektim 
të simptomave. Në sezonin e hershëm, bujqit duhet të kërkojnë degëzat e bardha dhe njolla të hirit tek gjethet, 
që shfaqen kryesisht mes javëve 3-8 pas lulëzimit, para se të mbyllet tufa. Lulëzimi është periudhë kritike gjatë 
menaxhimit të hirit të hardhisë, dhe prandaj gjatë këtyre fazave monitorimi duhet bërë çdo javë.



13

Disa udhëzime të përgjithshme për monitorim të vreshtave:

zz Inspektoni 200 hardhi për hektar për vlerësim të saktë të nivelit të infeksionit. Kontrolloni 
shpejtë sa më shumë gjethe e më vonë kalaveshë që të jetë e mundur duke i dedikuar rreth 30 
sekonda secilës hardhi.

zz Kontrolloni gjethet e jashtme si dhe brenda tufës ku hyn më pak dritë; 

zz Përdorni lupën e dorës për të kontrolluar tufat e dyshimta për të parë shenja të rritjes së 
kërpudhave dhe sporeve pushuese (chasmothecia); 

zz Orientoni gjethet në kënde që kap dielli që ta keni më të lehtë të identifikoni hirin nëpër sipërfaqet 
e gjetheve; dhe

zz Shënoni vendet me infeksione që ta keni më lehtë vlerësimin e mëvonshëm të përhapjes së 
sëmundjes dhe efektivitetin e trajtimeve kontrolluese.

Menaxhimi i sëmundjes:

Zgjedhja e kultivarëve

Kultivarët Vitis vinifera dhe hibridët e tij (hibridë francezë) janë përgjithësisht më të ndjeshëm ndaj hirit të 
hardhisë në krahasim me kultivarët amerikanë, siç është Concord. Kultivarët me ndjeshmëri të madhe ndaj 
hirit të hardhisë janë për shembull: Cabernet Franc, Cabernet Sauvignon, Chancellor, Chardonnay, Chelois, 
Einsett Seedless, Gewurtztraminer, Jupiter, Leon Millot, Limberger, Merlot, Moore’s Diamond, Muscat 
Ottonel, Pinot Gris, Pinot Meunier, Pinot Blanc, Pinot Noir, Riesling, Rosette, Rougeon, Sauvignon Blanc, 
Seyval, Vidal Blanc, Vignoles, and Villard Noir. Kultivarët që janë pak të ndjeshëm ndaj hirit të hardhisë janë: 
Canadice, Cayuga White, Chambourcin, Cynthiana/ Norton, Ives, Marquis, Mars, Melody, Steuben and 
Traminette.

Masat agroteknike

Preferohen lokacione të mbjelljes me qarkullim të mirë të ajrit, për shkak se tufat në këto lokacione 
thahen më shpejtë. Evitoni vreshtat nëpër sipërfaqe të ulëta dhe me hije. Ka edhe disa praktika 
menaxhuese që mund t’ju ndihmojnë të ulni ose të parandaloni hirin e hardhisë. Praktikat e këtilla rrisin 
depërtimin e dritës dhe ulin lagështinë në tufën e hardhisë. Mos grumbulloni frutat njëra me tjetrën 
gjatë vjeljes së hardhisë. Preferohet tufa e lartë e planifikuar me ajrosje ndaj asaj me ajrosje të ulët dhe 
me dendësi të madhe të gjetheve. Qarkullimi i ajrit dhe ajrosja ndalon rritjen e hirit. Krasitja selektive 
e të mbjellurave të stërdendura dhe heqja e gjetheve janë gjithashtu praktika që rekomandohen për të 
rritur depërtimin e dritës dhe qarkullimin e ajrit; kjo gjithashtu ul lagështinë relative dhe infeksionin. 
Mos bëni kompostim të mbetjeve të frutave. Evitoni përdorimin e plehrave artificiale të azotit në verën 
e vonshme për të kufizuar prodhimin e indit të lëngshëm. Bëni ujitjen herët në mëngjes që indi dhe toka 
të thahen më shpejtë. Evitoni ujitjen me spërkatje nga lartë për të pasur më pak lagështi relative. 

Kontrolli biologjik

Ka disa biofungicidë të regjistruar për kontroll të Erysiphe necator, që janë në dispozicion në tregun e 
Maqedonisë së Veriut, me bazë të përbërsve të ndryshëm aktivë (shih tabelën më poshtë).  

Tabela 2. Biofungicidë të regjistruar në Maqedoninë e Veriut për kontroll të Erysiphe necator

Përbërësi aktiv Norma e aplikimit Karenca 
(ditë) Vërejtje

Bacillus subtilis QST 713 8 litra/ha 0 Maksimum 6 spërkatje/sezon

Bacillus pumilis QST 2808 5 litra/ha 0 Maksimum 6 spërkatje/sezon

Laminarin 2 litra/ha 0 Maksimum 6 spërkatje/sezon

Vaj portokalli 1.6 litra/ha 1 Maksimum 6 spërkatje/sezon

Kontrolli kimik

Në treg ekziston një numër fungicidesh që mund të përdoren për menaxhim të hirit të hardhisë. Për 
rezultate më të mira, trajtimet me fungicide duhet të fillojnë para se kërpudha e dimëruar të mund 
të infektojë frytet e reja. Trajtimet e para janë më të rëndësishmet dhe duhet aplikuar në intervale 
të duhura, duke filluar që para çeljes së sythit ose në fazat e hershme të rritjes së lastarëve. Mund të 
përdoret modeli i indeksit të hirit të hardhisë (PMI) për të përcaktuar intervalet e duhur të trajtimit 
sepse shpeshtësia varet nga kushtet e motit dhe zgjedhja e fungicidit që do të përdoret. Alternimi i 
fungicidece me mënyra të ndryshme veprimi është i rëndësishëm për të parandaluar që popullatat 
patogjene të zhvillojnë rezistencë ndaj llojeve të caktuara të fungicideve. Kjo strategji për menaxhim 
të rezistencës nuk duhet të përfshijë alternim ose përzierje në tank me produkte ndaj të cilave hardhia 
është bërë tashmë rezistente. 

Në Maqedoninë e Veriut, ka disa fungicide të regjistruara për kontroll të hirit të hardhisë, me bazë 
të përbërsve të ndryshëm aktivë ose kombinim të përbërsve aktivë siç janë: sulfuri, meptildinokapi, 
miklobutanil, penkonazol, tebukonazol, fenbukonazol, tetrakonazol, piriofenone, difenokonazole + 
ciflufenamid, azoksistrobin, azoksistrobin + folpet, fluksapiroksad, metrafenone, prokuinazid,  boskalid 
+ kresoksim-metil, tebukonazol + fluoporam, spiroksamin + fluopiram, tebukonazol + spiroksamin + 
triadimenol, trifloksistrobin + tebukonazol, spiroksamin. 

Sëmundja: Kalbëzimi i rrushit (Myku i përhimtë tek rrushi)

Patogjeni: Botrytis cinerea

Kalbëzimi i rrushit që shkaktohet nga kërpudha Botrytis cinerea, është sëmundje serioze e rrushit të 
verës dhe rrushit të tryezës në mbarë botën. Mund të shkaktojë ulje serioze të prodhimit dhe cilësisë 
së rrushit të verës, me humbje të larta ekonomike nëpër disa lokacione ose vite. Në prodhimin e rrushit 
të verës, dëmi më i madh rezulton nga kompozita e modifikuar kimike e kokrrave të infektuara që 
rezultojnë në verëra që kanë erë jo të këndshme, delikate, dhe më të ndjeshme ndaj oksidimit dhe 
kontaminimit me bakterie. Gjithashtu, sëmundja mund të shfaqet tek rrushi pas vjeljes, gjatë transporit 
nëpër vende të largëta, ruajtjes në vende të ftohta dhe kur nxirret për shitje.

Pranuesit: Botrytis cinerea është patogjen jo-specifik, që mund të infektojë më shumë se 200 pranues duke 
përfshirë këtu shumë bimë që kultivohen, por edhe kulturat kopshtare dhe bimët e egra. 

Simptomat dhe shenjat:

Kalbëzimi i rrushit fillon zakonisht kur kokrrat infektohen gjatë reshjeve. Patogjeni sulmon pjesët e lules 
dhe kalon në gjendje të fjetur deri në fillimin e pjekjes së kokrrave. Në fazën e fillimit të pjekjes së kokrrave, 
kokrrat e veçuara nga kalaveshi marrin ngjyrën kafe në kultivarët e bardhë ose ngjyrë të kuqe ne kutivarët 
e zinj për shkak të enzimeve që prodhon kërpudha. Në temperatura të moderuara dhe lagështi të madhe, 
formohen çarje epidermale, ku rritja e kërpudhave bën që të shfaqen micele dhe spore, gjë që rezulton në 
kokrra të infektuara me pamje karakteristike me ngjyrë të përhimtë me teksturë të butë. Pastaj kërpudha 
mund të shpërndahet nga kokrra në kokërr duke bërë që për periudhë 7-10 ditore e tërë hardhia te mbulohet 
nga shtresë e përhimtë e patogjenit. Nëse kushtet vazhdojnë të jenë të favorshme, sëmundja mund të 
rezultojë në përqindje të lartë të kokrrave të prishura. Kokrrat mund të vyshken dhe të balsamohen nëse 
pas infeksionit është nxehtë. Simptomat e kalbëzimit të rrushit mund të shfaqen edhe tek gjethet, si njolla të 
gjelbra që bëhen ngjyrë kafe dhe nekrotike. Infeksioni tek kërcelli dhe trungu shfaqet në formë të njollave 
kafe që marrin ngjyrë të zezë dhe shkaktojnë rrudhje dhe rënie nga tufa.

Simptomat e kalbëzimit Botrytis

Biologjia e patogjenit:
Botrytis cinerea dimëron në mbetjet e bimës dhe tek fryti i balsamuar në formë të skleroties dhe micelit, 
si në tokë ashtu edhe në kërcell.  

Infeksioni gjatë sezonit të hershëm
Në pranverë, sklerotiet dhe miceli prodhojnë konide (spore) që mund të infektojnë lulet, degëzat, 
gjethet dhe frytin. Mbetja e dimëruar me potencial më të lartë për sporulim është fryti i balsamuar, 
pasuar menjëherë nga trungu i frytit, kërcejtë dhe mbetjet e gjetheve. 

Ka dy lloje të infeksionit në sezonin e hershëm:

1.	 Infeksioni latent i pjesëve të lules shkakton infeksione të frytit që janë të padukshme gjatë verës 
së hershme. Me pjekjen e frytit dhe kur kokrrat fillojnë të zbuten, kërpudhat aktivizohen përsëri 
duke shkaktuar kalbje të frytit. Lulet mund të infektohen përmes majës së pistilit dhe indit të 
dëmtuar të frytit që mbetet pas ndarjes së petaleve gjatë lulëzimit.

2.	 Botrytis cinerea është kërpudhë nekrotrofike, që do të thotë që është kolonizues i madh i indeve 
tek frytet e kalbura ose ato që janë në kalbje e sipër. Mbetjet e luleve të infektuara dhe frytet e 
dështuara që ngecin nëpër tufa bëhen burime të infeksioneve gjatë mbylljes dhe pjekjes së tufave.

Infeksioni gjatë sezonit të vonshëm
Infeksioni i frytit fillon zakonisht tek kokrrat me pesë deri tetë përqind të përmbajtjes së sheqerit (në 
fillim të pjekjes), dhe kokrrat vazhdojnë të jenë të ndjeshme deri në vjelje, po edhe pas vjeljes. Frytit i 
rritet ndjeshmëria gjatë pjekjes. Tek frytet e infektuara prodhohen konide të bollshme që çojnë drejt 
përhapjes sekondare në kalavesh dhe në kalaveshët në afërsi. Kalbja përhapet shpejtë në kalaveshët 
kompakt ku kokrrat e pjekura janë të ngjeshura njëra me tjetrën. Përhapja e sporeve ndihmohet nga 
era, reshjet verore, ujitja me spërkatje nga sipër, vesa e tepërt dhe nga lëngu i kokrrave të çara. Dëmtimi 
i frytit shkaktuar nga zogjtë, insektet, breshëri, të çarat shkaktuar nga ekspozimi i tepërt në diell dhe 
myku në formë të pluhurit janë vende ku kërpudhat mund të futen dhe mund të rrisin humbjet e 
prodhimit duke kalbur kalaveshët. Edhepse konidet e Botrytis cinerea mund të shfaqen dhe të infektojnë 
në temperatura që varion nga 1–30 °C, temperatura optimale për t’u infektuar është mes 15 dhe 20 °C, 
me prezencë të lagështisë së madhe (mbi 90 përqind).

Fotografia 3. Cikli i zhvillimit të Botrytis cinerea tek hardhia e rrushit

(©Gulp Mag)

Menaxhimi i sëmundjes: 

Kontrolli i kalbëzimit të rrushit bëhet më së miri me qasje të integruar sipas këtyre opsioneve për 
menaxhim. 

Masat agroteknike

Masat sanitare (higjiena)

Higjiena është bazë e rëndësishme për kontroll efektiv të sëmundjes. Tufat e lëna nëpër vreshta ose në 
tokë nga sezoni paraprak mund të jenë burim i inokulimit për pranverën e ardhshme. Heqja e tufave 
nga vreshtat gjatë krasitjes dhe zhvendosja e tyre jashtë vreshtave ose nëpër ato vende ku mund të 
futen thellë në tokë mund të ulë drastikisht inokulimin.

Menaxhimi i tufave

Duke qenë se sporet e Botrytis cinerea rriten në kushte të caktuara të mjedisit (me lagështi të madhe), 
kontrolli i tyre mund të bëhet duke krijuar mikroklimë të tufave që nuk ështe shumë e favorshme 
për zhvillimin e sëmundjes. Qëllimi është që kalaveshët e rrushit të ekspozohen në ajër dhe tek ta të 
depërtojë drita ashtu që të thahen më shpejtë pasi të jenë lagur. 

Menaxhimi i tufave mund të aplikohet për tufën ose në përgjithësi për hardhinë. Vendimet për projektimin e 
vreshtave siç janë zgjedhja e rrënjeve dhe kultivarëve, lloji i telave për lidhje dhe mbështetje, metodat e ndarjes 
ose krasitjes, dhe hapësira mes frutave mund të ndikojnë në dendësinë e tufës. Orientimi i rreshtave mund të 
ndikojë në parametrat mikroklimatikë të frytit lidhur me shpejtësinë e erës, lagështinë, dhe temperaturën, që 
mund të ndryshojë potencialin që tufa dhe fryti kanë për t’u avulluar. Planifikimi i kujdesshëm që vreshta t’i 
përshtatet rreziqeve të vendit ku ndodhet bën që tufat të jenë të balancuara me rritje të moderuar të degëzave 
që u mundëson gjetheve dhe kalaveshëve ekspozim optimal në diell dhe ajër. Vendimet për projektim të 
vreshtës kanë kryesisht efekte afatgjate për tufat e hardhive që nuk mund të ndryshojnë lehtë gjatë ekzistencës 
së vreshtës. Praktikat e tjera që janë pjesë e kultivimit siç janë ujitja dhe të ushqyerit mund të ndryshohen nga 
viti në vit. Këto praktika ndikojnë në dendësinë e tufave duke rritur ose ulur normën dhe sasinë e rritjes së 
degëzave. Në përgjithësi, sa më e dendur të jetë tufa (me më shumë shtresa gjethesh që rrethojnë kalaveshët) 
aq më të mëdha gjasat për zhvillim të kalbëzimit të kalaveshit -Botrytis. Përmes menaxhimit të kujdesshëm, 
në shumicën e rasteve mund të ulet dendësia e tufës, dhe me këtë të zvogëlohet presioni i sëmundjes. Rrallimi 
i lastarëve, pozicionimi i lastarëve, heqja e gjetheve, dhe lidhja me tel mund të rrisin penetrimin e ajrit dhe 
dritës tek kalaveshët aty ku tufat janë shumë të dendura. Rrallimi i lastarëve është praktikë e zakonshme në 
kultivimin e rrushit të tryezës dhe atij të verës. Mund të ulë dendësinë përkohësisht. Rritja laterale e lastarëve 
që promovon kjo praktikë shpesh mund të rrisë dendësinë e tufës në lulëzim në nivel të ngjashëm me atë të 
një hardhie të parralluar. 

Heqja e gjetheve dhe degëzave rreth kalaveshëve mundëson mikroklimë në tufë që është më pak e përshtatshme 
për zhvillim të kalbëzimit Botrytis. Në shumë raste, niveli i kontrollit të sëmundjes mund të barazohet ose të 
tejkalojë nivelin e kontrollit nga aplikimi i fungicideve. Kur bëhet menjëherë pas lulëzimit, kjo praktikë mundet 
që edhe fizikisht të shkundë disa nga mbetjet e luleve që mund të jenë të infektuara me Botrytis, duke bërë 
kështu që burimi i inokulimit të ulet. Heqja e gjetheve duhet bërë në anën e tufës ku bie dielli i mëngjesit (ana e 
lindjes ose e veriut) për të ulur dëmtimin e frytit nga djegia e diellit. Në vende më të ngrohta, mos hiqni shumë 
gjethe. Nëse gjethet hiqen në periudhën pas lulëzimit deri kur kokrrat arrijnë madhësinë e kokrrës së bizeles, 
kokrrat i përshtaten dritës diellore dhe formojnë një shtresë të trashë dhe dyll epikutikular që parandalon 
djegien nga dielli, si dhe infeksionin nga Botrytis. Kushtet mikroklimatike në tufë që më së shumti ndikojnë 
në zhvillimin e Botrytis janë ato që ndikojnë në kohëzgjatjen e ujit të lirshëm nëpër kokrra. Kur hiqen gjethet 
rreth kalaveshëve, rritet qarkullimi i ajrit rreth kalaveshëve. Kjo bën që kalaveshët të thahen pasi të jenë lagur.

Në vitet që kanë lagështi jashtë normales, ulen përfitimet nga modifikimet mikroklimatike duke marrë 
parasysh ndikimin e makroklimës, dhe ndoshta mund të ketë nevojë për përdorim më të madh të fungicideve. 
Megjithatë, nëse përdorimi i fungicideve është i nevojshëm, menaxhimi i duhur i tufave do të vazhdojë të jetë 
i nevojshëm sepse nëpër kalaveshët që janë më të ekspozuar do të përdoret më shumë fungicid.

Ujitja
Lloji i duhur, koha e duhur ose niveli i duhur i ujitjes ndihmojnë kontrollin e kalbëzimit të rrushit. Për 
shembull, ujitja me spërkatës nga sipër kur afrohet vjelja mund të rrisë nivelet e infektimit me Botrytis. Në 
qoftë se ky është lloji i vetëm i ujitjes në dispozicion, ndryshoni kohën ose kohëzgjatjen kur e aplikoni për 
të përshpejtuar tharjen e kalaveshëve. Kohëzgjatja gjatë të cilës lagështia qëndron nëpër tufa nuk duhet të 
kalojë 15 orë, duke përfshirë këtu kohën e nevojshme që kalaveshët të thahen tërësisht. Edhe llojet e tjera 
të ujitjes duhet bërë me kujdes. Nivelet e larta të ujitjes me sistemin pikë pikë ose vaditja bëjnë që tufa të 
rritet dendur dhe bëjnë që të ketë lagështi më të madhe relative, që i shkon në favor sporulimit. Kultivuesit 
duhet të përcaktojnë nivelet optimale të ujitjes në çdo vresht që do të rezultojnë në zhvillim të tufave që 
do të japin prodhimin e duhur pa rritje të tepruar të degëzave.

Parandalimi i dëmtimit të kokrrave
Ulja e çarjeve të shkaktuara nga zogjtë, tenjat ose insektet që ushqehen me kokrrat e frytit, mund të zvogëlojë 
shumë kalbëzimin Botrytis. Kontrolli i mykut në formë pluhuri gjithashtu ul gërvishtjen e frytit që rezulton 
në çarje gjatë fazave të mëtejshme të rritjes, duke bërë që të rritet niveli i kalaveshëve të kalbur. Monitorimi i 
kujdesshëm dhe menaxhimi i dëmeve të shkaktuara nga insektet dhe sëmundjet janë komponentët kryesorë 
në uljen e infeksioneve të kalbëzimit të rrushit. Poashtu, evitoni çdo dëmtim fizik ndaj kokrrave gjatë 
aktiviteteve për menaxhim të tufave dhe kalaveshëve.

Rezistenca gjenetike dhe zgjedhja e kultivarit
Ka disa faktorë që përbëjnë rezistencën e kokrrave të rrushit ndaj infeksionit të B. cinerea. Shumë nga 
kultivarët e kuq përmbajnë përbërje që nuk lejojnë kërpudha. Poashtu, lëkura e kokrrave është pengesë 
mekanike ndaj infeksionit, siç është edhe dylli epikutikular në sipërfaqen e kokrrës. Formimi i dyllit 
ndalon kur kokrrat rriten në kontakt me kokrra të tjera ose në rastet kur mjedisi është pa diell dhe 
lagështia relative është e lartë. Këto sipërfaqe kontakti janë dëshmuar si më të ndjeshmet ndaj infeksionit 
me B. cinerea. Hulumtimet kanë treguar që kultivarët me kalaveshë me afërsi të dendur kanë simptoma 
më serioze të kalbëzimit Botrytis, prandaj zgjidhni kultivarë me kalaveshë të hapur dhe evitoni ato të 
dendurit.

Kontrolli biologjik
Disa biofungicidë janë të regjistruar për kontroll të kalbëzimit Botrytis në Maqedoninë e Veriut, me 
bazë të përbërësve të ndryshëm aktivë (shih tabelën më poshtë).

Tabela 3. Biofungicidë të regjistruar në Maqedoninë e Veriut për kontroll të kalbëzimit Bortrytis

Përbërësi aktiv Norma e aplikimit Karenca (ditë) Vërejtje
Bacillus subtilis QST 713 8 litra/ha 0 Maksimum 6 spërkatje/sezon

Trichoderma atroviride SC1 0.2 kg/ha 0 Pa kufizim
Pythium oligandrum M1 0.25 kg/ha 0 Pa kufizim

Ekstrakt vaji nga Melaleuca 
alternifolia 2 litra/ha 0 Pa kufizim

Laminarin 1–2 litra/ha 0 Maksimum 7 spërkatje/sezon
Eugenol + Geraniol + Thy-

mol 4 litra/ha 7/3** Maksimum 4 spërkatje/sezon

 

Kontrolli kimik

Koha e duhur  (fazat e rritjes) për aplikim të fungicideve kundër Botrytis është lulëzimi, pak para 
mbylljes së tufës, fillimi i pjekjes së kokrrave dhe periudha para vjeljes. Spërkatjet gjatë lulëzimit dhe 
gjatë mbylljes së tufës limitojnë shfaqjen e infeksioneve primare, kurse spërkatjet gjatë fillimit të pjekjes 
së kokrrave dhe periudhës para vjeljes limitojnë përhapjen e sëmundjes. Nëse përdorimi i fungicideve 
është i nevojshëm kur afrohet vjelja, mos harroni të kontrolloni karencën.

Numri i aplikimit të spërkatjeve që është i nevojshëm për kontroll të kalbëzimit varet nga presioni që 
sëmundja bën në vresht dhe nga kushtet e motit, si dhe nga faktorë të tjerë siç është ndjeshmëria e kul-
tivarit. Mund të jenë të nevojshme më pak spërkatje në kohë të thatë dhe/ose atëherë kur ka presion të 
vogël nga sëmundja. Përdorni program të plotë nëpër vreshta ku kalbëzimi i rrushit ka qenë problem 
vitin paraprak, dhe aty ku nuk janë marrë masat e pastrimit pas vjeljes. Numri i spërkatjeve mund të 
ulet nëpër vreshta që historikisht kanë nivel të ulët të sëmundjeve dhe për të gjitha vreshtat gjatë viteve 
të thata.

Në Maqedoninë e Veriut, ka disa fungicidë të regjistruar për kontroll nga kalbëzimi Botrytis, me bazë të 
përbërsve të ndryshëm aktivë ose kombinim të përbërsve aktivë siç janë: boskalidi, ciprodinili, fenhek-
samidi, isofetamidi, pirimetanili, ciprodinil +fludioksonil dhe boskalid + piraklostrobin.

Sëmundja: Nekroza e hardhisë

Patogjeni: Phomopsis viticola

Nekroza e hardhisë është sëmundje kërpudhore e hardhisë e njohur në mbarë botën, shkaktuar nga 
kërpudha Phomopsis viticola. Në zhvillimin e kësaj sëmundjeje luajnë rol të rëndësishëm periudhat e 
gjata të reshjeve gjatë ose menjëherë pas çeljes së sythave dhe sëmundja mund të shkaktojë humbje në 
prodhim deri në 30 përqind. Humbja e prodhimit mund të shfaqet me reduktim të degëzave me formë 
të mirë, me numër më të vogël të sythave të çelur si dhe me infeksion të kalaveshëve. Kjo çon drejt 
prodhimit më të vogël të kalaveshëve, cilësisë më të vogël të frytit dhe në përgjithësi drejt një prodhimi 
më të paktë.

Pranuesit: Vitis vinifera është pranuesi primar i këtij patogjeni. Pranues dytësor janë Vitis spp. duke 
përfshirë këtu llojet amerikane me rrënjë të egra Vitis rupestris, Vitis labrusca dhe Parthenocissus 
quinquefolia.

Simptomat dhe shenjat:

Phomopsis viticola mund të infektojë thuajse çdo pjesë të hardhisë (gjethet, lastarët, tufat e luleve, 
degëzat, trungun dhe kokrrat), por simptomat më të shpeshta shfaqen nëpër gjethe dhe lastarë. 

Gjethet
Në pranverë, njolla të vogla me ngjyrë kafe (me diametër rreth 1 mm) rrethuar nga aureola 2-3 mm 
me ngjyrë të verdhë, shfaqen në gjethet e poshtme të lastarëve. Njollat e gjetheve vazhdojnë të kenë 
madhësi të vogël dhe mund të shtohen në numër. Nëse në një gjeth shfaqen më shumë njolla, gjethi 
merr ngjyrë të verdhë dhe bie. Bishtat e gjetheve gjithashtu mund të kenë njolla të zeza dhe lezione.

Lastarët e gjelbër
Simptomet e para tek lastarët e gjelbër shfaqen si njolla të vogla me qendër të zezë, zakonisht nëpër 
degëzat e poshtme. Këto njolla zgjerohen gradualisht dhe zgjaten duke formuar lezione të zeza që u 
ngjasojnë çarjeve me gjatësi 5-6 mm. Lezionet mund të rriten së bashku, të thellohen dhe të shndërrohen 
në çarje të mëdha që mund të rrethojnë lastarët. Lastarëve të rrethuar mund t’u pamundësohet të 
piqen ose rrëgjohen dhe bien. Infeksionet më serioze mund të shkaktojnë ndalesë në rritje, deformim 
dhe vyshkje të lastarëve të infektuar, që thyhen afër pjesës së poshtme. Lastarët më të vjetër që janë 
dobësuar (me gjatësi 30-60 cm) mund të thyhen për shkak të peshës së frytit ose gjatë erës së fuqishme.

Kokrrat
Phomopsis viticola mund të infektojë kokrrat gjatë tërë sezonit të kultivimit. Simptomat e infeksionit nuk 
janë të dukshme deri afër vjeljes. Kokrrat e infektuara fillojnë të prishen- marrin ngjyrë kafe të çelur dhe në 
fund rrudhen – kur sporet depërtojnë në lëkurën e kokrrave.

Degëzat
Në dimër, tek degëzat e infektuara shfaqen sipërfaqe të zbardhura. Sipërfaqet e zbardhura, sidomos ato 
rreth nyjeve, bëhen si të spërkatura me pika të vogla të zeza (struktura pushuese e kërpudhave). Këto 
pika të vogla të zeza (pycnidia) përmbajnë spore.

   
Biologjia e patogjenit:

Kërpudha dimëron nëpër sythat, lëvoret dhe lastarët e hardhive të infektuara. Sporet prodhohen si 
njolla të zeza (pycnidia) nëpër lastarë të zbardhur. Në pranverë, sporet përhapen përmes ujit dhe 
spërkaten përmes shiut nëpër degëza të reja dhe të sapoformuara. Infeksioni nga këto kërpudha varet 
nga kohëzgjatja e lagështisë dhe nga temperatura (1–32 °C). Gjasat për infektim rriten gjatë lagështisë 
relative prej 100 përqind dhe temperaturës optimale prej 23 °C. Simptomat e infeksionit me nekrozë të 
hardhisë tek lastarët shfaqen 21 deri në 30 ditë pas infeksionit. Gjatë verës, kërpudhat janë relativisht 
joaktive (kur temperaturat janë mbi 30  °C). Kërpudha mund të mbijetojë disa sezona me radhë në 
hardhi nëse nuk trajtohet, lastarët dhe degëzat e infektuara mund të prodhojnë spore për rreth tri vite 
me radhë.

 
Fotografia 4. Cikli i zhvillimit të Phomopsis viticola

(©Ohio State University Extension)

©
Texas A

&
M

 A
griL

ife

©
U

niversity of G
eorgia Plant Pathology, 

B
ugw

ood.org



21

Monitorimi:

Monitorimi është shumë i rëndësishëm për t’u përcaktuar prania e Phomopsis viticola në vresht. Infeksionet 
më të shumta ndodhin gjatë ose pak pas çeljes së sythave. Detektimi i hershëm dhe informatat mbi ndonjë 
infeksion të mëparshëm janë të rëndësishme për kontroll të sëmundjes, duke qenë se spërkatjet e para 
kimike duhet të bëhen në 50 përqind të çeljes së sytheve për të evituar infeksionet e lastarëve të sapoçelur. 

Pjesët e vreshtës që janë të mbuluara ose me pozitë të ulët dhe/ose hardhitë me tufa të dendura duhet 
monitoruar me kujdes. Hardhitë me simptoma të sëmundjes duhet monitoruar për disa vite pas infeksionit 
të fundit të regjisturar. 

Në dimër, kini kujdes me lastarët dhe degëzat e zbardhura, me ose pa lezione. Gjatë sezonit të kultivimit, 
simptomat mund të shfaqen nga çelja e sythave e më tutje. Inspektoni 200 lastarë për hektar, sidomos 
në pjesët e vreshtës ku kjo sëmundje ka qenë prezente në sezona paraprake, si dhe në sipërfaqe të ulëta. 
Kontrolloni shkurt gjethet dhe degëzat e poshtme tek lastarët. Më vonë gjatë kultivimit, inspektoni trungun 
dhe kalaveshët nëse ka periudha të gjata lagështie (20-30 orë) gjatë lulëzimit.

Filloni monitorimin e lastarëve të zbardhur dhe të çarë rreth katër javë para çeljes së sythave, sidomos 
nëpër vendet ku simptomat tek gjethet dhe degëzat kanë qenë të pranishme në sezonin paraprak. Infeksioni 
ndodh pas dhjetë orëve reshje në temperaturë optimale prej 16–20 °C dhe gjatë lagështisë të prolonguar të 
gjetheve, prandaj monitoroni hardhitë në çdo 1-2 javë duke filluar që në tre javë pas çeljes së sythave. Njollat 
e gjetheve shfaqen zakonisht rreth tre javë pas infeksionit; simptomat e trungut mund të shfaqen pas katër 
ose më shumë javëve.

Menaxhimi i sëmundjes:

Kontrolli i nekrozës së hardhisë bëhet më së miri përmes qasjes së integruar duke u bazuar në këto 
opsione: 

Masat agroteknike

Për shartim dhe mbjellje përdorni gjithmonë materiale që nuk janë të infektuara me Phomopsis viticola. 
Mundohuni të hiqni lastarët e infektuar ose tufat e balsamosura gjatë periudhës së krasitjes aty ku është 
e mundur. Bëni krasitje të drunjve të infektuar ose të vyshkur nga hardhitë, hiqni ata nga vreshta (aty ku 
është e mundur) dhe futini në tokë ose digjini për të ulur sasinë e inokulimit.

Praktikat për menaxhim të tufave mund të përdoren për të rritur qarkullimin e ajrit, për të ulur lagështinë 
brenda tufës, dhe për të rritur depërtimin e dritës diellore dhe qasjen për aplikim të fungicidit, duke ulur 
kështu rrezikun nga sëmundja. Këtu mund të bëjë pjesë ulja e vrullit të rritjes së hardhisë përmes krasitjes 
ose uljes së numrit të sythave, përdorimi i telave tek gjethet për të ngritur lastarët, ose heqja e lastarëve 
ose gjetheve të tepërta. Numri i madh i lastarëve të pakrasitur mund të jetë burim inokulimi për sezonin që 
vijon.

Kontrolli kimik

Nëse nekroza e hardhisë detektohet ose më parë ka qenë problem, duhet të aplikohen fungicidë të regjistruar 
para se kërpudha të prodhojë spore dhe të ketë mundësinë të infektojë frytet e reja. 

Një aplikim gjatë periudhës së fjetur (3–4 javë para çeljes së sythave) ndalon prodhimin e sporeve. Nëse 
sëmundja ka qenë problem në sezonin paraprak ose dy sezone më parë, duhet të aplikohen fungicide 
mbrojtës në 50 përqind të çeljes së sythit dhe dy javë pas çeljes. Nëse pas çeljes së sythit vazhdon prezenca 
e kushteve të lagështisë, mund të ketë nevojë për përdorim plotësues të fungicidit për të parandaluar 
përhapjen e infeksionit. Duhet ta keni parasysh që fungicidët e regjistruar për Phomopsis viticola janë vetëm 
mbrojtës dhe nuk kanë efekt nëse aplikohen pas shfaqjes së simptomave.

Në Maqedoninë e Veriut, ka disa fungicidë të regjistruar për kontroll të nekrozës së hardhisë, me bazë të 
përbërsve të ndryshëm aktivë ose kombinim të përbërësve aktivë siç janë: hidroksid bakri, oksid bakri, 
oksiklorid bakri, ditianon, azoksistrobin + folpet, fosetil alumin+folpet, ditianon + fosfanat kalium. 

Sëmundja: Sëmundja e hardhisë - Eska

Patogjeni: Eska është sëmundje komplekse që shkaktohet nga disa kërpudha të ndryshme siç janë 
Phaeoacremonium aleophilum, Phaeomoniella chlamydospora dhe Fomitiporia mediterranea. 

Sëmundja Eska shfaqet si sëmundje serioze gjatë tre dekadave të fundit në pjesën më të madhe të 
sipërfaqeve me vreshta në mbarë botën. Në të kaluarën, kjo sëmundje manifestohej nëpër bimë të 
moshuara por në ditët e sotme shfaqet shpesh tek bimët e reja. Përhapja e agjentëve të kërpudhave 
lidhet kryesisht me shpërndarjen e sporeve si në dimër ashtu edhe gjatë fazës vegjetative. Gjatë të dy 
periudhave, infeksionet shoqërohen dhe inkurajohen nga prezenca e plagëve.

Pranuesit: Të gjitha speciet e Vitis spp. dhe varietetet e V. vinifera janë te ndjeshme ndaj Eskas por 
kanë dallim për sa i përket ndjeshmërisë. Llojet si Cabernet Sauvignon, Sangiovese, Trebbiano 
Toscano, Thompson Seedless, Sauvignon blanc, Mourvèdre, Ugni blanc, Cinsault, Trousseau ose 
Temperanillo (sin. Tinta Roriz ose Aragonez) kanë dispozita më të mëdha për të shfaqur simptomat 
e brendshme të Eskas si ne gjethe ashtu edhe në degë në krahasim me Merlot, Pinot Noir, Carignan, 
Roussane, Montepulciano.

Simptomat dhe shenjat:

Tek vreshtat mund të shfaqen dy lloje të formës së Eskas, akute ose kronike, nëpër periudha dhe mënyra 
të paparashikueshme. 

Forma akute, që është e zakonshme në Evropë, është apopleksia ku fryti, gjatë ditës, kalon nga rritja e 
plotë dhe e shëndetshme (plotësisht ose vetëm pjesë të hardhisë) në një fryt tërësisht të vyshkur dhe të 
thatë. Gjethet e gjelbra dhe me dukje të shëndetshme marrin ngjyrë të gjelbër të zbehur, pastaj ngjyrë 
hiri në të gjelbër, dhe vyshken shpejtë, duke u tharë plotësisht pas disa ditëve. Apopleksia kryesisht 
ndihmohet nga verërat e nxehta, sidomos kur pas reshjeve moti është i thatë dhe i nxehtë. Kjo ndoshta 
ka të bëjë me rritjen e shpejtë në përqëndrimin dhe aktivitetin e metaboliteve helmuese në tufë kur 
norma e djersitjes është e lartë.

Forma kronike shfaqet me simptoma brenda trungut dhe nëpër degë më të mëdha, nëpër lastarë 
dhe degëza më të vogla, nëpër gjethe, dhe tek kokrrat. Simptomat tek gjethet shfaqen si njolla me 
ngjyrë të gjelbër të hapur ose si njolla klorotike, rrethore ose me formë të parregullt mes dejve ose 
përgjatë kufinjve të gjetheve që zakonisht shtrihen për nga pjesa e jashtme deri ne pjesët më të largëta 
të lastarëve. Njollat shfaqen në fillim si të vogla dhe të shpërndara nëpër gjeth, por pastaj zgjerohen 
gradualisht dhe bashkohen për t’u bërë pjesërisht nekrotike dhe në fund lënë vetëm një pjesë të ngushtë 
të indit të gjelbër rreth venave kryesore të painfektuar. Kur indi klorotik merr ngjyrë të gjelbër ne kafe 
ose të kuqe në kafe, gjethet e infektuara marrin strukturën si lëkura e tigrit. Simptomat tek gjethet 
mund të shfaqen në çdo kohë gjatë sezonit të kultivimit por dominojnë më shumë gjatë korrikut dhe 
gushtit. Kjo formë e sëmundjes sulmon gjethet e reja dhe në shumë raste përparon gjatë sezonit, deri 
në tharjen e plotë të komplet frytit, dhe rezulton në humbje të pjesërishme ose të plotë të prodhimit. 
Nëpër kokrra mund të shfaqen njolla të vogla, rrethore, me ngjyrë të errët (fruthi i zi) secila e rrethuar 
me unaza ngjyrë kafe në vjollce. Këto njolla në fryt, që më së miri duken tek kultivarët e bardhë, mund 
të shfaqen në çdo kohë gjatë lulëzimit dhe pjekjes. Nëpër hardhitë me simptoma më serioze, kokrrat 
shpesh çahen dhe thahen. Fryti simptomatik mund të gjehet vetëm tek lastarët me gjethe simptomatike, 
por mund të ndodhë që të shihni lastarë me gjethe simptomatike por jo edhe me fryt simptomatik. 
Nëpër bimët më të vjetra (tetë deri dhjetë vite ose më shumë), simptomi më i zakonshëm i brendshëm 
është kalbja e bardhë, që ndryshon gradualisht drurin e fortë duke e shndërruar atë në një masë të butë, 
të shkriftë dhe sfungjerore. Indet e kalbura shfaqen me ngjyrë të verdhë ose të bardhë, dhe në prerje 
kufizohen shpesh me një vijë të trashë me ngjyrë të zezë ose kafe të errët që ndan drurin e kalbur nga 
ai i shëndoshi. Kalbja fillon zakonisht nga ndonjë plagë më e madhe shkaktuar në trung nga krasitja, që 
zgjerohet nëpër indin e drurit dhe përqëndrohet në pjesën e vjetër të drurit ose vazhdon të përhapet 
nëpër pjesën e cilindrit druror. 

Shkenca ka vërtetuar që Eska shkaktohet nga prodhimi i mikotoksineve nga kërpudhat që shkaktojnë 
sëmundjen, që lidhet me faktorë të tjerë abiotikë siç janë gjendja fiziologjike e hardhisë, moti, prezenca 

e ujit (teprica ose mungesa e ujit), mosbalanci ushqyes (për shembull raporti C/N) dhe anomalitë 
agronomike.

©Mia Cloete, 2015. Simptomat e kompleksit të sëmundjes Eska: a. Simptomat e gjethit që ngjasojnë me 
lëkurën e tigrit; b. “fruthi i zi” tek kokrrat; c. & d. Kalbja e bardhë dhe simptomat e brendshme të drurit; 
e. Simptomat e gjethit dhe rënia; f. Apopleksia (forma akute).

Biologjia e patogjenit:

Simptomat shfaqen në fillim nëpër vreshta që janë formuar para pesë deri në shtatë ose më shumë vite, 
por infeksionet në fakt shfaqen edhe nëpër vreshtat më të reja. Strukturat e dimëruara që prodhojnë 
spore (perithecia ose pycnidia, varësisht nga patogjeni) ndodhen thellë nëpër pjesët e infektuara drurore 
të hardhisë. Gjatë reshjeve nga vjeshta deri në pranverë, lëshohen sporet dhe plagët e shkaktuara nga 

krasitja bëjnë të mundur që të krijohet vend për infektim. Plagët mund të vazhdojën të jenë në rrezik 
nga infeksioni disa javë pas krasitjes, me atë që rreziku ulet me kalimin e kohës. Pasi plaga e shkaktuar 
nga krasitja infektohet, patogjeni shkakton infeksion të përhershëm dhe të lokalizuar tek druri, që nuk 
mund të hiqet me aplikim të fungicideve.

Vreshtat kanë predispozita të infektohen nga ky patogjen nëse janë nën presion, sidomos nën presion nga 
uji. Enët e bllokuara ksilemike agravojnë presionin nga uji, gjë që shkakton furnizim të pamjaftueshëm 
me ujë dhe materie ushqyese në hardhi. Kjo rezulton me shfaqje të simptomave, që zakonisht bëhen 
akute gjatë periudhës kur nevoja për ujë është e madhe. Serioziteti i simptomave nëpër gjethe lidhet 
drejt për së drejti me seriozitetin e simptomave në trung. Faktorët e mjedisit jetësor dhe presionet që 
ka pranuesi siç janë për shembull mungesa e ushqimit, kullimi jo i duhur, kompaktimi i tokës, pesha 
e madhe mbi bimët e reja, mbjellja e hardhive në tokë që nuk është përgatitur siç duhet, dhe vrima 
joadekuate të bimëve luajnë rol të rëndësishëm në zhvillimin e sëmundjes. Këtu mund të përfshihet 
edhe prodhimi i toksineve kërpudhore që pastaj kalojnë tek gjethet dhe kokrrat.

Hardhitë që dalin nga bimë të infektuara konsiderohen si burim thelbësor i infektimit të bimëve me 
Eska të re. Eska shihet si rezultat i plagëve të pambrojtura që shkaktohen nga krasitja. Në përgjithësi, 
plagët nga krasitja që shkaktohen herët gjatë periudhës së fjetur janë më të rrezikuara se plagët që 
shkaktohen më vonë gjatë periudhës së fjetur. 

Monitorimi:

Monitorimi nëpër vreshta duhet të fillojë në pranevrë, atëherë kur fermerët duhet të kërkojnë degëzat 
e kalbura ose lastarët e pazhvilluar. Gjatë verës, fermerët duhet të inspektojnë vreshtën për të kërkuar 
simptomat e shenjave të lëkurës së tigrit tek gjethet ose hardhi plotësisht të thara. 

Menaxhimi i sëmundjes:
Menaxhimi i sëmundjes fillon me praktika parandaluese nëpër fidanishte me bimët amë dhe në prodhimin 
e fidanëve. Teknikat për menaxhim të mirë, ku bëjnë pjesë mbjellja në mënyrën e duhur, ujitja e duhur 
dhe pjelloria për hardhitë e reja, duke evituar presionet që ndalojnë zhvillimin, si para ashtu edhe pas 
mbjelljes, janë shumë të rëndësishme për krijimin e një vreshte të shëndoshë dhe produktive.

Masat agroteknike në fidanishte:
zz Higjiena dhe mbrojtja e të gjitha plagëve që shkaktohen nga krasitja deri në shartim do të mundësojë 

mbrojtjen e hardhisë gjatë kultivimit në fidanishte. Dezinfektoni shpesh gërshërët për shartim, 
tankun hidratues, makinat e shartimit dhe hapësirat për formimin e kallove.

zz Kultivoni hardhi amë nëpër truall të tharë mirë ose nëpër ngastra të ngritura. Përdorni ujitje pikë-
pikë që nuk shkakton lagie të tepërt tek kurora e rrënjës.

zz Menjëherë pas shartimit, në fidanishte hardhitë duhet të futen në përbërje speciale që përmban 
rregullator të rritjes së bimës ose përbërje të mbushura me fungicide, që shtyjnë zhvillimin e kallos 
tek bima e shartuar duke ndaluar në të njëjtën kohë kontaminimin nga kërpudhat.

zz Prerjet e bimës për shartim vendosini në ujë të nxehtë 30 minuta (50 °C). Kjo metodë jo gjithmonë 
është efikase dhe duhet kombinuar me metoda të tjera.

Masat agroteknike në vresht:
zz Mbillni vreshtat e reja gjatë pranverës ose vjeshtës kur uji nuk është i kufizuar. Ujisni mbjelljet e 

reja disa vite me radhë para se të kaloni në prodhim në tokë të thatë.

zz Gjatë mbjelljes, përcaktoni se cilat hardhi kanë cilësi të ulët. Mos mbillni hardhi me rritje të dobët 
ose probleme të dukshme siç është agrobakteriumi. 

zz Evitoni prerjet e mëdha gjatë krasitjes dhe evitoni krasitjen gjatë dhe para motit me reshje. 
Krasitni më vonë në periudhën e fjetur. Nëse nuk është e mundur shtyrja e krasitjes, për mbrojtje 
plotësuese mund të trajtoni plagët e shkaktuara nga krasitja me mbrojtës. Duhet ta keni parasysh 
që të gjitha plagët e shkaktuara gjatë sezonit të fjetjes janë të rrezikuara nga sëmundjet e trungut, 
duke përfshirë këtu edhe Eskan.

zz Gjatë prerjeve të mëdha kur moti është me shi, lini një cung të gjatë disa centimetra për t’u 
krasitur më vonë kur moti të jetë i thatë (krasitje e dyfishtë). Largoni krasitjet nga vreshta dhe 
shkatërrojini ato.

Kontrolli biologjik

Kontrolli biologjik në kombinim me taktika të tjera të kontrollit siç është mbajtja e higjienës janë metodat 
momentale që përdoren për të luftuar sëmundjen Eska. Trichoderma sp. janë dëshmuar si pozitive për 
mbrojtje të plagëve nga krasitja, skajeve bazale të materialeve për shumim, dhe vendit të bashkimit të 
shartesës nga infektimi. Para pak kohësh, në Maqedoninë e Veriut, është regjistruar fungicidi biologjik 
me bazë Trichoderma atroviride për kontroll të Botrytis cinerea, si dhe për kontroll të kompleksit të 
sëmundjes Eska. Ky produkt përmban spore të llojit SC1 të Trichoderma atroviride. Pas aplikimit të këtij 
biofungicidi drejtpërsëdrejti në plagët nga krasitja ose në fidanishte gjatë çeljes së fryteve të reja, druri i 
ekspozuar do të kolonizohet shpejt nga T. atroviride SC1. Si rezultat i kësaj, fryti mbrohet nga depërtimi 
i patogjenëve. Aplikimi i këtij biofungicidi rekomandohet gjatë ciklit të përgjithshëm jetësor të rrushit: 
në fidanishte gjatë procesimit të materialit të bimës dhe në vresht çdo vit pas krasitjes.

Kontrolli kimik

Kontrolli kimik ka për bazë mbrojtjen e plagëve të ekspozuara përmes përdorimit të fungicideve për 
të parandaluar infeksionet e hardhisë. Natrium arseniti mendohej se është fungicidi i vetëm efektiv 
për të ulur ndikimin nga sëmundja Eska. Ky fungicid u ndalua për përdorim në mbarë botën në vitin 
2003 për shkak të helmit të fortë ndaj çdo qënieje të gjallë, për shkak të efekteve kancerogjene ndaj 
mushkërive dhe lëkurës së njerëzve, helmimit të mjedisit jetësor dhe akumulimit në sinxhirin e ushqimit. 
Kimikatet alternative janë në shënjestër të hulumtuesve që tentojnë të gjejnë një produkt efektiv për të 
zëvendësuar produktin e lartpërmendur. Megjithatë, nuk ka solucione të regjistruara kimike për zbutje 
të kësaj sëmundjeje. Kompleksiteti i sëmundjes e bën atë të vështirë për t’u studiuar dhe për tu zbuluar 
zgjidhje adekuate.

Menaxhimi i integruar i sëmundjeve dhe dëmtuesve kryesorë të hardhisë së rrushit

Dëmtuesi: Lobesia botrana

Emri popullor: Tenja evropiane e hardhisë

Lobesia (=Polychrosis) botrana, e njohur si tenja evropiane e hardhisë së rrushit, paraqitet si dëmtues 
tradicional në mbarë Evropën. L. botrana është ndër shkaqet kryesore për dëmin ekonomik tek rrushi. 
Mund të shkaktojë humbje tek vjeljet deri në 40 përqind si rezultat i dëmtimit të drejtpërdrejtë tek fryti 
dhe infeksionet pasuese kërpudhore.

Pranuesit: Grape (Vitis vinifera) është pranuesi i preferuar, por si dëmtues raportohet edhe tek 
manaferrat, kulumbria, stafidhja e zezë dhe e kuqe, ulliri, kivi, shega dhe pranues të tjerë të egër.

Simptomat dhe dëmtimi:

Në maj dhe qershor, gjenerata e parë e larvës depërton dhe ushqehet me tufat e luleve. Simptomat nuk 
shfaqen menjëherë, sepse larva mbrohet nga sythi në majë. Më vonë, me rritje të madhësisë së larvës, 
secila larvë grupon disa sytha lulesh me fije mëndafshi duke formuar fole që shihen me sy të lirë, dhe larvat 
vazhdojnë të ushqehen duke vazhduar të jenë të mbrojtura brenda. Gjenerata e dytë e larvave (korrik–
gusht) ushqehen me kokrra të gjelbra. Larvat e reja depërtojnë tek kokrrat dhe i zbrasin ato, duke ua lënë 
vetëm lëkurën dhe farat. Larvat sigurojnë kokrrat e shpuara me kokrrat që i rrethojnë përmes fijeve të 
mëndafshta që ua bën të mundur që të mos rrëzohen. Mund të shfaqet edhe tallash (jashtëqitje). Secila 
larvë ka mundësinë për të dëmtuar mes dy dhe dhjetë kokrra, dhe nëpër vreshtat e sulmuara rëndë mund 
të paraqiten deri ne 20-30 larva për një tufë. Larvat e gjeneratës së tretë (gusht-shtator) shkaktojnë 
dëmin më të madh përmes rrjetëzimit dhe të ushqyerit brenda kokrrave dhe brenda kalaveshëve, që 
kontaminohen nga jashtëqitja. Gjithashtu, dëmi nga të ushqyerit tek kokrrat pas fillimit të pjekjes i ekspozon 
ato në rrezik nga Botrytis dhe kërpudha të tjera sekondare si Aspergillus, Alternaria, Rhizopus, Cladosporium 
and Penicillium. 

Veç kësaj, dëmi i shkaktuar varet edhe nga lloji. Kryesisht, dëmi është më i madh tek llojet e hardhisë me 
tufa të dendura, për shkak se kjo shkakton rritje si të vendosjes së larvave, ashtu edhe të zhvillimit të 
vyshkjes.

  

Dëmi tek kokrrat (majtas) dhe tek lulëria (djathtas)

Përshkrimi i dëmtuesit:

Ky insekt në moshën madhore ka gjatësi prej 6 deri në 8 mm. Fletat e përparme kanë ngjyrë të hapur, të 
bardhë si krem ose me pak pigment me lara me ngjyrë të zezë, kafe ose të përhimtë. Fletat e pasme kanë 
ngjyrë të përhimtë. Hapja e krahëve është 10-13 mm. Femrat janë kryesisht më të mëdha se meshkujt. 

Pupat kanë ngjyrë kafe të mbyllur dhe zakonisht kanë gjatësi prej 6 mm. 

Larvat janë rreth 1 mm kur dalin nga veza dhe mund të rriten deri në 15 mm. Larvat kanë ngjyrë të 
zbehtë të verdhë në të bardhë vetëm kur çelin nga veza dhe zakonisht marrin ngjyrë të gjelbër të çelur 
deri në ngjyrë kafe të çelur.

Vezët depozitohen kryesisht vetëm në bimën pranuese dhe kanë formë rrethore të sheshtë.

    

Tenja e rritur (majtas) dhe larva (djathtas) e Lobesia botrana

Biologjia e dëmtuesit:

Varësisht nga temperatura e mjedisit, tenja evropiane e hardhisë së rrushit mund të ketë katër 
brezni gjatë ciklit jetësor. Në kushtet klimatike të Maqedonisë së Veriut ka tre brezni në vit. 

Pupat dimërojnë në diapauzë (gjendje pushimi) brenda fshikëzave të mëndafshit, që gjenden nën 
lëvore ose në pjesën e poshtme të degëzave dhe krahëve, nëpër çarje të tokës, ose nëpër vende 
të fshehura tek telat për lidhje. Në kushtet klimatike të Maqedonisë së Veriut, tenjat e rritura 
të breznisë së parë paraqiten që nga fundi i marsit dhe fluturojnë deri në fund të majit (kulmi i 
fluturimit është që nga mesi i prillit deri në mes të majit). Tenjat e rritura mashkullore paraqiten 
rreth një javë para femrave. Tenjat e rritura qëndrojnë të fshehura gjatë ditës, dhe dalin në fluturim 
në muzg. Shumimi ndodh në fluturim. Depozitimi i vezëve fillon një deri në dy ditë pas çiftëzimit. 
Vezët e breznisë së parë vendosen vetëm nëpër sipërfaqe të sheshta mbi ose afër grumbullit të luleve 
(p.sh. në trungun e tufës ose në pjesën mbuluese të lules). Një femër mund të depozitojë rreth 100 
vezë. Vezët çelin pas dhjetë ditëve. Breznia e parë e larvave rrjetëzon pjesët e luleve dhe ushqehet 
nga lulet individuale dhe nga kërcelli; mund të futen në trung dhe të bëjnë që kalaveshi të thahet. 
Zhvillimi i larvave përfundon për 20 deri në 30 ditë varësisht nga temperatura. Pupimi zhvillohet 
brenda membranës në rrjet që ndodhet tek lulëria, në pjesën e poshtme të degëzave, ose nëpër të 
çara të tokës. Tenjat e rritura shfaqen 6 deri në 14 ditë pas pupimit. Fluturimi i tenjave të rritura 
nga breznia e dytë në kushtet tona klimatike fillon nga mesi ose fundi i qershorit dhe zgjat deri 
në mes të korrikut. Vezët e breznisë së dytë depozitohen individualisht nëpër kokrra të gjelbra që 
janë në zhvillim e sipër dhe që nuk preken nga rrezet e diellit. Kur kokrrat arrijnë madhësinë sa një 
kokërr bizele, secila larvë lidh disa kokrra bashkë me rrjet dhe ushqehet nga sipërfaqja e kokrrës. 

Larvat depërtojnë tek kokrrat me madhësi mesatare aty ku dy kokrra prekin njëra tjetrën ose aty 
ku kërcelli lidhet, dhe ushqehen nga brendësia. Rreth fillimit të pjekjes të kokrrave, formohen pupat 
ashtu siç u përshkrua më lartë për brezninë e parë. Fluturimi i tenjave të rritura të breznisë së tretë 
bëhet në fund të korrikut ose në fillim të gushtit dhe mund të zgjasë deri në fillim të tetorit. Vezët 
e breznisë së tretë depozitohen në kokrra të vetme rreth fillimit të pjekjes së kokrrave. Pak kohë 
pasi të kenë çelur vezët, larvat depërtojnë tek kokrrat që prekin njëra tjetrën për tu ushqyer nga 
brenda me frytin që është duke u pjekur. Larvat mund të gjenden në brendësi të një ose më shumë 
kokrrave. Kalaveshët e infektuar kanë rrjeta dhe jashtëqitje. Larva mund ta gërryejë plotësisht 
kokrrën duke i lënë vetëm farat dhe një lloji forme të ‘’lëkurës’’ plot me jashtëqitje dhe të lidhur 
shumë lirshëm me kërcellin. 

Monitorimi:
Për të pasur kontroll të suksesshëm të tenjës së rrushit është i nevojshëm monitorim konstant i 
vreshtave. Monitorimi bëhet zakonisht përmes:

zz Kontrollit vizual

Kontrolli vizual duhet realizuar për secilën brezni veçmas (depozitimi i vezëve, çelja e vezëve, dalja e 
larvave, infektimi i kalaveshëve me rrjetëzim, dëmtimi i kokrrave etj.).

zz Kurthit me feromone

Një deri dy kurthe për hektar duhet vendosur në lartësi të njëjtë me frytet, nëpër vreshta ose nëpër 
mbështetës të caktuar. Feromonet tërheqin meshkujt dhe përdoren për të monitoruar fluturimin tek 
seksi mashkull. Vendosni kurthe me feromone para çeljes së sythave. Kontrolloni kurthet çdo javë, duke 
regjistruar numrin e insekteve të kapur duke hequr inesektet e kapura nga pjesa e poshtme ngjitëse. 
Regjistroni kapjet javore për të përcaktuar pikënisjen dhe kulminacionin e fluturimit tek seksi mashkull 
për secilën brezni. Vazhdoni monitorimin me kurthe deri në kulmin e fluturimit të tretë.

Vlerat kufitare ekonomike:
75 tenja të rritura për feromon në një javë;

10–15 larva nëpër tufat e luleve në 100 tufa lulesh të kontrolluara në mënyrë të rastësishme (për 
brezninë e parë);

5 larva në 100 tufa të kontrolluara në mënyrë të rastësishme (për brezninë e dytë dhe të tretë).

Menaxhimi i dëmtuesit:

Menaxhimi i integruar i dëmtuesve është qasja më e mirë për të menaxhuar L. botrana. Këtu bën 
pjesë përdorimi i insekticideve, bioinsekticideve dhe strategjitë me bazë tek feromonet e seksit që 
ndalojnë shumimin. Kjo e fundit konsiderohet si qasje menaxhuese më e padëmshme për mjedisin 
jetësor.

Teknika për ndalim të shumimit (mating disruption- MD) është metodë bioteknike që ka për qëllim 
të parandalojë mashkullin në gjetjen e femrave të paçiftëzuara duke njomur ose qullur atmosferën 
me feromon artificial të species përmes përdorimit të shishkave spërkatëse të mbushura me 
feromon seksual. Pra, kjo metodë lë femrën të pafekonduar dhe ia bën të pamundur të depozitojë 
vezë të mira. Një numër i madh studimesh tregojnë që përdorimi i feromoneve seksuale (teknika 
për ndalim të shumimit) mund të sigurojnë mbrojtje të plotësishme tek varietetet me vegjetim të 
shkurtër (p.sh. lloji Kardinal) kundër tenjës evropiane të rrushit.

Insekticidet duhet të aplikohen dhjetë ditë pas kulmit të fluturimit për secilën brezni. Një deri në 
dy trajtime duhet të bëhen për secilën brezni. 

Në Maqedoninë e Veriut, ka një numër të madh të insekticidëve të regjistruar me bazë të përbërsve 
të ndryshëm aktivë si për shembull: deltametrin, spinosad, klorantraniliprol, klorpirifos-metil, 
emamectin benzoat, abamektin, metoksifenozid, indoksakarb, spinetoram.    

Ka edhe një bioinsekticid të regjistruar në Maqedoninë e Veriut për kontroll të Lobesia botrana, me 
bazë të Bacillus thuringiensis ssp. kurstaki tipi PB 54. 

Dëmtuesi: Eupoecilia ambiguella

Тривијално име: Eupoecilia ambiguella

Tenja e kokrrës së rrushit mund të shkaktojë dëm të konsiderueshëm. Konsiderohet si një nga dëmtuesit 
më shkatërrues në shumë vende ku ka prodhim të verës. Eupoecilia ambiguella ndodhet nëpër vende ku 
kultivohet hardhia nëpër Evropë dhe Azi. Kultivarët që sulmon më shpesh janë ata që kanë lëkurë me 
ngjyrë të gjelbër në të verdhë ose të verdhë, kurse kultivarët me ngjyrë të kuqe të errët ose të kaltër të 
errët sulmohen më rrallë.

Pranuesit: Pranuesi kryesor i këtij dëmtuesi është tipi Vitis, sidomos Vitis vinifera, por larvat 
konsiderohen polifage. 

Simptomat dhe dëmi:
Dëmi nga larvat është i ngjashëm me dëmin që shkakton Lobesia botrana. Larvat dëmtojnë lulet, kokrrat 
e papjekura, dhe pjesë të rrënjës përmes dëmit nga të ushqyerit dhe infeksionet sekondare, shkaktuar 
nga kalbëzimi i rrushit. Larvat e breznisë së parë shkaktojnë dëme të vogla duke u ushqyer me sytha 
të luleve, kurse ato të breznisë së dytë bëjnë dëmin më të madh duke u ushqyer me kokrrat e rrushit. 
Humbjet më të mëdha ndodhin si rezultat i infeksioneve dytësore të vendeve prej ku ushqehen nëpër 
kokrra dhe tufa nga Botrytis cinerea. 

Dëmi në kokërr shkaktuar nga Eupoecilia Eupoecilia ambiguella

Përshkrimi i dëmtuesit:

Vezët: Vezët janë pak eliptike dhe me ngjyrë të verdhë të çelur, me gjatësi 0.6–0.7 mm.

Larvat: Larvat kanë gjatësi prej rreth 12–15 mm. Mburoja e kokës dhe pjesës së protoraksit kanë 
ngjyrë kafe në të zezë. Ngjyra e trupit varion nga e verdhë e çelur në rozë. 
Pupat: Pupat kanë gjatësi prej 5-8 mm, me ngjyrë të kafe në të kuqërremtë. 

Tenjat e rritura: Fletët e përparme janë me ngjyrë të hapur, të verdhë në kafe dhe në mes kanë një 
vijë të zezë transverzale trapezoide. Fletët e pasme kanë ngjyrë të përhimtë. Hapja e krahëve është 
12–14 mm.

Tenja e rritur (majtas) dhe larvat (dajthtas) e Eupoecilia ambiguella

Biologjia e dëmtuesit:

Eupoecilia ambiguella dhe Lobesia botrana ngatërrohen shpesh me njëra tjetrën për shkak të ngjashmërive 
biologjike që kanë. Në disa vite janë të pranishëm që të dy dëmtuesit, kursë në vite të tjera, ndonjëri 
nga dëmtuesit dominon më tepër. Megjithatë, kanë dallim të vogël për sa i përket preferencës klimatike. 
Lobesia botrana preferon kushte të ngrohta dhe të thata, kurse Eupoecilia ambiguella mund të gjehet 
në klima më veriore dhe të lagëta, për shkak të preferencës që ka ndaj motit më të freskët. Si i tillë, 
konsiderohet më shumë si dëmtues nëpër vendet veriore. 

Në kushtet klimatike të Maqedonisë së Veriut, Eupoecilia ambiguella ka dy brezni në vit. Breznia e 
parë shfaqet gjatë prillit, kurse e dyta në mes të korrikut dhe zgjat deri në mes të gushtit. Në që të dy 
rastet, koha gjatë të cilës shfaqen tenjat e rritura zgjat rreth 2-5 javë. Aktivitetet si fluturimi, çiftëzimi 
dhe depozitimi i vezëve realizohen në muzg. Insektet e seksit femër depozitojnë vezët (60–100 në 
femër) veçmas nëpër sythe, kërcell dhe nëpër lule gjatë breznisë së parë, dhe nëpër kokrrat e rrushit 
në brezninë e dytë. Në fazën e hershme larvore, larva struket në sythe ose kokrra duke u ushqyer nga 
pjesa e brendshme; fazat e mëvonshme lidhin sythet ose kokrrat duke i futur në rrjet, dhe një larvë e 
vetme mund të ushqehet nga rreth dymbëdhjetë kokrra. Procesi i krijimit të pupave realizohet nëpër 
gjethe për brezninë e parë dhe nën lëvore për brezninë e dytë. Dimërojnë si pupa të breznisë së dytë. 

Menaxhimi i dëmtuesit: 
Masat e kontrollit janë po ato që aplikohen për tenjën evropiane të hardhisë së rrushit (Lobesia 
botrana).

Menaxhimi i integruar i dëmtuesve për 
sëmundjet dhe dëmtuesit kryesorë tek speci 
dhe domatja

Sëmundja: Kalbëzimi i qafës së fidanit tek domatja dhe speci

Sëmundja: Pythium spp.

Speciet Pythium janë organizma fungale (oomicete), të njohura si myk i lagësht, që gjenden në tokë 
dhe ujë si saprofite dhe ushqehen me materie organike. Megjithatë disa specie të Pythium mund të 
shkaktojnë sëmundje serioze tek kulturat e perimeve që kultivohen në serra, që mund të rezultojnë në 
humbje të mëdha të produktit. Kalbëzimi i qafës së fidanit shfaqet në çdo tokë ku kultivohet domatja 
dhe speci dhe infekton produktin kur toka është e lagur. Infektimi është më i shpeshtë në kushte të 
freskëta. Pasi fidanët e domates dhe specit të kenë arritur fazën kur kanë dy ose tri gjetheve nuk janë 
të rrezikuara nga infektimi me Pythium.

Pranuesit: Fidanët e domates dhe specit mund të infektohen nga disa specie të Pythium, por në 
Maqedoninë e Veriut mbizotërojnë Pythium ultimum dhe Pythium debaryanum.

Simptomat dhe shenjat:
Dëmi tek fidanët e rinj paraqitet afër nivelit të tokës. Në fillim nuk ka simptoma të jashtme të dëmtuesit 
tek pranuesi, por pasi fidani të jetë rritur mirë, merr ngjyrë të gjelbër të zbehtë dhe tek kërcelli afër 
sipërfaqes së tokës shfaqet bosht i vyshkur me ngjyrë kafe. Në këtë moment sulmohen qelizat kortikale 
duke e dobësuar indin. Indet e infektuar janë të butë dhe japin përshtypje sikur janë të njomura në ujë. 
Fidanët e infektuar bien. Pjesa e lartme e fidanit lakohet ose bie përmbys në një mënyrë karakteristike. 
Ky simptom karakteristik njihet si ‘’kalbëzim’. Fidanët rrezikohen nga infektimi për rreth dy javë pas 
mbirjes.

Sëmundja shfaqet në dy faza:

1. 	 Faza para mbirjes:

	 Kalbëzimi në fazën para mbirjes shfaqet me kalbjen e farës ose kalbjen e fidanëve para se ato të 
dalin mbi tokë. Kjo ndodh shpesh në standarde të pafavorshme për prodhim të farës, si për shembull 
përdorimi i farës së patrajtuar ose përdorimi i farës me cilësi të ulët.  

2. 	Faza pas mbirjes:

	 Lakimi i fidanëve të infektuar pasi të kenë dalë sipër tokës. Rrënjët mund të jenë të kalbura, dhe 
bimët e infektuara shfaqen si të lagura dhe kërcelli vyshket në nivel me tokën. Pas një kohe të 
shkurtër, bimët bien dhe vyshken.

Simptomat e kalbëzimit tek domatja (majtas) dhe speci (djathtas)

Biologjia e patogjenit:
Pythium spp. mund të rritet si saprofit dhe të dimërojë në formë të strukturave rezistuese të fjetura në 
mbetjet e tokës dhe rrënjëve. Në kushte të favorshme, patogjeni fillon të infektojë farat dhe/ose majat 
e rrënjës të bimëve. Hifat vegjetative mund të depërtojnë drejtpërsëdrejti tek qelizat e bimës. Rritja 
miceliale dhe lëvizja e zoosporeve mund të lehtësojnë përhapjen e Pythium spp. nëpër bimë të tjera të 
rrezikuara. Pythium spp. mund të shumohen si në mënyrën seksuale ashtu edhe në atë aseksuale. Për 
shumim aseksual, formohen sporangiume. Këto të fundit mund të mbijnë si hife. Për shumim seksual, 
krijohen gamete femërore dhe ato mashkullore, të njohur si oogoniumi dhe anteridiumi. Kur bien në 
kontakt me njëra tjetrën, bërthamat e këtyre dy strukturave formojnë zigotin, dhe pas kësaj edhe oospore 
me mure të trasha. Si sporangiumet ashtu edhe zoosporet jetojnë shkurt në tokë, kurse oosporet mund të 
mbijetojnë për periudhë më të gjatë. Për shembull, sporangiumet e P. ultimum kanë rezultuar si rezistente 
në tokë për 11 muaj, kurse oosporet mund të mbijetojnë në tokë për rreth 12 vite.

Fotografia 5. Cikli i zhvillimit të Pythium spp.

(©Ministria e Bujqësisë, Kolumbia Britanike)

Menaxhimi i sëmundjes:
Kontrolli i sukesshëm i sëmundjes arrihet me kombinim të masave agroteknike, biologjike dhe kimike. 
Masat agroteknike mbajnë Pythium larg nga rrënjët kurse kontrolli biologjik dhe ai kimik pengojnë ose 
ndalojnë Pythiumin në zonën e rrënjës.

Masat agroteknike:
zz Mos e vendosni fidanishten në vend që nuk e ze dielli dhe ku ka lagështi;

zz Përdorni vetëm fara të çertifikuara pa sëmundje nga burime të besueshme;

zz Zgjidhni vende me tharje të mirë për fidanishtet, larg nga fushat e domateve;

zz Ngrejini farishtet për tharje më të mirë;

zz Gjatë vendosjes në vendin e përhershëm, mbillni vetëm fidanët e shëndoshë;

zz Mos bëni ujitje të tepërt sepse kjo mund ta avancojë sëmundjen. Mund të ujisni vetëm herët gjatë 
ditës për tu lënë gjetheve kohë që të thahen;

zz Dezinfektoni vazot dhe enët e fidanëve me hipoklorid natriumi (NaOCl) para se t’i fusni nëpër 
depo; dhe

zz Shkulni fidanët e sëmurë dhe fusni thellë në tokë ose digjini.

Kontrolli biologjik:
Kontrolli biologjik i patogjenëve me origjinë nga toka është altërnativë ekologjike dhe me kosto të ulët 
në krahasim me kontrollin me kimikate. Kërpudhat Trichoderma rriten kryesisht në vendbanimin e tyre 
natyror në sipërfaqet e rrënjës së bimëve dhe ndihmojnë kontrollin e sëmundjeve të rrënjës. Trichoderma 
harzianum njihet kryesisht si agjent i fuqishëm për kontroll biologjik kundër disa patogjenëve bimorë 
që transmetohen përmes tokës. Ka disa biofungicidë me bazë Trichoderma harzianum të regjistruar dhe 
të disponueshëm për përdorim në Maqedoninë e Veriut. Tipi T-22 i Trichoderma harzianum mbron 
rrënjët e kulturave të perimeve nga disa dëmtues që përçohen në tokë si për shembull Pythium, Fusarium, 
Rhizoctonia dhe Sclerotinia.

Kontrolli kimik:
Në Maqedoninë e Veriut ka disa fungicidë të regjistruar për kontroll të sëmundjes së kalbëzimit të qafës 
së fidanit tëk domatja dhe speci, me bazë të disa përbërsve aktivë ose kombinimit të përbërsve aktivë, 
siç janë: propamokarb hidroklorid, propamokarb hidroklorid + fosetil, dimetomorf + ametoktradin. 

Sëmundja: Vrugu i domates

Patogjeni: Phytophthora infestans

Phytophthora infestans është patogjeni bimor që shkatërroi pataten në Irlandë gjatë viteve 1840, duke 
shkaktuar kështu krizën e patates në Irlandë. Kjo sëmundje kërpudhore mund të përhapet shpejt gjatë 
motit të freskët dhe me shi, duke shkatërruar bimët brenda disa ditëve dhe duke shkaktuar humbje 
totale të prodhimit. Efektet që shfaqen në bimë përfshijnë rënien e tërësishme të gjetheve, zvogëlimin 
e hapësirës së gjethit për fotosintezë, humbjen e vrullit të rritjes tek bimës, vyshkjen e bimës, humbjen 
e frytit dhe kapacitetit për shumim, dhe humbjen e farave.

Pranuesit: Gama e pranuesve të P. infestans përfshin kryesisht bimët e familjes Solanaceae, duke 
përfshirë këtu domaten, pataten dhe Solanum nigrum.

Simptomat dhe shenjat:

Tek gjethet e domates
Rrypat gjatësorë fillojnë si njolla të çrregullta të çngjyrosura që shpejt zgjerohen për të krijuar rrypa 
gjatësorë me ngjyrë të gjelbër të hapur në ngjyrë kafe në të zezë dhe mund të mbulojnë pjesë të madhe 
të sipërfaqes së lartme të gjethit. Gjatë motit me lagështi, këta rrypa gjatësorë në sipërfaqen e poshtme 
të gjethit mund të mbulohen nga një masë e përhimtë në të bardhë myku (kjo nuk duhet ngatërruar 
me sëmundjen e hirit). Në pjesët e poshtme të rrypave më të mëdhenj, zakonisht shfaqet myk në formë 
unazore që përmban patogjenin dhe duket zakonisht gjatë motit të lagësht. Me përparimin e sëmundjes, 
gjethet marrin ngjyrë të verdhë e pastaj shndërrohen në gjethe me ngjyrë kafe, pastaj mblidhen, rrudhen, 
dhe bien. Simptomat e vrugut dallojnë dhe nuk duhet ngatërruar me simptomat e sëmundjes së hirit, 
sporet e të cilës shfaqen zakonisht në sipërfaqen e lartme të gjethit tek domatja.

  

Simptomat në sipërfaqen e lartme (majtas) dhe sipërfaqen e poshtme (djathtas) tek gjethet e domates

Tek bishti i gjethit dhe në kërcell
Rrypat gjatësorë fillojnë si njolla të çrregullta të çngjyrosura që zgjerohen shpejtë në rrypa gjatësore 
me ngjyrë kafe në të zezë dhe mbulojnë pjesë të mëdha të bishtit të gjethit dhe kërcellit. Kur moti është 
i lagësht, në këta rrypa gjatësorë mund ta shfaqet myk i përhimtë nga patogjeni. Kërcejtë dhe bishtat 
e gjetheve të infektuar mund të bien gjatë infeksionit, që çon në prishje të të gjitha pjesëve anësore të 
bimës.

Tek fryti i domates
Tek fryti i gjelbër shfaqen njolla të nxira me ngjyrë ulliri; mund të shfaqet edhe një shtresë e hollë e 
micelit gri kur moti është me shi.

  

Simptomat tek kërcelli (majtas) dhe fryti i domates (djathtas)

Biologjia e patogjenit:

P. infestans dimëron në mbetjet e bimës ose nëpër bimët e domates të mbira vetvetiu dhe nëpër barishtet e 
këqija shumëvjeçare siç është S. nigrum. Nëpër rajonet ku janë prezente të dy llojet e çjftëzimit të P. infestans 
(A1 dhe A2), kërpudha zhvillon spore seksuale- oospore me mure të trasha që mbijetojnë gjatë në natyrë. 
Shumimi seksual është i rrallë në natyrë. Më shpesh ndodh shumim aseksual. Sporangioforet që bartin 
sporangiume të prodhuara në mënyrë aseksuale formohen nëpër indet e infektuara në lagështi relative 
prej 91–100 përqind dhe temperaturë mes 18 dhe 22 °C. Shpërndarja e patogjenit bëhet përmes erës, shiut 
ose nga vetë njeriu përmes lëvizjes së materialeve të infektuara ose kontaminuara siç janë farat ose mjetet. 
Sporangjet prodhohen drejtpërsëdrejti përmes tubeve të rritjes dhe depërtojnë në organin e bimës, ose 
lëshojnë zoospore të lëvizshme, që ngjiten si cista tek organet e pranuesit dhe depërtojnë tek indi përmes 
kunjës depërtuese. Miceli i patogjenit depërton nëpër muret e qelizave drejt për së drejti dhe përhapet mes 
qelizave përgjatë indeve pranuese, duke i shkatërruar ato me shpejtësi dhe shkakton shfaqjen e simptomave 
karaksteristike të vrugut nekrotik.

Monitorimi:

Kontrolloni domatet rregullisht për të parë prezencën e infeksionit, sidomos në ditë të ftohta dhe me 
lagështi, ose në ditët me re ose me shumë vesë. Kur fryti është duke u rritur, rrypat gjatësorë mund të 
paraqiten ne çdo pjesë të bimës. Zakonisht, këta rrypa shfaqen nëpër bimë që ndodhen nëpër lokacione 
me lagështi. Këto bimë mund të jenë nëpër ndonjë vend më të ulët në fushë, ose nëpër lokacione që 
nuk i ze dielli ose që kanë më shumë gjasa të kenë lagështi në krahasim me vendet e tjera nëpër fushë. 
Kërkoni nëpër gjethe njolla që përhapen shpejtë dhe që prodhojnë cipë të bardhë nën gjeth. Kërkoni 
cipën e bardhë pasi të vendosni gjethet e dyshuara në qese plastike gjatë natës. 

Fotografia 6. Cikli i zhvillimit të vrugut të domates

(©George Agrios, Plant Pathology 5th Edition)

Menaxhimi i sëmundjes:

Masat agroteknike para mbjelljes:
zz Para se t’i merrni bimët në fushën tuaj kontrolloni në fidanishte se vallë mos jenë të infektuara me 

vrug. Shkatërrojini bimët e infektuara.

zz Nëse nuk jeni të sigurt për simptomat, spërkatini bimët me fungicide para se t’i mbillni në fushë.

zz Mos mbillni domatet afër të mbjellurave më të vjetra të domateve ose patateve, sepse në atë mënyrë 
sporet do të shpërndahen nga era ose kur moti është me shi dhe erë.

zz Mes bimëve lini hapësirë që lejon qarkullimin e arjit përgjatë fushës ashtu që gjethet të mund të 
thahen shpejtë pasi t’u ketë rënë vesa e mëngjesit ose pas shirave. Po për këtë arsye, orientoni 
reshtat paralel me drejtimin e erës.

zz Nëse përdorni farën tuaj të mbledhur nga fryti që ka vuajtur nga vrugu, thani farën tri ditë radhazi 
në temperaturë 22 °C.

Masat agroteknike gjatë rritjes:
zz Mos ujisni me spërkatje nga sipër, sepse kjo krijon kushte për krijim të sporeve dhe infeksion.

zz Largoni disa degë nga pjesa e poshtme e bimëve për të mundësuar qarkullim më të mirë të ajrit 
tek baza.

zz Krasitni çdo gjeth të infektuar nga fundi i bimës në momentin kur infektohen.

zz Nëse keni mundësi, rrisni domatet në fushën e njëjtë me kultura të tjera të cilat nuk infektohen 
nga ky dëmtues, si për shembull fasule ose misër; kështu rritet hapësira mes bimëve dhe ulet 
përhapja e sporeve.

zz Lidhni bimët me piketa për mos i lejuar gjetheve që të prekin tokën; kjo rrit qarkullimin e ajrit 
rreth bimës.

zz Hiqni domatet, patatet, dhe barishtet Solanum (të ashtuquajtura si të mbira vetvetiu) sepse mund 
të jenë të infektuara me vrug.

Menaxhimi i integruar i sëmundjeve dhe dëmtuesve kryesorë të hardhisë së rrushit

1. 	 Krijim i drejtpërdrejtë: mbi 15 °C
2. 	 Sporangiumet		
3. 	 Tubi i krijimit
4. 	 Krijimi indirekt: nën 15 °C
5. 	 Zoosporet
6. 	 Shkakton inokulim të rritur: 3-8 

herë
7. 	 Sporangiumet
8. 	 Oosporet krijohen në sporangium
9. 	 Oosporet
10. 	Kariogamia
11. 	 Mejoza
12. 	Oogonia
13. 	Oosporet
14. 	Anteridium
15. 	Shumimi seksual
16. 	Bimë e infektuar
17. 	 Zoosporet infektojnë kluben
18. 	Sporangioforet në tubin e krijimit
19. 	Sporangioforet në kluben
20. Sporangiumet dhe zoosporet in-

fektojnë gjethin dhe/ose kërcellin
21. 	Lirimi i zoosporeve

Masat agroteknike pas vjeljes:
zz Rekomandohen rrotacione nga dy ose tre vite me kultura që nuk infektohen nga ky dëmtues për 

të kontrolluar vrugun. Përveç patates dhe domates, të rrezikuara nga vrugu janë edhe disa barëra 
dhe bimë dekoruese nga familja Solanaceae. 

Kontrolli kimik:

Në Maqedoninë e Veriut ka një numër të madh të fungicidëve të regjistruar për kontroll të vrugut tek 
domatja, me bazë të përbërsve të ndryshëm aktivë ose si kombinim i përbërsve aktivë, siç janë: oksidi 
i bakrit, propamokarb hidroklorid, ciazofamid, propamokarb hidroklorid + cimoksanil, metalaksyl-M 
+ mankozeb, metalaksil-M + oksiklorid bakri, azoksistrobin + difenokonazol, benalaksil + mankozeb, 
mankozeb + mandipropamid, dimetomorf + mankozeb, ciomoksanil + famoksadon, valifenalat + 
mankozeb, bentiavalikarb isopropil + mankozeb.   

Sëmundja:  Vrugu i specit

Patogjeni: Phytophthora capsici

Vrugu i specit, shkaktuar nga Phytophthora capsici, është një nga sëmundjet më të përhapura tek speci. 
P. capsici mund të infektojë specin në çdo fazë të rritjes, duke shkaktuar shkaktërrim të filizit, kalbje të 
rrënjës, të kërcellit, njollosje të gjethit, dhe kalbje të frytit. . 

Pranuesit: Phytophthora capsici është një patogjen dinamik dhe shkatërrues i perimeve. Sulmon kungujt, 
specin, domaten dhe patëllxhanin (domaten e zezë), dhe, kohëve të fundit, edhe bishtajat dhe fasulen lima.

Simptomat dhe shenjat:

Tek speci
Tek speci, infeksioni i kërcellit në afërsi të tokës është i zakonshëm. Lezionet tek kërcelli fillojnë si 
sipërfaqe të errësuara dhe të çngjyrosura që nxihen dhe rezultojnë në rrethim, fishkje, dhe vyshkje të 
bimës. Phytophthora capsici mund të shkaktojë edhe kalbje të rrënjes dhe vrug tek gjethet e specit. Nëpër 
gjethe, lezionet e vogla të çngjyrosura përhapen dhe marrin ngjyrë të hapur. Nëpër gjethe mund të vërehet 
shtresë e bardhë e mykut gjatë periudhave me lagështi. Fryti i specit mund të infektohet edhe përmes 
kërcellit të frytit. Simptomet tek fryti shfaqen si zona të çngjyrosura me ngjyrë të gjelbër të errët që 
mbulohen nga një cipë e bardhë e pambukut gjatë motit me lagështi. Frytet e infektuara thahen, tkurren 
dhe rrudhen, dhe vazhdojnë të qëndrojnë të lidhur në rrënjë.

   

Simptomat tek frytet e specit

(©Cornell University, Long Island Horticultural Research & Extension Center)

Tek domatja
Vrugu Phytophthora tek domatja mund të shkaktojë kalbje të kurorës, njollosje të gjethit, vrug tek 
gjethi dhe kalbje të frytit. Kalbja e frytit fillon me njolla të errëta që përhapen shpejtë gjatë motit të 
ngrohtë për të mbuluar pjesën më të madhe të sipërfaqes së frytit me çngjyrosje ujore me ngjyrë kafe 
që mund të shfaqet në forma të rrathëve koncentrikë. Në kushte lagështie, fryti i infektuar mund të 
mbulohet nga cipëza të bardha të pambukta dhe të kalbet plotësisht pas një infeksioni sekondar nga 
mikroorganizma të tjerë. Simptoma të ngjashme mund të shfaqen edhe nga infeksioni i patogjenit, P. 
infestans.

Simptomat tek fryti i domates

(©Gerald Holmes, California Polytechnic State University at San Luis Obispo, Bugwood.org)

Biologjia e patogjenit:

Phytophthora capsici është patogjen që përçohet në tokë. Patogjeni dimëron në formë të oosporeve 
(spore pushuese me mure të trasha) në tokë ose nëpër mbetje të bimëve. Oosporet rrezistojnë kushtet 
e thata dhe temperaturat e ulëta të tokës për disa vite me radhë. Në pranverë, oosporet prodhojnë 
sporangiume dhe zoospore (spore aseksuale) kur lagështia e tokës është në kapacitet të plotë të 
fushës. Sporangiumet përhapen me erën dhe ujin përmes ajrit dhe barten me lëvizje të ujit në tokë. 
Sporangiumet krijohen duke infektuar drejt për së drejti indet e pranuesit, ose në kushte të lagështa, 
ato mund të prodhohen për të lëshuar spore aseksuale. Zoosporet kanë aftësi lëvizëse dhe notojnë për 
të pushtuar indet pranuese. Phytophthora capsici mund të përhapen edhe përmes farave të infektuara, 
si dhe përmes tokës ose pajisjeve të kontaminuara. Numër i madh i sporangiumeve prodhohet edhe 
nëpër indet e infektuar, sidomos tek fryti. Sporangiumet përhapen me ujë, me spërkatje nga shirat, ose 
përmes rrymimeve të ajrit. Sporangiumet që barten përmes ajrit mund të shpërndahen nëpër distanca 
më të largëta. Nëse kushtet e ambientit jetësor janë të favorshme, sëmundja zhvillohet me shpejtësi të 
madhe. Zhvillimin e vrugut e nihmon lagështia e madhe e tokës, ujitja e shpeshtë ose reshjet e shpeshta, 
dhe temperaturat e larta (optimalja mes 24–33 °C). Kjo sëmundje lidhet zakonisht me reshjet e tepërta, 
ujitje të tepruar, ose tokë që nuk thahet mirë. 

Uji dhe lëvizjet e tokës së infektuar përmes farave që sillen nga fidanishtja, pajisjet ose mjetet që 
përdoren në fushë janë përçuesit kryesorë të patogjenit. Uji i infektuar për ujitje është një burim tjetër 
i rëndësishëm për inokulim dhe zoosporet e P. capsici mund të barten lehtë përmes ujit që vjen nga 
lumenjtë, përrenjtë, kanalet, hendeqet, dhe pellgjet që ushqehen nga kanalet. 

Fotografia 7. Cikli i zhvillimit të Phytophthora capsici

(©Jean Beagle Ristaino, 1999)

Monitorimi:

Zbulimi i hershëm i sëmundjes mund të ndihmojë evitimin e humbjeve të mëdha. Kontrolloni rregullisht 
fushën për të kërkuar simptoma të sëmundjes. Kushtojini vëmendje të veçantë sipërfaqeve të ulëta të 
fushës ku toka mbetet e lagur për periudha më të gjata kohore. 

Menaxhimi i sëmundjes:

Vrugu Phytophthora nuk mund të menaxhohet vetëm me përdorim të fungicidëve; kontrolli i suksesshëm 
i sëmundjes nëpër fushat e infektuara arrihet vetëm përmes kujdesit gjatë gjithë sezonit për menaxhim 
të ujit dhe përdorim të masave agroteknike.

 Menaxhimi i ujit
Phytophthora capsici-t i duhen toka të qullura për infektim. Përdorni metodat në vijim për tharje më të 
madhe dhe për të evituar qulljen e tepërt të tokës:

zz Mos përdorni ujëra sipërfaqësore (pellgje dhe krroje) për ujitje, ngaqë mund të jenë të infektuara. 
Ujisni në mënyrë të moderuar nga ndonjë pus me ujitje pikë pikë, dhe evitoni ujitjen me spërkatje 
nga lartë, sidomos kur të kenë mbirë frytet.

zz Bëni kujdes që të mos ujisni më shumë nga sa është nevoja.

zz Kontrolloni rregullisht sistemin e ujitjes dhe nëse ka rrjedhje rregulloni defektin. 

zz Evitoni ngjeshjen e tokës. Përdorni mjetet e fushës sa më pak të jetë e mundur gjatë sezonit dhe 
mos punoni asnjëherë në fushë kur toka të jetë e lagur.

zz Sigurohuni që uji rrjedh dhe del nga fusha. Bëni çarje në shtretërit e ngritur dhe pastroni tokën 
në fund të rreshtave për të evituar mbledhjen e ujit.

zz Mes reshtave dhe në tokë vendosni gjethe të thata ose kashtë që mbulojnë bimën për të siguruar 
ulje të përhapjes së inokulimit me spërkatje. Mes përzierjes së plehrave me përbërje të polietilenit 
dhe tokës inokulimi qarkullon shpejtë.

Menaxhimi i integruar i sëmundjeve dhe dëmtuesve kryesorë të hardhisë së rrushit

1. 	 Lirimi i zoosporeve
2. 	 Sporangioforet dhe sporangiumet
3. 	 Sporangiumet
4. 	 Lirimi i zoosporeve
5. 	 Sporangiumet
6. 	 Zoosporet
7. 	 Miceli А1 dhe А2
8. 	 Anteridiumi dhe oogoniet
9. 	 Oosporet krijohen n tubin e krijimit
10. 	Formimi i oosporeve
11. 	Krijimi i oosporeve në sporangium

Masat agroteknike
zz Mbani evidencë për fushat e kontaminuara. Mos merrni në përdorim tokë për kultivim të bimëve 

që rrezikohen nga ky dëmtues pa u interesuar për historinë që ka pasur me prezencë të dëmtuesit.

zz Evitoni mbjelljen e kulturave të rrezikuara në tokë të infektuar me Phytophthora. Bëni rrotacion 
me misër, drithëra, të mbjellura nga familja Brassica, Allium, ose kultura të tjera që nuk janë 
pranues të sëmundjes.

zz Ndani kulturat e rrezikuara (nëse kjo është e mundur) ashtu që të ketë mundësi që uji të qarkullojë 
nga njëra mbjellje në tjetrën.

zz Mos mbillni sipërfaqe të ulëta me bimë që preken nga sëmundja- mbillni një bimë mbuluese, 
misër ose ndonjë kulturë tjetër të parrezikuar ose lereni hapësirën bosh.

zz Rekomandohen rrotacione për të paktën tri vite me kultura që nuk preken nga sëmundja për të 
kontrolluar vrugun Phytophthora.

zz Largojini frytet e sëmura nga fusha. Mos lini frytet e infektuar në fushë ose afër sipërfaqeve nga 
të cilat vjen uji për ujitje (pellg, përrua).

zz Pastrojini pajisjet e fushës pasi të keni punuar në fushë të infektuar.

Metodat për kontroll fizik
Solarizimi i dheut nënkupton ngrohjen e dheut nën përbërje të pastër polietilene gjatë muajve më 
të nxehtë të verës dhe është dëshmuar që ul nivelin e një numri të madh të patogjenëve që përçohen 
përmes tokës, përfshirë këtu edhe Phytophthora capsici. Megjithatë, duhet ta keni parasysh që solarizimi 
i dheut vret vetëm patogjenët në thellësi të cekët të dheut (deri në 15 cm).

Kontrolli biologjik:
Në Maqedoninë e Veriut ka një biofungicid të regjistruar të spektrit të gjerë me bazë të sporeve të 
Trichoderma harzianum T22, që mund të aplikohet në tokë përmes linjave për ujitje pikë-pikë ose nëpër 
gjethe.

Kontrolli kimik:
Programet e fungicideve për menaxhim të vrugut të specit kanë tendencë parandaluese dhe zakonisht 
rekomandojnë disa përdorime, sidomos gjatë fazave të hershme të rritjes, kur frytet e specit janë më 
të rrezikuara nga kjo sëmundje. Gjatë fazave të hershme të rritjes, duhet të realizohen të paktën dy 
trajtime me fungicidë, p.sh. një para bartjes së farës nga fidanishtja dhe një tjetër menjëherë pas bartjes 
së farës nga fidanishtja. 

Në Maqedoninë e Veriut ka disa fungicidë të regjistruar për kontroll të Phytophthora capsici tek speci, 
me bazë të përbërsve të ndryshëm aktivë ose kombinim të përbërsve aktivë siç janë: propamokarb 
hidroklorid, 8-hidroksikinoline sulfat dhe propamokarb hidroklorid + fosetil.

Sëmundja: Kalbëzimi gri i domates dhe specit

Patogjeni: Botrytis cinerea

Botrytis cinerea  është patogjen serioz nekrotrofik i bimëve që shkakton sëmundjen e kalbëzimit gri 
tek mbi 200 specie. Ky patogjen ka ndikim katastrofal në aspektin ekonomik tek një numër i madh i 
kulturave të rëndësishme për ekonominë siç janë rrushi, dredhëzat, domatja etj., dhe mund të paraqitet 
në kërcell, gjethe, lule, fryt dhe fara. Mund të shfaqë simptome të dukshme në periudhën para vjeljes ose 
të jetë i fshehur deri në periudhën pas vjeljes. Gjithashtu, ky patogjen konsiderohet si më i rëndësishmi 
i periudhës pas vjeljes nëpër frutat dhe perimet e freskëta. Humbjet vjetore ekonomike që shkakton B. 
cinerea në mbarë botën kalojnë shumën dhjetë miljardë dollarë amerikanë.

Pranuesit: Botrytis cinerea ka një gamë të gjerë të pranuesve me më shumë se 200 pranues të raportuar, 
ku bëjnë pjesë domatja, speci, grosha, patatja, perime të familjeve Cruciferae dhe Cucurbitaceae.

Simptomat dhe shenjat:

Botrytis cinerea zhvillohet zakonisht nëpër lule që vyshken duke infektuar më pas kupën e lules. Petalet 
e lules janë të rrezikuara shumë nga kjo sëmundje dhe mund të shkaktojnë infektim të kërcellit dhe 
frytit që është në zhvillim e sipër. Simptomat tek fryti shfaqen si njolla me ngjyrë kafe të çelur ose gri, 
me diametër deri në 3 cm, dhe me formë të parregullt. Më vonë, në sipërfaqen e frytit formohet një cipë 
e butë e errët gri, dhe pas kësaj fryti bëhet i butë dhe kalbet. Edhe fryti i gjelbër mund të infektohet drejt 
për së drejti nga sporet e përçuara në ajër ose përmes kontaktit me infeksione të tjera. Njolla të bardha 
rrethore (aureola) shfaqen në fryt, që njihen si ‘’njolla të padukshme “. Këto njolla shfaqen pa pushim 
dhe mund të jenë prezente nëpër fryte të gjelbra, fryte që janë në pjekje e sipër, dhe në fryte të pjekura. 
Me pjekjen e frytit, ngjyra e njollave rrethore ndryshon nga ngjyra e bardhë në ngjyrë të verdhë. 
Simptomi i ‘’njollave të padukshme’’ rezulton nga prodhimi i sporeve dhe depërtimi i tyre në frytin e 
ri, duke pasur parasysh që ato janë të vetmet të rrezikuara nga sulmi deri sa të arrijnë madhësinë e një 
kokrre qershie. Depërtimi i micelit të Botrytis në fryt shkakton reaksion nga pranuesi për të parandaluar 
rritje të mëtejshme të micelit dhe kjo rezulton në lokalizim të patogjenit. Njolla rrethore formohet 
rreth pikës prej ku ka depërtuar. Simptomat tek gjethet janë gjithashtu të shpeshta në kushte lagështie 
nëpër serra. Nëpër gjethet e infektuara shfaqen njolla të errëta ose gri, dhe sipërfaqet e infektuara 
mbulohen me cipë kërpudhore ngjyrë gri. Gjethet thahen dhe bien. Kërpudhat vazhdojnë nëpër kërcell 
duke prodhuar kalbëzim të errët eliptik me rrathë të koncentruar. Infeksionet tek kërcelli shfaqen gjatë 
periudhave kur ka lagështi të madhe përmes plagëve, çarjeve, dhe plagëve të shkaktuara nga krasitja. 
Lezionet e kërcellit mund të përhapen si rrathë koncentrik për të rrethuar sipërfaqen e tërësishme të 
kërcellit duke shkaktuar kështu dobësim dhe vyshkje mbi sipërfaqen e infektuar.

Biologjia e patogjenit:

Botrytis cinerea prodhon struktura që dimërojnë që quhen sklerocione (Sclerotia) përveç prodhimit të 
llojeve të tjera të sporeve. Kjo ua mundëson kërpudhave të mbijetojnë në tokë, nëpër mbetjet e bimëve 
të kalbura, ose nëpër bimë të ndryshme pranuese. Kjo kërpudhë përçohet lehtë në distanca të largëta 
përmes erës. Copa të vogla të indit të infektuar të ndonjë bime ose ndonjë sporeje kërpudhore nga 
mbetjet e ndonjë bime të infektuar gjithashtu përçohen nëpër distanca të vogla përmes spërkatjeve ose 
shiut që fryn era. Zhvillimi i kalbëzimit gri, sidomos prodhimi i kërpudhave dhe infektimi, favorizohen 
nga moti i ftohtë, me rreshje dhe me lagështi. Kërpudhës i duhet periudhë e lagësht disaorëshe për 
prodhim të sporeve, dhe periudhë akoma më e gjatë e lagështisë së sipërfaqes së tokës për të zhvilluar 
simptoma. Lagështia relative optimale për prodhim të sporeve është rreth 90 përqind, dhe numri më 
i madh i sporeve prodhohet gjatë natës kur temperaturat janë më të ulëta dhe kur lagështia relative 
është më e lartë gjatë ditës. Temperaturat ideale për zhvillim të sëmundjes janë 17–23 °C. Që sëmundja 
të zhvillohet, kohëzgjatja e periudhës së lagështisë së sipërfaqes së tokës duhet të jetë më e gjatë kur 
temperaturat janë të ulëta. Edhepse lulet që janë duke u vyshkur janë më të rrezikuara nga infektimi, 
kjo kërpudhë infekton kryesisht bimët rreth plagëve. Depërtimi në ind të paprekur është i rrallë. Bimët 
që janë pothuajse të pjekura janë më të rrezikuara. 

Menaxhimi i integruar i sëmundjeve dhe dëmtuesve kryesorë të hardhisë së rrushit

Simptomat e Botrytis cinerea tek fryti, kërcelli dhe gjethet e domates

Monitorimi:

Inspektoni bimën rregullisht për të kërkuar simptome të kalbëzimit gri ashtu që infeksioni fillestar ose 
përparimi i sëmundjes të detektohen në fazë të hershme, sepse kur Botrytis cinerea zë vend mirë në bimë është 
shumë më e vështirë për ta kontrolluar. Kërkoni njolla tek gjethet dhe kalbëzim tek kërcelli. Botrytis cinerea 
prodhon njolla karakteristike gri në sipërfaqe të indeve të infektuar kur ka lagështi. Kushtoni vëmendje të 
veçantë atyre vendeve ku bimët janë afër njëra tjetrës dhe ku mund të ketë kondensim. Kur të keni gjetur 
simptomet e kalbëzimit gri, identifikoni pikat e infektuara dhe pastaj përshtatni masat e kontrollit për të 
minimizuar përhapjen e infeksionit nëpër këto pika.

Menaxhimi i sëmundjes:

Masat agroteknike:
Është pothuajse e pamundur të largoni plotësisht kalbëzimin nga bimët sepse ky patogjen është shumë i 
shpeshtë në mjedisin jetësor. Masa më e qëlluar dhe ekonomikisht më e përshtatshme është parandalimi 
i infeksionit të kërcellit dhe frytit, që janë edhe format më dëmtuese të sëmundjes. Masat kryesore 
parandaluese janë kontrolli i lagështisë në serrë, reduktimi i inokulimit dhe menaxhimi i mirë i bimëve. 
Kontrolli i mirë i kalbëzimit gri kërkon vëmendje në çdo aspekt. 

Kontrolli i lagështisë
Qëllimi është të parandalohen periudhat e shpeshta dhe të gjata të lagështisë së lartë në tufën e bimëve dhe 
kondensimi nëpër sipërfaqet e bimëve. Si udhëzim, tentoni të evitoni ditët e njëpasnjëshme me lagështi 
relative mbi 85 përqind për më shumë se gjashtë orë. Edhepse prodhimi i shpejtë i sporeve kryesisht nuk 
realizohet deri sa lagështia të arrijë mbi 90 përqind, lagështia në mikroklimën afër sipërfaqes së bimës 
do të jetë më e lartë se ajo në kutinë matëse. Përdorni ngrohje dhe ajrosje për të ulur lagështinë në serrë. 
Mos lini që temperatura e ajrit të ngrihet shumë shpejt në mëngjes, p.sh. më shumë se 2 °C në orë, për të 
ulur rrezikun nga kondensimi i sipërfaqeve të ftohta të bimëve (p.sh. fryti, kërcelli). Është më efektive të 
përdorni ajrosje për të kufizuar ngritjen e temperaturës dhe të evitoni temperaturën kur krijohet vesë, se sa 
të ngrohni më tepër. Përdorimi i opsioneve kompjuterike që rrisin pikat e caktuara për ajrosje në përputhje 
me nivelin e rrezeve diellore gjatë kësaj periudhe mund të bëjë që problemi të bëhet akoma më serioz.

Reduktimi i inokulimit

Qëllimi është të reduktohet sasia e Botrytis cinerea në bimë që mund të çojë në zhvillim të mëtejshëm të 
sëmundjes përmes prodhimit të sporeve që përçohen me ajër, cipave nëpër kërcell përmes bishtave të 
gjethes ose bistakut të frytit, ose përmes kontaktit mes një indi të infektuar dhe një indi të shëndoshë. 
Eliminimi ose zvogëlimi i inokulimit të kalbëzimit gri herët në sezon është shumë me rëndësi. Do të ketë 
më shumë efekt kur nivelet e infeksionit janë të ulëta, do të jetë më lehtë për tu arritur, dhe do të shtyjë 
paraqitjen e sëmundjes sepse duhen disa cikle të infeksionit që zhvillimi të bëhet i pakontrollueshëm. Aty 
ku mundet, këpusni të gjitha gjethet e infektuara me Botrytis. Prini lezione të vogla me Botrytis nga kërcelli 
me thikë të mprehtë. Prerjen bëni sipër skajit të lezionit 5–10 mm, sepse cipa kërpudhore mund të shtrihet 
përtej kalbjes që duket me sy. Në vendet ku lezioni në kërcell ka rrethuar kërcellin aq sa të shkaktojë fishkje, 
këpusni bimën. Mos lini majat e kërcellit të vyshken; ato janë në rrezik nga infektimi nga kalbëzimi gri dhe 
mund të jenë burim i vazhdueshëm i sporeve. Gjethet e prekura nga Botrytis, lezionet e prera nga kërcelli 
dhe kërcejtë e shkatërruar nga kalbëzimi duhet të largohen që të gjitha nga serra. Nëse mundeni, largojini 
para se të fillojë prodhimi i dukshëm i kalbëzimit gri.

Kultivimi i drejtë i kulturave

Qëllimi është të kultivohen dhe të menaxhohen kulturat që nga momenti kur futen në serrë në mënyrë që të 
ulet rreziku nga infektimi me kalbëzim gri. Në veçanti, mundohuni të siguroni mbajtje të rritjes së balancuar 
dhe evitoni cipat e buta tek kërcelli dhe gjethi, plagët e ngrëna nga rënia e gjetheve dhe gjethet e mplakura. 
Metodat për evitim të cipës së butë përfshijnë evitimin e ujitjes së tepërt, mbajtjen e përçueshmërisë së 
duhur të tretjes dhe ushqimin e balancuar, me furnizim të duhur të kaliumit por me furnizim të kufizuar të 
azotit. Plagët në kërcell janë më të rrezikuarat nga infektimi me kalbëzim gjatë ditëve të para pas heqjes së 
gjetheve, para se të formohet shtresa që mbron plagën. Mundohuni të evitoni tajimin e rritur të lëngut nga 
plagët e shkaktuara gjatë heqjes së gjetheve. Hiqni gjethet nga pak dhe shpesh, dhe mos hiqni shumë gjethe 
përnjëherë. Hiqni gjethet në mëngjes, për t’i dhënë kohë plagëve të kërcellit të shërohen, por jo shumë herët 
në mëngjes, para se bima të bëhet aktive, ose kur mungesa e lagështisë është akoma e ulët. Ndaloni ujitjen 
gjatë ditëve me vranësi, ashtu që toka të mos jetë shumë e lagësht gjatë natës, gjë që forcon gutacionin si 
rezultat i presionit në rrënjë, sidomos kur temperaturat e natës janë të ulëta, që gjithashtu rrit rrezikun e 
plasjes së frytit. Standardi i punës me kulturën e kultivuar mund të ndikojë shumë në nivelet e kalbëzimit 
gri. Sigurohuni që mbetjet e gjetheve t’i hiqni nga tufa e bimëve, hiqni frytat që kanë rënë, gjethet dhe 
degëzimet anësore mos i lini të bllokohen nga telat mbajtës, dhe hiqni mirë e mirë dhe në kohë të duhur 
gjethet që keni mënjanuar dhe mbetjet nga frytet.

Биолошка контрола

Në Maqedoninë e Veriut ka disa biofungicidë të regjistruar për kontroll të kalbëzimit gri tek domatja dhe 
speci, me bazë të përbërsve të ndryshëm aktivë (shih tabelën më poshtë).

Tabela 4. Biofungicidë të regjistruar në Maqedoninë e Veriut për kontroll të kalbëzimit gri tek domatja 
dhe speci

Përbërsi aktiv Norma e 
aplikimit Karenca (ditë) Vërejtje

Bacillus subtilis QST 713 8.0 litra/ha 0 Maksimum 6 spërkatje/
sezon

Trichoderma atroviride SC1 0.2 kg/ha 0 Pa kufizime
Ekstrakt vaji nga Melaleuca 

alternifolia 2 litra/ha 0 Pa kufizime

Laminarin 1–2 litra/ha 0 Maksimum 7 spërkatje/
sezon

Kontrolli kimik

Spërkatjet me fungicide duhet të fillojnë para se tufat e domateve të bëhen të dendura. Kjo është me 
rëndësi pa dallim nga fungicidi që përdoret. Gjithashtu, numri më i madh i fungicidëve të regjistruar për 
kontroll të kalbëzimit gri janë vetëm mbrojtëse, që do të thotë që këto fungicidë nuk mund të largojnë 
infeksionin që është prezent. Intervalet e spërkatjes me fungicide mund të jenë dy javë në fillim gjatë 
pranverës së hershme, duke u shtuar në tri ose katër javë siç përparon sezoni dhe me përmirësimin e 
motit, por duhet të ulen kur moti është me lagështi ose kur rritet niveli i Botrytis. 

Kërpudha e kalbëzimit gri ka gjasa të krijojë rezistencë ndaj disa grupeve të produkteve kimike. Për të 
evituar krijimin e rezistencës, ndryshoni përdorimin e grupeve të ndryshme të kimikateve.

Në Maqedoninë e Veriut ka disa fungicidë të regjistruar për kontroll të kalbëzimit gri tek domatja 
dhe speci, me bazë të këtyre përbërsve aktivë ose kombinim të këtyre përbërsve aktivë: fenheksamid, 
boskalid+piraklostrobin, ciprodinil+fludioksonil. 

Sëmundja: Fuzarioza tek domatja dhe speci

Patogjeni: Fusarium oxysporum 

Fuzarioza e domates dhe specit është sëmundje shkatërruese që shfaqet tek domatja dhe speci që 
kultivohen nëpër serra ose nëpër fusha. Sëmundja shkaktohet nga patogjeni që përçohet përmes tokës 
– Fusarium oxysporum. Fuzarioza konsiderohet si një nga sëmundjet kryesore që shkakton humbjet më 
të mëdha para vjeljes gjatë prodhimit të domates dhe specit nëpër shumë rajone me klimë të ngrohtë 
në mbarë botën.

Pranuesit: Fusarium oxysporum është patogjen tokësor me një gamë të gjerë pranuesish, duke përfshirë 
këtu edhe domaten dhe specin. 

Simptomat dhe shenjat:

Këtu bëjnë pjesë zverdhja dhe marrja e ngjyrës kafe tek gjethet dhe deformimi dhe vyshkja, me 
rigjenerim të ulët gjatë natës. Simptomat e para shfaqen kur fryti fillon të piqet. Gjethet e poshtme 
marrin ngjyrë të verdhë, ndonjëherë në njërën anë të bimës ose në njërën anë të degës. Pas kësaj vijon 
deformimi i gjethit the kërcellit. Nëse bëhet prerje tërthore e një kërcelli të infektuar do të vëreni se në 
sistemin vaskular të tyre ka çngjyrosje kafe. Arsyeja kryesore e vyshkjes është bllokimi i enëve të indit 
vaskular që përçon ujin dhe materiet ushqyese nga rrënja lart në bimë. Palca (indi në mes të kërcellit) 
mbetet e shëndoshë.

   

Simptomat e fuzariozës tek domatja (majtas) dhe speci (djathtas)

Biologjia e patogjenit:

F. oxysporum nuk ka ndonjë fazë të njohur seksuale, por prodhon tri lloje të sporeve aseksuale: 
mikrokonidet, makrokonidet, dhe klamidosporet. Dimëron në mbetjet e tokës si micel dhe çfarëdo 
lloji sporesh por më shpesh del nga toka si klamidospore. Klamidosporet mund të mbijetojnë në tokë 
deri në dhjetë vite. Ky patogjen përhapet në dy mënyra bazike: përhapet në distanca të afërta përmes 
spërkatjes me ujë dhe përmes pajisjeve për mbjellje, dhe në distanca të largëta nga farat dhe bimët e 
bartura nga fidanishtet. F. oxysporum infekton bimët e shëndosha përmes micelit ose përmes prodhimit 
të sporeve që depërtojnë në majat e rrënjës, plagët e rrënjës ose nëpër rrënjët anësore. Miceli përhapet 

mes qelizave përtej lëvores së rrënjës dhe depërton në indin vaskular që përçon ujin dhe materiet 
ushqyese nga rrënja. Pasi arrin të futet në këtë ind vaskular, miceli qëndron vetëm nëpër enët e këtij 
indi duke prodhuar mikrokonide (spore asekuale). Mikrokonidet mund të futen në lëngun bimor dhe 
prej aty të përcillen në pjesët e lartme të bimës. Mikrokonidet prodhohen aty ku përfundon rrjedha e 
lëngut bimor. Në fund sporet dhe micelet bllokojnë enët vaskulare, gjë që i pamundëson bimës të marrë 
dhe të nxjerrë materiet ushqyese. Si rezultat i kësaj, bima avullon më shumë nga ç’mund të përçojë, 
stomatat mbyllen, gjethet veniten dhe bima vyshket. 

Temperatura e tokës dhe ajrit prej 28 °C është ideale për zhvillimin e sëmundjes. Tokat e nxehta (34 °C) 
ose tejet të ftohta (17–20 °C) vonojnë zhvillimin e deformimit. Në përgjithësi, faktorët që ndihmojnë 
deformimin janë: temperatura e tokës dhe ajrit prej 28 °C, lagështia e tokës optimale për rritje të bimës, 
bimët me pak azot dhe fosfor dhe me shumë kalium, tokë me pH të ulët, ditët e shkurtra, dhe intensitet 
i ulët i dritës. Virulenca e patogjenit rritet nga mikronutrientët, fosforit, dhe plehrat me bazë amoniaku 
dhe ulet nga plehrat me bazë nitrati. Gjithashtu, infektimi i indit vaskular që përçon ujin dhe ushqimin 
mund të rritet nga prezenca e plagëve në rrënjë, përfshirë këtu edhe plagët e shkaktuara nga parazitët 
e nyjeve të rrënjës (Meloidogyne spp.).

Fotografia 8. Cikli i zhvillimit të Fusarium oxysporum

(©George Agrios, Plant Pathology 5th Edition)

1. Unaz me enë të errësuara përçuese (çngjyrosje) në ksilemin sekondar; 2. Miceli dhe konidet nëpër indet përçuese; 3. Enët e 
ksilemit në kërcell të shëndoshë; 4. Enë jofunksionale dhe të shkatërruara përçuese në kërcell të infektuar; 5. Tyli nëpër enët 
përçuese dhe qelizat shoqëruese. Miceli nëpër enët përçuese.; 6. Miceli dhe tyli bllokojnë enët përçuese.; 7. Degëzat e poshtme 
fillojnë të vyshken.; 8. E gjithë bima vyshket dhe bie; 9. Sporet që krijohen nga miceli në tokë.; 10. (të gjitha stadet prezente nëpër 
indet e infektuar ose në tokë)  11. Mikrokonidet ; 12. Makrokonidet; 13. Klamidiosporet; 14. Miceli; 15. Sporet në krijim e sipër; 
16. Depërtim përmes plasaritjeve që janë shkaktuar nga krasitja e rrënjëve anësore; 17. Miceli dhe tubi i krijimit depërtojnë në 
rrënjë; 18. Depërtimi në rrënjë përmes plagëve. Miveli depërton nëpër enët përçuese.; 19. Konidet formohen nëpër sporodokie 
tek gjethet e vyshkura 

Menaxhimi i sëmundjes:

Nuk ka shërim (kontroll kimik) për fuzariozën. Mënyra e vetme për të evituar dëmin nga fuzarioza tek 
domatja dhe speci është parandalimi. Masat parandaluese për kontroll janë:

zz Bëni sterilizim ose trajtim me nxehtësi ose avullim (fumigim) të tokës për të eliminuar kërpudhat 
e fuzariozës nga toka. Solarizimi i dheut përfshin ngrohjen e dheut nën kompozitë të pastër 
polietileni gjatë muajve më të nxehtë të verës dhe ka rezultuar në ulje të niveleve të shumë 
patogjenëve që përçohen në tokë, duke përfshirë këtu edhe speciet Fusarium.  

zz Dezinfektoni mjetet dhe makinerinë që përdorni në serrë.

zz Largoni dhe hidhni të gjitha bimët e infektuara. 

zz Zgjidhni kultivarë që janë rezistentë ndaj sëmundjes.

zz Gjatë mbjelljes, evitoni pikat me lagështi dhe ndërtoni shtretër të ngritur nëse nuk ka tharje të 
mirë.

zz Evitoni mbipërdorimin e plehrave artificalë që përmbajnë azot. Niveli i lartë i azotit në tokë 
shoqëruar nga niveli i ulët i kaliumit mund të rrisë rrezikun nga kërpudha. Përdorni test të tokës 
për të përcaktuar nivelin e kaliumit dhe të materieve të tjera ushqyese.

zz Evitoni aktivitetin nëpër mbjelljet e lagështa. Lëvizja e tokës së lagët nga një vend në vendin tjetër 
përmes këpucëve ose mjeteve mund të përhapë sëmundjen.

zz Bëni rrotacion të kulturave për 5–7 vite. Mos mbillni bimë të familjes Solanacea në vendet ku ka 
pasur infektim. Përveç domates dhe specit, edhe patatja dhe patëllxhani janë të rrezikuar nga kjo 
sëmundje dhe mund të bëjnë që ajo të mbijetojë vit pas viti në vendin e njëjtë të mbjelljes.

Kontrolli biologjik
Kontrolli biologjik i patogjenëve të bimëve që përçohen në tokë është alternativë e shëndoshë për 
mjedisin dhe me kosto të ulët në krahasim me alternativën kimike. Speciet Trichoderma rriten kryesisht 
në vendbanimin e tyre natyror nëpër sipërfaqet rrënjore të bimës dhe ndihmojnë për tu kontrolluar 
sëmundjet rrënjore. Trichoderma harzianum njihet si agjent i fortë për kontroll biologjik kundër disa 
patogjenëve bimorë të tokës. Në Maqedoninë e Veriut ka një biofungicid me bazë të Trichoderma 
harzianum tipi T-22, të regjistruar për përdorim. Ky biofungicid përmban spore të Trichoderma harzianum 
tipi T-22 dhe mbron rrënjët e perimeve dhe kulturave në përgjithësi nga disa sëmundje që përçohen në 
tokë shkaktuar nga klasët Fusarium, Pythium, Rhizoctonia dhe Sclerotinia.

Sëmundja: Verticilioza tek domatja dhe speci

Patogjeni: Verticillium albo-atrum, Verticillium dahliae

Pranuesit: Që të dy speciet Verticillium janë kërpudha tokësore që sulmojnë një gamë të gjerë të 
bimëve. Të rrezikuara nga verticilioza janë mbi 250 bimë ku bëjnë pjesë anëtarë të familjes Solanaceae 
(domatet, patatet, specat dhe patëllxhani), familja Brassicaceae (lakra brukseli, lakra, dhe lulelakra), 
familja Cucurbitaceae (trangulli dhe kungulli), por edhe Fragaria (dredhëza) si dhe shumë fruta dhe 
pemë dekorative.

Simptomat dhe shenjat:

Bimët e infektuara janë zakonisht të shpërndara nëpër fushë. Simptomat e sëmundjes tek speci dhe 
domatja të shkaktuara nga që të dy kërpudhat janë të ngjashme. Zakonisht, simptomat nuk janë të 
dukshme deri pas disa javësh gjatë sezonit të rritjes së bimës. Në fazat e hershme, skajet e gjetheve rro-
tullohen përbrenda dhe kjo bën që gjethet të deformohen. Bima mund të rikuperohet nga ky deformim 
gjatë natës kur temperaturat bien dhe kur ka më pak presion nga uji. Në fillim, ka pengesë të vogël në 
zhvillim dhe zverdhje të gjetheve më të vjetra dhe të pozicionuara më poshtë. Simptomet e sëmundjes 
vazhdojnë të shfaqen lartë nëpër bimë. Me zhvillimin e sëmundjes, gjethet shfaqen si më të zverdhura 
dhe mund edhe të bien, dhe bima duket si e pazhvilluar dhe gati e vyshkur. Në pjesën vaskulare të kër-
cellit që shtrihet që nga pjesa afër tokës e deri në degëzat e poshtme të bimës ka çngjyrosje kafe të errët.

  

 
Simptomat e verticiliozës tek domatja (majtas) dhe speci (djathtas)

Biologjia e patogjenit:

Verticillium albo-atrum dhe Verticillium dahliae janë pushtues rrënjorë. Këto kërpudha nuk mbijetojnë në 
tokë si kërpudha saprofite por mund të mbijetojnë disa vite në formë të ‘’strukturave pushuese’’ të spe-
cializuara. Pra, V. albo-atrum mbijeton si micel i fjetur (i melanizuar), kurse V. dahliae formon struktura 
të posaçme pushuese, që quhen mikrosklerotia. Gjatë pushimit, shumë faktorë siç janë kimia e tokës, 
temperatura, hidratimi, mikro fauna dhe kulturat e tjera jopranuese ndikojnë në qëndrueshmërinë e 
strukturave pushuese. Miceli është dëshmuar si i qëndrueshëm për të paktën katër vite, kurse mikrosk-
lerotia është hasur nëpër fusha të mbjellura me kultura jopranuese deri në 15 vite. 

Kur rrënjët e një kulture jopranuese afrohen me strukturat pushuese, tajitja nga rrënja (sekrecione të 
shumëllojshme për nga kimia) nxit prodhimin e strukturave fijëzore kërpudhore dhe ato rriten për kah 
bima. Vyshkja verticilioze është sëmundje vaskulare dhe duhet bërë hapje e sistemit rrënjor për të parë 
strukturën vaskulare të bimës. Verticilioza prodhon konide që lëshohen në indin vaskular të bimës që 
bën përçimin e ujit dhe materieve ushqyese dhe kolonizojnë bimën me një shpejtësi të madhe, për 24 
orë. Ky patogjen është i ndjeshëm ndaj lagështisë së tokës dhe ndaj temperaturës. Domatet dhe specat 
duhet të kenë ndejtur të paktën një ditë në tokë të qullur para se të shfaqet infeksioni. Temperatura 
e tokës duhet të jetë mesatare ose e freskët për tu shfaqur infeksioni: 24 °C është optimalja, me mini-
malen 13 °C dhe maksimalen 30 °C.

Pasi të jetë shfaqur në fushë, patogjeni fillimisht përhapet përmes kultivimit të tokës ose lëvizjes së 
tokës nga era ose uji. Strukturat e verticiliozës shfaqen në përqëndrime më të larta në majën më të lartë 
të profilit të dheut 30 cm, por ka pasur raste kur janë gjetur edhe në thellësi deri në 40 cm. Dendësia e 
inokulimit dhe serioziteti i sëmundjes mund të rriten nga viti në vit kur mbillen kultura të rrezikuara.

Fotografia 9. Cikli i zhvillimit të Verticillium dahliae

(©aps.net.org)

Menaxhimi i integruar i sëmundjeve dhe dëmtuesve kryesorë të hardhisë së rrushit



Menaxhimi i integruar i dëmtuesve dhe sëmundjeve kryesore tek hardhia e rrushit, speci dhe domatja në Maqedoninë e Veriut

52

Menaxhimi i sëmundjes:

Pasi sëmundja të jetë shfaqur në fushë nuk ka metoda efektive për të kontrolluar atë. Megjithatë, ka një 
numër të masave kontrolluese parandaluese që mund të ndërmerren kur ballafaqohemi me vyshkjen 
verticilioze:

zz Higjiena është shumë e rëndësishme, sepse pasi kërpudha të jetë futur në fushë mund të qëndrojë 
aty përgjithmonë. Nëse është e mundur, aty ku ka infeksion të kufizuar, shkatërroni materialin 
bimor që është i infektuar (duke përfshirë këtu edhe rrënjët) pas vjeljes për të ulur numrin e 
popullatave të kërpudhave. Bimët e infektuara digjini. 

zz Hiqni barishtet e këqija në tokën ku kultivoni bimët. Këto barishte mund të shërbejnë si pranues 
të kërpudhave por pa shfaqur simptome, poashtu edhe kultura të tjera të rrezikuara që mund të 
kontribojnë që të lidhen periudhat mes kulturave të rrezikuara të specit. Lani mjetet dhe pajisjet 
e fushës kur lëvizni nga njëra arë në tjetrën. Lani pjesën e poshtme të këpucëve pasi të keni 
punuar në sipërfaqe të infektuar. Punoni në fillim nëpër fushat e painfektuara, pastaj kaloni tek 
ato të infektuarat.

zz Bëni rrotacion të gjatë prej 3-4 vitesh, përfshirë këtu orizin, brokulin, misrin ose melekuqen, 
për t’i mundësuar mbetjeve të bimëve të dekompozohen në tokë dhe kështu të ulet numri i 
popullatave të kërpudhave në tokë. Evitoni përdorimin e patateve, patëllxhanëve dhe dredhëzave 
në skemën e rrotacionit. 

zz Solarizimi i dheut para mbjelljes si metodë në vete ose në kombinim me fumigimin, sidomos nëse 
përdorni material për fumigim që përmbajnë metam-natrium, ul popullatat e kërpudhave. Kjo 
ka efekt sidomos në kultivimin nëpër serra. Mbani nivel të lartë të vrullit të rritjes tek bimët me 
aplikim të duhur të plehrave artificalë dhe ujitje për t’i larguar ato nga rreziku i infektimit. 

zz Evitoni tokën e kontaminuar. 

zz Mbani fushat me fidanë dhe ato për prodhim të kulturave larg nga fushat që më parë kanë qenë 
të infektuara me Verticillium. 

zz Mundohuni të evitoni çfarëdo lloj presioni tek bimët, sidomos tek rrënjët. Kontrolloni parasitet e 
rrënjës dhe insektet që ushqehen nga rrënjët dhe që mund të ndihmojnë krijimin dhe përhapjen 
e verticiliozës.

zz Kontrolloni simptomet e vyshkjes verticilioze përgjatë zhvillimit të frytit dhe mbani evidencë për 
infeksionet ashtu që në të ardhmen ta keni më të lehtë të vendosni se ç’do të mbillni.

zz Mbani/siguroni lagështi dhe tharje të duhur të tokës. 

zz Evitoni dozat e larta të plehrave me azot- përdorni plehra artificale të balancuara me nivele paksa 
më të larta të fosforit. Hiqni bimët e infektuara bashkë me sistemin e infektuar rrënjor sa më 
shpejtë. 

Sëmundja: Hiri i specit

Patogjeni: Leveillula taurica

Hiri i specit shkaktuar nga Leveillula taurica, është sëmundje e shpeshtë dhe me predispozita për të 
qenë serioze gjatë motit të ngrohtë dhe të thatë. Mund të çojë në humbje të gjetheve, dhe në pjekje 
të parakohshme dhe djegie të frytit. Humbjet e prodhimit mund të kalojnë 50 përqind, varësisht nga 
mosha që ka bima kur merr sëmundjen, kushtet e ambientit dhe efektivitetin e metodave që përdoren 
për kontroll.

Pranuesit: Speci është kultura kryesore që infektohet nga kjo sëmundje, por izolatet e njëjta të L. 
taurica mund të sulmojnë edhe domaten, patëllxhanin dhe trangullin. 

Simptomat dhe shenjat:
Në përgjithësi, speci rrezikohet më tepër nga hiri kur është më i pjekur. Bimët më të vjetra dhe gjethet e 
poshtme janë të parat që shfaqin simptoma nga infeksioni me hirin e specit. Tehu i gjethit është organi 
që sulmohet më tepër. Simptomat shfaqen në tehun e gjethit edhe në anën e poshtme edhe në atë të lart-
men. Simptomat e hershme shfaqen në pjesën e poshtme të gjethit si njolla të bardha që ngadalë hapen 
dhe duken ‘’si push’’. Me përparimin e simptomave të sëmundjes, pjesët e lartme të gjethit shfaqin njolla 
të verdha përballë njollave në anën e poshtme. Skajet e gjetheve të infektuara mund të rrudhen për 
lartë duke ekspozuar kështu cipat kërpudhore të hirit me ngjyrë të bardhë. Me zhvillimin e sëmundjes, 
kolonitë më të vjetra të kërpudhës mund të ndryshojnë ngjyrën në ngjyrë të bardhë të njollosur. Gje-
thet e sulmuara më ashpërsisht marrin ngjyrë të verdhë, pastaj kafe, dhe bien nga bima para kohe. Kjo 
humbje e sipërfaqes fotosintetike te gjethi ngadalëson rritjen e bimës dhe zhvillimin e frytit. Rënia e 
gjetheve gjithashtu ekspozon frytin në rreze të drejtpërdrejta nga dielli, që çon pastaj në djegie. 

  

 
Simptomat e Leveillula taurica në gjethet e specit

Biologjia e patogjenit:
Kërpudha dimëron nga sezoni në sezon nëpër fryte të gjalla të specave ose nëpër pranues të tjerë. Faza 
seksuale në formë të kleisotecieve (spore seksuale) është e rrallë, kurse sporet aseksuale (konidet) 
prodhohen më shpesh dhe përhapen përmes erës. Cikli i sëmundjes së hirit (cikli jetësor) fillon me 
zbritjen e sporeve (konideve) në gjethin e specit. Pasi të jetë vendosur në gjeth, prodhohet sporet e L. 
taurica, futen përmes të çarave të sporeve dhe pastaj vazhdojnë rritjen brenda indit të gjethit. Pas dy 
ose tre javësh, kërpudha rritet jashtë hapjes së gjethit (stomata) ose nën sipërfaqen e gjethit dhe lëshon 
spore në ajër, për tu përçuar më pas nëpër gjethe të tjera. Në kushte të favorshme, infeksionet sekond-
are shfaqen në çdo shtatë deri në dhjetë ditë, dhe sëmundja mund të përhapet shpejtë. Kjo sëmundje 
favorizohet kur ka ndryshueshmëri të madhe të temperaturës dhe lagështisë mes ditës/natës, që bën që 

©
B

iljana K
uzm

anovska

©
B

iljana K
uzm

anovska

Menaxhimi i integruar i sëmundjeve dhe dëmtuesve kryesorë të hardhisë së rrushit



Menaxhimi i integruar i dëmtuesve dhe sëmundjeve kryesore tek hardhia e rrushit, speci dhe domatja në Maqedoninë e Veriut

54

të ketë lagështi të gjetheve. Zhvillimi i L. taurica favorizohet nga ditët e ngrohta (25 °C) dhe të thata (më 
pak se 80 përqind lagështi relative) që pasohen nga netë me lagështi (më shumë se 85 përqind lagështi 
relative).

Monitorimi:

Kur gjethet e specit të jenë infektuar nga hiri i specit, sëmundja është e vështirë për tu kontrolluar. 
Nëse lihet pa kontroll, bima mund të shkatërrohet plotësisht. Monitoroni bimën që në fillim (një herë 
në javë), sepse zbulimi i hershëm është i rëndësishëm për kontroll të suksesshëm të hirit. Për inspektim 
më të mirë, targetoni zonat në serrë ku ka filluar të shfaqet hiri vitin paraprak. Zonat ku hiri shfaqet më 
shpesh janë ato zona ku ka ndryshueshmëri të klimës, me qarkullim të vogël të ajrit dhe me lagështi të 
madhe. Hiri ka tendencë të fillojë nëpër gjethet më të vjetra të pozicionuara më poshtë. Kërkoni njolla 
të verdha nëpër gjethe që janë disi të kufizuara nga venat kryesore të gjetheve. Kontrolloni pjesën e 
poshtme të gjetheve dhe kërkoni cipa të bardha të sporeve që tentojnë të dalin në sipërfaqe (duhet ta 
keni parasysh që ka një cipë të vogël mbi tehun e gjetheve me hi).

Мерки за контрола на болеста: 

Hiri i specit dallon në disa pika nga hiri që infekton domaten (Oidium neolycopersici), ose trangullin (Erysiphe 
cichoracearum, Sphaerotheca fuliginea). Ndryshe nga hiri i domates dhe trangullit, që dallohen lehtë në anën e 
lartme të gjetheve, hiri i specit rritet në sipërfaqen e poshtme të gjetheve, për shkak të micelit endofitik, që 
zhvillohet brenda indeve të infektuara të gjetheve.

Prandaj, menaxhimi i këtij patogjeni mund të bëhet përmes një qasjeje të integruar që merr parasysh opsio-
net më poshtë. 

Masat agroteknike

Para mbjelljes:

zz Evitoni grumbullimin e fidaneve në fidanishte, dhe kontrolloni a ka infektime para se t’i mbillni 
në arë.

zz Hiqni barishtet e këqija përreth fidanishtes, sidomos hiqni bimët që janë pjesë e familjes Solanaceae 
(p.sh. helmarina).

zz Hiqni bimët e mbira vetvetiu nga mbjellja paraprake.

Gjatë rritjes:

zz Mos aplikoni sasi të tepruara të plehrave artificiale që përmbajnë azot. Rritja e tepërt e gjetheve 
krijon kushte për zhvillim të sëmundjes.

zz Zgjidhni zona me tokë të tharë mirë dhe me qarkullim të mirë të ajrit. Përshtatni dendësinë e 
mbjelljeve dhe orientimin e reshtave për të bërë që qarkullimi i ajrit të jetë më i mirë dhe që drita 
të depërtojë në tufë.

zz Siguroni që bimët kanë sasinë e duhur të ujit sepse presioni nga lagështia mund të rrisë rrezikun 
nga sëmundja.

zz Në kultivimin nëpër serra, rritja e temperaturës mund të ulë nivelin e lagështisë dhe të ngadalësojë 
zhvillimin e sëmundjes.

Pas vjeljes:

zz Mblidhni të gjitha mbetjet e bimëve dhe digjini ose futini thellë në tokë.

zz Evitoni mbivendosje të bimëve për të parandaluar që sporet nga kultivimet e vjetra të infektojnë 
bimët e reja gjatë fazave të hershme.

zz Praktikoni rrotacion të kulturave që kultivohen, zgjidhni kultura që janë jopranuese të sëmundjes, 
p.sh. kultura rrënjore ose kultura nga familja e lakrës.

Kontrolli biologjik
Në Maqedoninë e Veriut ka disa biofungicidë të regjistruar për kontroll të Leveillula taurica, që mund të 
përdoren për specin dhe domaten, me bazë të përbërsve të ndryshëm aktivë (shih tabelën më poshtë).

Tabela 5. Biofungicidë të regjistruar në Maqedoninë e Veriut për kontroll të Leveillula taurica tek domatja 
dhe speci

Përbrësi aktiv Norma e aplik-
imit

Karenca 
(ditë) Vërejtje

Bacillus pumilis QST 2808 10 litra/ha 0 Maksimum 6 spërkatje/sezon

Laminarin 1–2 litra/ha 0 Maksimum 7 spërkatje/sezon

COS-OGA 2–3 litra/ha 0 Maksimum 5 spërkatje/sezon

Kontrolli kimik
Kjo sëmundje mund të parandalohet përmes aplikimit të hershëm të fungicidëve. Efektiviteti i aplikimit 
të fungicideve varet nga zbulimi i hershëm i simptomave dhe nga mbulesa e mirë e gjetheve me pesti-
cidin, sidomos mbi ose nën sipërfaqen e gjetheve dhe në pjesën e poshtme të tufës së bimëve. Përdorni 
fungicidë me metoda të ndryshme të veprimit (që iu përkasin grupeve të ndryshme) për të parandaluar 
zhvillimin e tipeve të patogjenit që bëhen rezistente ndaj fungicideve.

Në Maqedoninë e Veriut ka një numër të madh të fungicidëve të regjistruar për kontroll të hirit tek 
speci, me bazë të përbërsve të ndryshëm aktivë ose kombinim të përbërsve aktivë, si: miklobutanil, 
tetrakonazol, boskalid + piraklostrobin, difenokonazol + ciflufenamid, azoksistrobin + difenokonazol, 
difenokonazol + fluksapiroksad, trifloksistrobin + tebukonazol.

Sëmundja: Hiri i domates

Patogjeni: Oidium neolycopersici

Oidium neolycopersici  është patogjen i shpeshtë tek domatet që kultivohen ne serra por në rritje e 
sipër edhe tek domatet e fushës. Infeksionet serioze çojnë deri tek çngjyrosja e gjetheve, mplakja e 
parakohshme dhe zvogëlimi i madhësisë dhe cilësisë së frutit.

Pranuesit: Pranuesi kryesor i O. neolycopersici është domatja, por është zbuluar që kjo kërpudhë sulm-
on mbi 60 specie në 13 familje bimore, sidomos solanorët (specin, patëllxhanin, pataten dhe duhanin) 
dhe bimët e familjes Curcubitaceae. 

Simptomat dhe shenjat:

Hiri shfaqet zakonisht në verën e vonshme. Simptomat e para shfaqen si njolla të vogla, ose si koloni 
hiri në sipërfaqen e lartme të gjetheve. Njollat mbulohen shpejt me pore të bardha, që i bën gjethet të 
duken sikur janë spërkatur me miell. Edhe pjesa e poshtme e gjethit mund të infektohet gjatë fazave 
të mëvonshme kur sëmundja bëhet më serioze. Gjethet e sulmuara më ashpërsisht marrin ngjyrë të 
verdhë, pastaj bëhen kafe, dhe në fund rrudhen. Kryesisht, gjethet e poshtme janë ato që infektohen 
të parat dhe sëmundja gradualisht lëviz në pjesën e lartme të bimës. Bimëve mund t’iu bien gjethet kur 
infeksioni është serioz, që bën që prodhimi të jetë më i vogël dhe shkakton djegie të frytit. Tek fryti nuk 
paraqiten simptoma, por fryti që del nga bima e infektuar shpesh është pa shije.

Simptomat nëpër gjethet e domates shkaktuar nga Oidium neolycopersici

Biologjia e patogjenit:

O. neolycopersici nuk shumohet në mënyrë seksuale, por mund të mbijetojë nëpër domate në serra në formë 
miceli, nga viti në vit. Gjithashtu, ky patogjen ka gamë të gjerë pranuesish dhe mund të mbijetojë edhe tek 
pranues të tjerë ose tek bimët e domates që mbijnë vetvetiu nga sezoni në sezon. 

O. neolycopersici është prodhues pjellor i sporeve që përhapen lehtë përmes erës dhe shiut. Shumë cikle të zh-
villimit të sëmundjes realizohen gjatë periudhës së rritjes së bimës. Kërpudha shpërndahet gjithashtu përmes 
insekteve dëmtuese (tripsat, afidet dhe krahëbardhat) dhe, më pak, nga punëtorët e fushës. Kjo kërpudhë nuk 
përçohet me farë. Prodhimi i sporeve dhe infektimi favorizohen nga ndryshimet e mëdha të temperaturës dhe 
lagështisë gjatë ditës dhe natës, që shkakton lagështi tek gjethet. Për O. neolycopersici, temperatura optimale për 
zhvillim të sëmundjes është 22 °C, sidomos pas 16 ose 24 orëve të lagështisë tek gjethet. Simptomat mund të 
shfaqen brenda shtatë ditëve që nga koha kur sporet vendosen në sipërfaqen e gjethit. Faktorët e tjerë siç janë 
hapësira e vogël mes bimëve dhe cipat e harlisura të bimës që janë rezultat i nivelit të lartë të azotit mund të 
ndihmojnë zhvillimin e sëmundjes.

Monitorimi:

Monitoroni fushat një herë në javë dhe kontrolloni bimët për të parë prezencën e simptomave të hirit 
tek gjethet (fokusohuni në pjesën e lartme të gjethit). Zbulimi i hershëm i sëmundjes është i rëndë-
sishëm sepse masat e kontrollit të hershëm do të zvogëlojnë zhvillimin e sëmundjes dhe numrin e spër-
katësve të fungicidëve të nevojshëm.

Menaxhimi i sëmundjes:
Strategjitë menaxhuese për kontroll të O. neolycopersici tek domatja duhet të bëhen përmes kombinimit 
të masave agroteknike, biologjike dhe kimike. 

Masat agroteknike

Para mbjelljes:

zz Evitoni dendësinë e madhe të fidanëve në fidanishte, dhe kontrolloni secilën a është e infektuar 
para se t’i mbillni.

zz Kontrolloni barishtet e këqija rreth zonës me të mbjellura sepse kërpudha ka gamë të gjerë 
pranuesish dhe mund t’i rrezistojë këtyre bimëve gjatë sezonit të rritjes ose edhe jashtë sezonit. 

zz Largoni bimët e mbira vetvetiu nga kultivimi i kaluar.

Gjatë rritjes:

zz Mos aplikoni sasi të tepërta të plehrave artificiale me azot. Rritja e tepërt e gjetheve krijon kushte 
të favorshme për zhvillim të sëmundjes.

zz Zgjidhni zona me tokë që thahet mirë dhe me qarkullim të mirë të ajrit. Adaptoni dendësinë 
e të mbjellurave dhe orientimin e reshtave ashtu që qarkullimi i ajrit të jetë i mirë dhe të ketë 
depërtim të dritës në tufë.

zz Sigurohuni që bimët kanë sasi të duhur të ujit sepse presioni nga lagështia mund të rrisë rrezikun 
nga sëmundja.

zz Në kultivimin në serra, rritja e temperaturës në serrë mund të ulë nivelin e lagështisë dhe të 
ngadalësojë zhvillimin e sëmundjes.

Pas vjeljes:

zz Mblidhni dhe digjni ose fusni thellë në tokë mbetjet nga bimët.

zz Evitoni mbivendosjen e bimëve për të parandaluar sporet nga bimët më të vjetra që të infektojnë 
bimët e reja në fazat e hershme.

zz Praktikoni rrotacion të bimëve, dhe zgjidhni bimë jopranuese të sëmundjes.

Menaxhimi i integruar i sëmundjeve dhe dëmtuesve kryesorë të hardhisë së rrushit

Kontrolli biologjik:

Në Maqedoninë e Veriut ka disa biofungicidë për kontroll të hirit të domates, që shkaktohet nga Oid-
ium neolycopersici, me bazë të përbërsve të ndryshëm aktivë (shih tabelën më poshtë).

Tabela 6. Biofungicidë të disponueshëm në Maqedoninë e Veriut për kontroll të hirit të domates shka-
ktuar nga Oidium neolycopersici

Përbërsi aktiv Norma e aplikimit Karenca 
(ditë) Vërejtje

Bacillus pumilis QST 2808 10 litra/ha 0 Maksimum 6 spërkatje/sezon

Laminarin 1–2 litra/ha 0 Maksimum 7 spërkatje/sezon

COS-OGA 2–3 litra/ha 0 Maksimum 5 spërkatje/sezon

 
Kontrolli kimik:

Në Maqedoninë e Veriut ka disa fungicidë të regjistruar për kontroll të Oidium neolycopersici, me bazë 
të përbërsve të ndryshëm aktivë ose kombinim të përbërsve aktiv, si: miklobutanil, boskalid + piraklos-
trobin, difenokonazol + ciflufenamid, difenokonazol + fluksapiroksad. 

Sëmundja: Njollosja kafe e gjetheve tek domatja

Patogjeni: Passalora fulva (syn. Fulvia fulva)

Njollosja e gjetheve, që shkaktohet nga kërpudha Passalora fulva (më parë njihej si Fulvia fulva), është 
sëmundje e shpeshtë dhe shkatërruese e domateve në mbarë botën që zhvillohet në kushte lagështie. 
Njollosja kafe e gjetheve paraqitet kryesisht tek domatet e rritura në serra, por mund të shfaqet edhe 
tek domatet që kultivohen në fushë ose në kopësht, nëse ka kushte të favorshme për tu zhvilluar. Kjo së-
mundje është më e përhapur në serrë gjatë vjeshtës, fillimit të dimrit dhe pranverës, kur lagështia relative 
ka më shumë gjasa për të qenë e lartë, dhe temperaturat e ajrit janë të tilla që ngrohja nuk mund të jetë 
e vazhdueshme.

Pranuesit: Passalora fulva е njihet si patogjen që sulmon vetëm domatet.

Simptomat dhe shenjat:

Simptomat shfaqen zakonisht vetëm tek gjethet, kurse infeksionet tek fryti janë shumë të rralla. Simp-
tomat e njollosjes kafe tek gjethi shfaqen zakonisht në fillim tek gjethet më të vjetra. Simptomi i parë në 
gjeth është shfaqja e njollave të bardha, me ngjyrë të gjelbër të çelur ose të verdha me kufi të pacaktuar 
në pjesën e lartme majtas. Në zonat përkatëse të anës tjetër të gjethit fillon prodhimi i kërpudhave. Kër-
pudha paraqitet si cipë kadifeje më ngjyrë jeshile ulliri në ngjyrë vjollce të errët, përbëhet kryesisht nga 
sporet (konidet) e kërpudhës që shkaktojnë njollosjen kafe në gjeth. Indi i infektuar i gjethit merr ngjyrë 
të verdhë në kafe, dhe gjethi rrudhet, thahet dhe bie para kohe. Tharja dhe rënia e gjethit vazhdon lart 
nëpër bimë deri sa e gjithë bima duket si e tharë dhe e vyshkur.

   Simptomat e njollosjes kafe tek gjethet e domates

Biologjia e patogjenit:

Kërpudha mbijeton mes sezoneve në formë të konideve (spore), si sklerotia në dhe, dhe si saprofit nëpër 
mbetjet e bimëve të infektuara. Gjithashtu edhe fara mund të kontaminohet dhe të shërbejë si burimi pri-
mar i sëmundjes. Konidet janë rrezistente ndaj tharjes dhe mund të mbijetojnë në serrë të paktën një vit 
edhe nëse nuk sulmojnë ndonjë pranues të rrezikuar, dhe konide të reja mund të prodhohen nga skleoritat 
e mbijetuara. Konidet luajnë rolin e inokulimit primar për infektim të bimëve kur kushtet janë të favorshme. 
Një numër i madh i sporeve prodhohen nën sipërfaqen e gjetheve të infektuara, dhe këto spore përhapen le-
htë nga njëra bimë në tjetrën përmes rrymimit të ajrit, spërkatjes së pikave të ujit, përmes pajisjeve të punës, 
teshave të punëtorëve, dhe ndonjëherë edhe nga insektet. Sporet prodhohen në prani të një pike uji ose kur 
lagështia është mbi 85 përqind, në temperatura mes 4 °C dhe 34 °C. Temperatura optimale për prodhim të 
sporeve është mes 24 °C dhe 26 °C. Gjethet infektohen përmes stomatave kur lagështia është 85 përqind 
ose më shumë. Infeksioni realizohet më së shpejti kur lagështia në sipërfaqen e gjethit lëviz mes 85 përqind 
(ditën) dhe 100 përqind (natën). Simptomat zakonisht fillojnë të shfaqen rreth dhjetë ditë pas inokulimit, 
kurse formimi i sporeve fillon disa ditë më pas. 

Monitorimi:

Monitoroni fushat një herë në javë dhe kontrolloni bimën duke i kushtuar kujdes prezencës së simp-
tomave të njollosjes kafe tek gjethet. Kërkoni njolla të verdha dhe pika të parregullta që zhvillohen 
shpejtë në sipërfaqen e lartme tek gjethet e poshtme, me cipa ngjyrë jeshile si ulli në vjollce si gri në 
sipërfaqen e poshtme. Kërkoni bimët ku gjethet thahen dhe bien shpejt.

Menaxhimi i sëmundjes:

Masat agroteknike
zz Hiqni mbetjet e bimëve në fund të sezonit. Digjini ose futini thellë në tokë larg nga vendet ku 

kultivoni domatet.

zz Filloni me fara të certifikuara, pa sëmundje ose trajtoni farën me ujë të nxehtë.

zz Kur mundeni, lini hapësirë të mjaftueshme mes bimëve dhe reshtave për të evituar ndalimin e 
depërtimit të dritës. 

zz Përdorni ujitje pikë pikë dhe evitoni lagien e gjetheve.

zz Lini hapësira të mjaftueshme mes reshtave dhe mes bimëve individuale për të siguruar qarkullim 
të ajrit.

zz Ajrosni serrat ose tunelet me freskore dhe ventilator për të ulur lagështinë rreth bimëve. Mbani 
lagështinë relative në serrë nën 85 përqind dhe mos lejoni që të krijohet lagështi ose që lagështia 
të qëndrojë gjatë në gjethe. Kjo do të parandalojë zhvillimin dhe përhapjen e kërpudhave që 
shkaktojnë njollosje kafe tek gjethet. Siguroni ajrosje të mirë dhe sa më shumë dritë që të jetë e 
mundur. 

zz Mbani temperaturat e natës në serrë më lartë se temperaturat e jashtme për të evituar formimin 
e vesës nëpër gjethe.

zz Mbani higjienën nëpër tërë serrën mes cikleve të kultivimit.

Kontrolli kimik
Për të qenë maksimalisht efikasë, pesticidet duhet aplikuar para infeksionit kur kushtet e ambientit 
favorizojnë sëmundjen. Sigurojuni që keni mbuluar të gjitha pjesët mbi tokë të secilës bimë, veçanërisht 
sipërfaqen e poshtme të gjetheve. Në Maqedoninë e Veriut ka disa fungicide të regjistruar për menaxhim 
të njollosjes kafe të gjetheve tek domatja, me bazë të këtyre përbërsve aktivë ose kombinim të përbërsve 
aktivë: tetrakonazol, boskalid + piraklostrobin, difenokonazol + ciflufenamid.

Sëmundja: Alternarioza e domates

Patogjeni: Alternaria solani

Alternarioza, që shkaktohet nga kërpudha Alternaria solani është një nga sëmundjet më të shpeshta të 
domates, që shfaqen pothuajse çdo sezon gjithkund ku kultivohen domatet. Kjo sëmundje infekton gje-
thet, frytin dhe kërcellin dhe mund të limitojë mjaft prodhimin kur bëhet fjalë për kultivarët e rrezikuar 
dhe kur moti është i favorshëm. Alternarioza paraqitet si në kultivimin e domates në fushë, ashtu edhe 
në kultivimin e domates në ambiente të mbrojtura.

Pranuesit: Pranuesit kryesorë të Alternaria solani janë domatja dhe patatja, por patogjeni mund të 
infektojë edhe patëllxhanin dhe disa bimë nga familja Solanacea.

Simptomat dhe shenjat:
Simptomat e alternariozës shfaqen tek fryti, kërcelli ose gjethet e domates.  

Gjethet
Simptomat fillestare tek gjethet shfaqen si lezione të vogla 1-2 mm me ngjyrë të zezë ose kafe dhe në 
kushte që favorizojnë sëmundjen këto lezione zgjerohen dhe shpesh rrethohen nga një aureolë me 
ngjyrë të verdhë. Lezionet me madhësi më të madhe se 10 mm shpesh përmbajnë unaza të errësuara 
koncentrike. Ky lloj i lezioneve i ashtuquajtur ‘’pikado’’ (në ang.,,bullseye”) është mjaft karakteristik për 
alternariozën. Me zgjerim të lezioneve dhe zvhillimin e lezioneve të reja, gjethe të tëra mund të çngjy-
rosen dhe të qërohen, duke çuar në rënie të madhe të gjetheve.  

Kërcelli
Infeksioni tek fryti i domates së gjelbër dhe domates së pjekur zakonisht realizohet përmes kupës me 
formim të lezioneve që ndonjëherë kanë madhësi mjaft të madhe. Lezionet shfaqen me teksturë të fortë 
lëkurore dhe mund të përmbajnë rrathë karakteristikë koncentrik. Kryesisht shfaqen afër kërcellit. 
Frytet e infektuara bien para kohe. 

Fryti
Infeksioni tek fryti i domates së gjelbër dhe domates së pjekur zakonisht realizohet përmes kupës me 
formim të lezioneve që ndonjëherë kanë madhësi mjaft të madhe. Lezionet shfaqen me teksturë të fortë 
lëkurore dhe mund të përmbajnë rrathë karakteristikë koncentrik. Kryesisht shfaqen afër kërcellit. 
Frytet e infektuara bien para kohe. 

    

Simptomat e alternariozës tek gjethet dhe fryti

Simptomet e alternariozës tek kërcelli

Biologjia e patogjenit:
A. solani dimëron në mbetjet e bimës së infektuar dhe në tokë në formë të micelit dhe si klamidospore 
me mure të trasha. Pigmentimi i errët i micelit rrit rrezistencën e tij, që vazhdon kohën e mbijetesës 
në tokë për disa vite shtesë. Patogjeni mbijeton gjithashtu në farën e domates dhe mund të përçohet 
përmes fidaneve të domates. Në klima të buta, ky patogjen mund të mbijetojë nga sezoni në sezon 
edhe nëpër bimë të domates dhe patates që mbijnë vetvetiu si dhe nëpër pranues të tjerë solanorë 
si helmarina. Kushtet e ngrohta (24–29 °C) dhe të lagështa të mjedisit janë të favorshme për këtë 
infeksion. Në prezencë të lagështisë së lirë dhe në temperaturë optimale prej 28–30 °C, konidet 
do të shumohen brenda rreth 40 min. Tubet e thara të prodhimit mund të rifillojnë rritjen pasi 
të lagen përsëri, dhe kështu infeksioni shfaqet në kushte të alternimit nga periudha me lagështi 
në periudhë të thatë. Tubet e prodhimit depërtojnë në epidermën e gjethit drejtpërsëdrejti ose 
përmes stomatës. Koha nga infektimi primar deri në shfaqjen e simptomave tek gjethet varet nga 
kushtet e mjedisit, mosha e gjetheve, dhe nga rrezikshmëria e kultivarëve. Alternarioza është 
kryesisht sëmundje e indeve më të maturuar të bimës. Lezionet shfaqen kryesisht shpejt në kushte 
të ngrohta dhe me lagështi nëpër gjethe më të vjetra dhe janë zakonisht të dukshme brenda 5-7 
ditëve pas infeksionit. Përhapja sekondare e sëmundjes rezulton nga konidet që shpërndahen 
kryesisht përmes erës dhe me raste përmes spërkatjes me pika uji ose përmes ujitjes nga sipër. 
Alternarioza konsiderohet si policiklike me cikle përsëritëse të infeksionit të ri. Në periudhën e 
përhapjes sekondare, kjo sëmundje ka potencial të përhapet dhe zhvillohet shpejtë deri në nivel të 
dëmtimit të madh të bimës.

©
aps.net.org

Monitorimi:

Monitoroni fushat një herë në javë dhe kontrolloni bimën për të inspektuar praninë e simptomave të 
alternariozës tek gjethet, kërcelli dhe fryti. Zbulimi i hershëm i sëmundjes është i rëndësishëm sepse 
masat e hershme të kontrollit do të ulin zhvillimin e sëmundjes dhe numrin e spërkatësve të nevojshëm 
për gjethet.

Fotografia 10. Cikli i zhvillimit të Alternaria solani

(©aps.net.org)

Menaxhimi i sëmundjes:

Masat agroteknike

Në shumë raste, praktikimi i aktiviteteve të duhura të kulturës që ruajnë shëndetin e domates mundëson 
ulje të humbjeve ekonomike si rezultat i alternariozës.

zz Përdorni rrënjë që nuk janë të infektuara nga patogjeni ose mblidhni rrënjën vetëm nga bimët pa 
sëmundje.

zz Praktikoni rrotacion të kulturave me jopranues të sëmundjes të paktën dy vite.

zz Kontrolloni barishtet e rrezikuara si helmarina dhe bimët e domates që mbijnë vetvetiu gjatë 
rrotacionit.

zz Përdorni plehrat artificiale në mënyrë të duhur për të ruajtur vrullin e rritjes së bimës. Sidomos 
nuk duhet trë përdorni plehrat artificiale që përmbajnë kalium dhe duhet të mbani nivele të 
duhura si të azotit ashtu edhe të fosforit.

zz Evitoni punën me bimët kur ato janë të lagëta nga shiu, ujitja ose me vesë.

zz Përdorni ujitje pikë pikë në vend të ujitjes nga lartë për të mbajtur gjethet e thata.

zz Lidhni bimët me piketa për të rritur qarkullimin e ajrit rreth bimës dhe për të lehtësuar tharjen. 
Piketimi gjithashtu ul kontaktin mes gjetheve dhe tokës së kontaminuar me spore.

zz Përdorni përzierje organike ose plastike dheu për të ulur lagështinë dhe për të siguruar kufizim 
mes tokës së kontaminuar dhe gjetheve.

zz Në vjeshtë, hiqni dhe groposni bimët e infektuara për të ulur mundësinë që patogjeni të mbijetojë 
deri vitin e ardhshëm.

zz Menaxhimi i sëmundjeve të tjera siç janë Verticilioza ose Fusarioza ul presionin e bimës, dhe në 
këtë mënyrë edhe rrezikun nga alternarioza.

Kontrolli biologjik
Ka një biofungicid të regjistruar për kontroll të Alternaria solani në domate, me bazë të Bacillus subtilis 
QST 713 (shih tabelën më poshtë).

Tabela 7. Biofungicidë të regjistruar për kontroll të Alternaria solani tek domatet

Përbërësi aktiv Norma e përdorimit Karenca (ditë) Vërejtje
Bacillus subtilis QST 713 8 L/ha 0 Maksimum 6 spërkatje/sezon

Kontrolli kimik

Për të qenë më efektiv, përdorimi i fungicidit duhet të bëhet në kushte të mjedisit që favorizojnë 
sëmundjen dhe të përsëritet sipas udhëzimeve të përdorimit. Është e rëndësishme që të ndrysho-
jmë fungicidet me mënyra të ndryshme veprimi për të evituar zhvillimin e rezistencës së patogjenit 
ndaj ndonjë përbërësi të caktuar aktiv. Si gjithmonë, çdo udhëzim i përdorimit duhet ndjekur kur 
vendosim fungicide në bimë. Kushtojini rëndësi të veçantë intervaleve të para-vjeljes.

Në Maqedoninë e Veriut ka një numër të madh të fungicideve të regjistruar për kontroll të alter-
nariozës tek domatja, me bazë të këtyre përbërsve aktivë ose kombinim të përbërsve aktivë: oksid 
bakri, boskalid + piraklostrobin, metalaksil-m + mankozeb, difenokonazol + ciflufenamid, azoksis-
trobin + difenokonazol, difenokonazol + fluksapiroksad.

Dëmtuesi: Tuta absoluta

Emri popullor: Tenja e domates

Tuta absoluta është dëmtues i rrezikshëm i domates. Me origjinë nga Amerika Latine, T. absoluta kohëve 
të fundit përhapet përmes frutave të infektuara dhe materialeve për paketim nëpër Evropë, në Amer-
ikën Veriore dhe në Lindjen e Mesme. Për shkak të natyrës agresive dhe potencialit shkatërrues, është 
shndërruar shpejt në një nga dëmtuesit më shqetësues në këto vise. Tek domatja, mund të sulmojë çdo 
pjesë të bimës në çdo fazë të kultivimit dhe mund të shkaktojë shkatërrim të bimës deri në 100 përqind. 
Në Maqedoninë e Veriut, ky dëmtues është zbuluar për herë të parë në vitin 2011.

Pranuesit: Tuta absoluta  jeton mbi dhe në gjethe, kërcej dhe lule të bimëve të familjes Solanaceae 
(domate, patate, patëllxhan, Solanum nigrum, Nicotiana spp., Datura spp.) si dhe në frytin e domates. 
Pranuesi kryesor është domatja. Së fundmi, haset edhe në bimën e fasules (Phaseolus vulgaris).

Simptomat dhe dëmi:
Infektimi i bimëve të domates ndodh gjatë tërë ciklit të kultivimit. Dëmtimi nga të ushqyerit shkaktohet 
në të gjitha fazat e larvës dhe nëpër tërë bimën. Larvat ushqehen me indin e mezofilit në gjeth, duke for-
muar tunele të çrregullt (mina në gjeth) që më vonë mund të bëhen nekrotike. Larvat mund të formojnë 
galeri me shtrirje të gjerë në kërcell, që ndikon në zhvillimin e bimëve. Frytet gjithashtu sulmohen nga 
larvat, dhe rrugët hyrëse përdoren nga patogjenët sekondarë, që shkaktojnë kalbje të frytit. Serioziteti 
i infektimit varet pjesërisht nga lloji i domates. Humbja potenciale e prodhimit tek domatet (në sasi dhe 
cilësi) është mjaft e madhe dhe mund të arrijë 100 përqind, nëse dëmtuesi nuk menaxhohet.

 

Dëmtimi i gjetheve dhe frytit të domates nga Tuta absoluta

Përshkrimi i dëmtuesit:

Vezët
Vezët janë ovale-cilindrike, me ngjyrë kremoze në të verdhë dhe me gjatësi 0.35 mm. 

Larvat
Kanë katër faza. Në fazën e hershme janë të bardha ose krem me kokë të zezë dhe me gjatësi 0.5 mm. 
Më vonë marrin ngjyrë rozë dhe kanë gjatësi 6 mm. 

Pupat
Pupat kanë ngjyrë kafe dhe gjatësi 9 mm. 

Tenjat e rritura
Tenjat e rritura kanë trup të vogël me gjatësi të trupit nga 5 deri në 7 mm. Ata kanë ngjyrë gri ose ngjyrë 
argjendi me njolla të zeza në fleta. Hapja e fletave është 8–10 mm.

Biologjia e dëmtuesit:

Tuta absoluta ka dhjetë deri në dymbëdhjetë brezni në vit. Mund të dimërojë në çdo fazë rritjeje (vezë, 
larva, pupa dhe tenja e rritur), varësisht nga kushtet klimatike. Shumohet shpejt, me cikël jetësor prej 
24–38 ditësh, varësisht nga temperatura. Tenjat janë aktive natën dhe fshihen mes gjetheve gjatë ditës. 
Temperatura minimale për tu aktivizuar është 9 °C. Faza larvore (vemja) nuk kalon në faze pushuese 
deri sa ka ushqim. Gjatë jetës së një femre, mund të depozitohen rreth 300 vezë në pjesët mbi tokë (në 
gjethe, kërcej dhe fryte të reja). Nga vezët dalin larvat që shpojnë shtresat epidermale të gjethit duke 
formuar ,,mina’’ dhe, kur arrijnë moshë më madhore (faza e tretë ose e katërt ose fazat e mëvonshme 
të zhvillimit të larvës) largohen nga ,,minat’’ për të kërkuar inde të tjera nga të cilat do të vazhdojnë të 
ushqehen. Larvat e reja zakonisht sulmojnë gjethet por mund të hasen edhe në pjesët që rriten si dhe 
në lule. Larvat e fazave të mëvonshme kanë tendencë të sulmojnë frytin. Pupimi realizohet në brendësi 
të minave, jashtë tyre ose në tokë. 

Fotografia 11. Cikli jetësor i Tuta absoluta

(©Greenlife Crop Protection Africa) 

Monitorimi:

Filloni monitorimin dy javë para mbjelljes. Përdorni kurthe të posaçme (kurthe me ujë ose me dritë të 
kaltër) për të zbuluar praninë e tenjës brenda dhe jashtë serrës. Kontrolloni bimën për të parë shfaqjen 
e parë të minave. Inspektoni rregullisht fushën për të kontrolluar praninë e infektimeve të tjera.

Menaxhimi i dëmtuesit:
Baza për menaxhim efektiv dhe të qëndrueshëm të Tuta absoluta është integrimi i masave agroteknike, 
mekanike, biologjike dhe kimike.

Masat agroteknike
zz Praktikoni rrotacion të bimëve me bimë jopranuese (bimë nga familjet botanike).

zz Shkatërroni mbetjet nga kultivimet e mëparshme menjëherë pas vjeljes.

zz Lini të paktën gjashtë javë nga shkatërrimi i bimëve deri tek mbjellja e të mbjellurave të ardhshme për 
të parandaluar përçimin e dëmtuesit nga mbjellja paraprake.

zz Mes cikleve të të mbjellurave, kultivoni tokën me përzierje plastike të dheut ose bëni solarizim.

zz Kontrolloni barishtet për të parandaluar shumim të pranuesve alternativë tek barërat (sidomos nga 
llojet Solanum, Datura dhe Nicotiana genera).

zz Mos kultivoni kultura të tjera pranuese rreth fermës dhe hiqni barishtet pranuese që ndodhen afër 
serrës.

zz Përdorni përzierje plastike dheu për t’ju ndihmuar të identifikoni dhe të ulni pupimin në tokë.

zz Përdorni fidanë të shëndoshë të domateve. Kontrolloni fidanët para se t’i mbillni për tu siguruar që 
nuk përmbajnë larva ose vezë nga tenja.

zz Gjatë sezonit të kultivimit, hiqni dhe shkatërroni menjëherë gjethet, kërcejtë dhe frytet e infektuar.

	

Kontrolli mekanik
zz Sipas mundësisë, fidanët e domates rrisni në fidanishte të mbyllur me rrjet.

zz Mbyllni serrën me rrjeta cilësore të përshtatshme për T. absoluta.

zz Montoni derë të shtrënguar dhe të sigurt në serrë për të parandaluar hyrjen e tenjave. 

zz Para mbjelljes, kontrolloni edhe një herë rrjetin për tu siguruar që nuk ka të çara ose zbrazëtira.

zz Planifikoni ajrosje në çdo skaj të serrës për të larguar ajrin e nxehtë, sidomos gjatë verërave të nxehta.

zz Kur të shihni që në kurth kapen më shumë se 3-4 tenja në javë, filloni vendosjen masive të kurtheve. 
Për vendosjen e kurtheve masive për tenjat, përdorni kurthe ngjitës ose kurthe me ujë + vaj (30–40 
kurthe/ha) të lyera me feromone. Vazhdoni përdorimin e kurtheve të feromonit të paktën tri javë pas 
mbledhjes së bimëve. Kjo ndihmon në kapjen e tenjave meshkuj që kanë mbetur në serrë.

Kontrolli biologjik
Vendosni popullata me agjentë efektivë për kontroll biologjik nëpër serra, si Nesidiocoris tenuis, Macrol-
ophus pygmaeus, Necremnus sp., Trichogramma sp. or Pseudoapanteles sp. Gjithashtu, ka dy bioinsekticidë 
të regjistruar për kontroll të Tuta absoluta në Maqedoninë e Veriut, me bazë të Bacillus thuringiensis ssp. 
kurstaki dhe Bacillus thuringiensis ssp. kurstaki tipi PB 54.

Kontrolli kimik
Përdorni vetëm insekticide të regjistruar për kontroll të Tuta absoluta dhe ndiqni gjithmonë udhëzimet 
e përdorimit të secilit produkt. Bëni rrotacion të insekticideve me metoda të ndryshme veprimi për të 
evituar rrezistencën. 

Në Maqedoninë e Veriut, ka disa insekticide të regjistruar për kontroll të Tuta absoluta në domate, me 
bazë të këtyre përbërësve aktivë ose kombinim të përbërësve aktivë: abamektin, emamektin benzoat, 
kloranthraniliprol, spinosad, indoksakarb, abamektin + klorantraniliprol.

Dëmtuesi: Liriomyza bryoniae

Emri popullor: Hapëset e galerive (gjethe minueset)

Ndikimi kryesor i Liriomyza bryoniae është përmes larvave që minojnë gjethet dhe bishtat e gjetheve, që 
shkakton ulje të aftësisë së bimës për të bërë fotosintezën dhe pjekje të vonuar të bimëve. Infeksionet e 
ashpra mund të shkaktojnë deri në 100 përqind humbje të rendimentit të domates. 

Pranuesit: Liriomyza bryoniae është kryesisht polifage dhe prania e saj është regjistruar në shumë bimë 
që u takojnë 16 familjeve. Paraqet problem serioz tek domatet, bimët e familjeve Cruciferae, Cucurbita-
ceae dhe tek marullat që rriten në serra dhe në përgjithësi nëpër vende të mbyllura ku ky dëmtues është 
prezent, ose nëpër fusha të hapura, sidomos në Evropën Jugore. Pranuesit e tjerë të gjethe minueses 
janë patëllxhani, specat dhe patatet, si dhe barërat solanore.

Simptomat dhe dëmi:

Gjethe minueset shkaktojnë dëm të bimës në mënyrë të drejtpërdrejtë dhe indirekte. Dëmi më i dre-
jtpërdrejtë shkaktohet kur larvat minojnë indin e gjethes, që shkakton tharje të gjetheve ose rënie të 
parakohshme. Që në lulëzim e deri në mbledhje të fryteve, mund të dëmtohet pjesë e madhe e masës 
së gjetheve tek bimët, që rezulton në ulje të madhe të prodhimit. Fidanët dhe frytet e reja mund të 
shkatërrohen plotësisht si rezultat i dëmit të drejtpërdrejtë nga minueset e gjethes. Larvat më të vjetra 
bëjnë tunele më të mëdha. Pikat prej ku marrin ushqim që krijohen nga femra gjithashtu mund të sh-
kaktojnë ulje të prodhimit, edhepse zakonisht ky nuk paraqet ndonjë dëm serioz. Dëmi indirekt shfaqet 
kur sëmundja që shkakton kërpudha ose bakteria futet në indet e bimës përmes pikave për ushqim.

   

Dëmi në gjethe shkaktuar nga Liriomyza bryoniae

Përshkrimi i dëmtuesit:

Vezët
Vezët janë të bardha dhe të zgjatura, me madhësi rreth 0.25 mm.

Larvat
Larvat janë tipike, pa këmbë, me ngjyrë kremoze të verdhë dhe me gjatësi deri në 3 mm.

Pupat
Pupat janë më cilindrike, rreth 3 mm të gjata, dhe me ngjyrë që mund të ndryshojë nga e verdha në të 
zezë në kafe.

Insektet e rritur
Insektet në fazën e rritur Liriomyza bryoniae kanë trup të vogël (me gjatësi 1.7–2.2 mm), me ngjyrë të 
zezë dhe sipërfaqe të verdha në kokë dhe anash. 

  

Insektet e fazës së rritur Liriomyza bryoniae (majtas) dhe larva (djathtas)

Biologjia e dëmtuesit:

Cikli i jetës së minueses së gjethes ka këto faza: veza, tri faza të larvës, një faze të pupës dhe insekti i rritur. 
Zakonisht dimërojnë si pupa në tokë në fusha të hapura. Nëpër serra, mund të zhvillohet në mënyrë të 
vazhdueshme gjatë gjithë vitit. Pas shfaqjes, femrat nuk janë akoma të pjekura për çiftëzim dhe fillojnë të 
ushqehen me gjethet e domates. Pas çiftëzimit, femrat depozitojnë vezë kremoze të bardha në të verdhë 
në pjesën e brendshme të gejtheve të domates. Vezëve iu duhen 4-8 ditë për të çelur, varësisht nga tem-
peratura. Kur larva del nga veza, menjëherë fillon të ushqehet me gjethin, duke hapur tunel brenda indit 
të mezofilit, ku shkaktohet dëm i minimit të madh, duke lënë shtresat e jashtme të gjethit dhe bishtit të 
paprekura. Pak pas fazes së pupës, larva e rritur bën një vrimë daljeje në formë të drapërit në gjeth me 
pjesët e gojës. Pas rreth një ore larva del nga gjethi dhe bie në tokë. Kjo ndodh herët në mëngjes. Larva 
zvarritet në tokë për tu bërë pupë. Një përqindje e vogël e larvave vazhdojnë të qëndrojnë në gjeth dhe 
të presin aty fazën e pupës, ndonjëherë në pjesën e lartme, por më shpesh në pjesën e poshtme të gjethit. 
Në fazën e vonshme të tretë larva del nga tuneli pak para fazës së pupës dhe kjo njihet si para-pupim. Kjo 
fazë zgjat vetëm disa orë. Minuesja e gjethes së domates ka 4-6 brezni në vit. 

Monitorimi:

Kontrolloni bimët për të detektuar shfaqjen e parë të pikave të të ushqyerit, që shfaqen si njolla të 
bardha, zakonisht të vendosura si vija të drejta përgjatë skajit të gjethit. Bëni inspektim të rregullt për 
të kontrolluar a ka infektime të tjera ose të reja.

Menaxhimi i dëmtuesit:

Kombinimi i masave agroteknike, biologjike dhe kimike ndihmon menaxhimin e Liriomyza bryoniae.

Masat agroteknike
zz Praktikoni rrotacion të bimëve me bimë jopranuese (kultura nga familje të tjera botanike);

zz Shkatërroni mbetjet e kulturave nga kultivimi paraprak menjëherë pas vjeljes; dhe

zz Gjatë sezonit të kultivimit, hiqni gjethet ose gjitha bimët që kanë infektime të rënda

Kontrolli biologjik
Përdorimi i armiqve natyrorë, si parazitoidët Dygliphus isaea, Dacnusa sibirica dhe Opius pallipes, si dhe 
insekti grabitqar Macrolophus pygmaeus. Gjithashtu, larvat e L. bryoniae mund të kontrollohen me Bacillus 
thuringiensis. 

Kontrolli kimik
Përdorni vetëm insekticide të regjistruar për kontroll të Liriomyza bryoniae dhe ndiqni gjithmonë ud-
hëzimet e përdorimit të çdo produkti. Praktikoni rrotacion të insekticideve me mënyra të ndryshme 
veprimi për të evituar rezistencën. 

Në Maqedoninë e Veriut ka disa insekticide të regjistruara për kontroll të Liriomyza bryoniae në domate, 
me bazë të këtyre përbërësve aktivë ose kombinim i përbërësve aktivë: abamektin, spinosad, abamektin 
+ klorantraniliprol. 

Dëmtuesi: Frankliniella occidentalis

Emri popullor: Tripsi i luleve

Frankliniella occidentalis është dëmtues relativisht i ri në Evropë me origjinë nga Amerika Veriore. Që 
nga shfaqja e parë në 1983, është bërë një nga dëmtuesit kryesorë të perimeve, pemëve dhe bimëve de-
korative në mbarë Evropën. Për shkak të gamës së gjerë të pranuesve dhe rëndësisë si vektor i viruseve 
të bimëve, sot, F. occidentalis konsiderohet si një nga dëmtuesit kryesorë në botë.

Pranuesit: F. occidentalis është specie kryesisht polifage me të paktën 250 specie të bimëve nga më shumë 
se 65 familje që paraqiten si pranues. Disa shembuj janë: frutat e buta (kumbullat, pjeshkat, dredhëzat, 
rrushi), lulet (gladiola, begonia, gerbera, krizantema, poinsetia), perimet (domatja, trangulli, speci, lakrat, 
fasulet), që mund të preken si në fushë ashtu edhe në serrë. Si pranues paraqiten edhe shumë specie të 
luleve të egra.

Simptomat dhe dëmi:
Dëmi nga tripset shkaktohet në dy mënyra. Dëmi i drejtpërdrejtë vjen nga të ushqyerit. Tripset e rritur 
dhe nimfat shpojnë qelizat individuale të bimës, kryesisht në epidermë, me pjesët e gojës dhe thithin 
lëngun e bimës. Indet e zbrazura, të mbushura me ajër bëjnë që sipërfaqja e bimës të marrë ngjyrë 
karakteristike të argjendtë. Sidomos gjethet bëhen të argjendta, kurse lulet bëhen me pikëla, njollosen 
dhe deformohen dhe sythet nuk çelin. Infektimet më serioze çojnë në çngjyrosje kafe dhe vyshkje të 
majave të gjetheve, dhe në raste ekstreme, shtrembërim të degëve dhe rënie të gjetheve. ‘Njollat si 
auerolë’, një simptom tjetër i dëmit që shkakton tripsi, janë çarje të vogla të errësuara të rrethuara 
nga një cipë e bardhë. Te speci, domatja, trangulli dhe fasulet, ndodh gërvishtja e frytit dhe në pjesën 
e poshtme të gjetheve shfaqen pikëza të vogla të materialit fekal. Gjithashtu, tek speci, lëshimi i vezëve 
shkakton reaksion tek indi rrethues i bimës.  

Dëmi indirekt shkaktohet nga infeksioni i bimës me viruse. Njihen të paktën tre tospovirusë për të 
cilët dihet që përçohen përmes tripsave të luleve, siç janë: Tomato spotted wilt virus (TSWV), Impatiens 
necrotic spot virus (INSV) dhe Chrysanthemum stem necrosis virus (CSNV). TSWV shkakton dëm të madh 
tek perimet e familjes Solanaceae, për shembull tek domatet, patatet dhe speci, por edhe tek marula. 

     

Plagët nga të ushqyerit e tripsave, të njohura si ,,njollat e argjendta’ nëpër gjethet e specit (majtas) 
dhe tek fryti i domates (djathtas)

Simptomet e domates me njolla nga TSWV tek gjethet e specit

Përshkrimi i dëmtuesit:

Vezët
Vezët janë ovale ose në formë të veshkës, me ngjyrë të bardhë dhe me gjatësi rreth 0.2 mm. 

Nimfat
Nimfa është e hollë dhe pa krahë, me ngjyrë të verdhë me sy të kuq, me gjatësi deri në 1 mm. 

Tripsat e rritur
Tripsi i rritur mashkull është rreth 1 mm i gjatë, kurse femra është pak më e madhe, me gjatësi rreth 
1.4 mm. Meshkujt janë të rrallë, dhe kanë gjithmonë ngjyrë të verdhë të zbehur (gati të bardhë), kurse 
femrat kanë ngjyra të ndryshme, varësisht nga sezoni, që nga ngjyra e kuqe në të verdhë deri në kafe të 
mbyllur. Çdo trips i rritur ka formë të zgjatur dhe të hollë, me dy palë fletë puplore. 

Tripsi i rritur (lart majtas) dhe nimfat (poshtë djathtas) e tripsit të luleve

Biologjia e dëmtuesit:

Tripset kanë formë të pazakontë të metamorfozës së pakompletuar. Kalojnë në katër faza të nimfave. Të 
gjitha janë mobile, por vetëm dy të parat, që në fakt quhen larva, mund të gëlltisin ushqim. E treta dhe 
e katërta quhen para-pupa dhe pupa, respektivisht. Mund të zhvillohen shpejt, duke kaluar nga veza në 
formë të rritur brenda dy javëve ose më pak nëse temperaturat janë të favorshme. Femrat e rritura fusin 
vezët nëpër indet e bimës përfund epidermës. Vezët çelin 3-4 ditë pas depozitimit të vezës. Faza larvore 
zgjat rreth pesë ditë. Larvat dhe insektet e rritur ushqehen me lule, sythe, sythe të majave, gjethe dhe 
fryte. Kur piqen, larvat bien në tokë dhe kalojnë nëpër fazat e para-pupës dhe pupës, për t’iu rikthyer në 
fund bimës si insekte të rritur. Insektet e rritur mund të jetojnë rreth 15 ditë. Nëpër rajone të ngrohta 
ose nëpër serra, ku është i mundshëm shumimi i vazhdueshëm, mund të kenë deri në 12-15 brezni në 
vit. Përndryshe, insektet e rritur dhe pupat mund të dimërojnë nëpër vende ku nuk depërton dielli, si 
për shembull nën plisa dheu, lëvore drunjsh, barishte të egra etj. dhe vetëm një ose dy brezni mund të 
kompletohen. Kushtet optimale për zhvillim janë temperatura 25–30 °C, dhe cikli mund të kompletohet 
brenda tri javëve (15–18 ditë). 

Monitorimi:

Kontrolloni sythet dhe rritjet e reja të çngjyrosura dhe të deformuara – kur tripset ushqehen me inde 
që janë në zhvillim e sipër, qelizat e kanë të pamundur të zgjerohen dhe gjethet e maturuara dhe petalet 
shtrembërohen. Kontrolloni frytet për të parë a kanë plagë, sidomos tek speci, dhe kontrolloni gjethet 
që shfaqen si me ngjyrë argjendi.  Shkundni ose prekini lehtë lulet dhe degëzat mbi ndonjë letër të bard-
hë. Përdorni kurthe ngjitëse të verdha ose të kaltra. Kurthet e kaltërta kanë avantazhin që nuk janë aq 
tërheqëse për speciet që nuk janë tripse.

Menaxhimi i dëmtuesit:
Kombinimi i masave agroteknike, mekanike, biologjike dhe kimike kryesisht ndihmon në menaxhimin 
e Frankliniella occidentalis.

Masat agroteknike:

Para mbjelljes:

zz Kontrolloni fidanët dhe sigurohuni që nuk janë të infektuar me këtë dëmtues. 

zz Largoni barishtet e egra që ndodhen rreth bimës. Duhet ta keni parasysh që gama e pranuesve 
të tripseve është mjaft e gjerë dhe përfshin shumë barëra të egra. Megjithatë, bari është pranues 
i dobët dhe mund të përdoret rreth serrës dhe fidanishteve për të ulur nevojën për menaxhim të 
barishteve më të vjetra të egra që shfaqen si pranues. Mjafton një bosht me gjerësi dhjetë metra 
rreth serrave dhe fidanishteve. Edhe toka e zhveshur është efektive.

zz Mos mbillni bimë të reja afër bimëve të infektuara me tripse dhe mos mbillni bimë të reja në 
drejtim me ato që janë të infektuara me tripse. Këto masa janë sidomos të rëndësishme nëse bima 
‘’e vjetër’’ është e infektuar me TSWV.

zz Përdorni përzierje plastike dheu për të mbuluar tokën.

zz Praktikoni rrotacion të të mbjellurave. Mos mbillni bimën e njëjtë në tokën e njëjtë pa pushim. 

Gjatë rritjes:

zz Monitoroni rregullisht për të kontrolluar tripset. Përdorni kurthe të verdha ose të kaltra me 
ngjitëse të vendosura rreth 10 cm mbi bimën dhe inspektoni një herë në javë.

zz Hiqni dhe shkatërroni të gjitha bimët që shfaqin simptoma të infektimit nga tripset.

Pas vjeljes:

zz Mblidhni dhe shkatërroni mbetjet e bimëve duke futur ato thellë në dhe ose duke i djegur.

Masa mekanike:
Praktikoni kurthe masovike të tripseve. Për kete arsye, duhet vendosur një numër i madh i kurtheve 
ngjitës (të verdhë dhe të kaltër) nëpër serrë për të ulur popullatat e tripseve. Kurthet duhet të 
pozicionohen në majë të bimëve.

Kontrolli biologjik
Armiqtë natyrorë si tripset grabitqarë (Aelothrips spp.), insektet grabitqare (Orius spp., Anthocoris 
nemorum), Chrysoperla spp. dhe merimangat grabitqare (Amblyseius spp., Neoseiulus spp.) mund të jenë 
kontroll i mirë për popullatat e F. occidentalis nëpër serra dhe duhet të përfshihen si pjesë e programit 
MID.

Armiq të tjerë natyrorë që mund të përdoren kundër tripseve janë parazitët grabitqarë, si Steinernema 
feltiae, dhe kërpudhat entomopatogjenike, si Beauveria bassiana dhe Metarhizium anisopliae.

Kontrolli kimik
Nëse tripset shkaktojnë dëm fizik tek bima, është i nevojshëm përdorimi i insekticideve. Megjithatë, ka 
disa probleme për sa i përket përdorimit të pesticideve për të kontrolluar tripset. E para, insektet fshihen 
brenda luleve dhe nëpër gjethet afër bishtave; e dyta, vezët depozitohen brenda gjetheve dhe e bëjnë të 
vështirë që spërkatësi t’i arrijë; dhe e treta, tripset bëhen shpejt rezistente ndaj insekticideve, aq shumë sa 
që ka dallime të mëdha në rrezikshmërinë e popullatave të tripseve ndaj produkteve që përdoren zakonisht. 
Përdorni vetëm insekticide të regjistruar për kontroll të Frankliniella occidentalis dhe ndiqni gjithmonë 
udhëzimet e përdorimit të çdo produkti. Praktikoni rrotacion të insekticideve me mënyra të ndryshme 
veprimi, për të evituar rezistencën. 

Në Maqedoninë e Veriut ka disa insekticide të regjistruara për kontroll të Frankliniella occidentalis në 
domate dhe spec, me bazë të këtyre përbërsve aktivë: abamektin, deltametrin, spinosad. 

Dëmtuesi: Trialeurodes vaporariorum

Emri popullor: Krahëbardha e serrave

T. vaporariorum ka origjinë nga Amerika Qendrore por sot haset në mbarë botën. Në formën e vërtetë 
është specie subtropike dhe edhepse mund të mbijetojë në ngricë të vogël për një kohë të caktuar, haset 
vetëm nëpër serra në klima të ftohta, të paktën gjatë dimrit. Ka hyrë në Evropë aksidentalisht në mes të 
shekullit të nëntëmbëdhjetë. Sot, konsiderohet si një nga insektet dëmtues më të dëmshëm nëpër serra. 

Pranuesit: T. vaporariorum ka ndoshta gamën më të madhe të pranuesve nga të gjithë insektet dëmtuese. 
Këtu bëjnë pjesë rreth 800 specie. Përveç perimeve, më të rrezikuarat nëpër serra janë bimët zbuku-
ruese.

Simptomat dhe dëmi:
Insektet e rritur dhe nimfat e Trialeurodes vaporariorum dëmtojnë bimën në tri mënyra: thithje direkte e 
lëngut bimor, mbulim i bimës me nektar shkaktuar nga sekrecionet e shumta të sheqerit, dhe përhapje 
e viruseve bimore. Nimfat dhe të rriturit e krahëbardhës thithin lëngun nga floema.

Për shkak të paraqitjes në sasi shumë të mëdha, humbja e materieve ushqyese mund të shkaktojë 
deformim në rritje, ulje të redimentit, vyshkje të gjetheve, dhe në raste ekstreme edhe vyshkje të 
tërësishme të bimës. Për shembull, domatet bëhen të verdha, marrin pamje lara-lara dhe kanë rritje të 
ngadalshme me vyshkje dhe rënie të gjetheve dhe kështu ulet mjaft redimenti i frytit. Masa e lartë e të 
ushqyerit të krahëbardhës mund të shkaktojë vyshkje të bimës. 

Sasi e njëjtë e dëmit shkaktohet edhe nga nektari. Si çdo insekt që ushqehet nga floema, krahëbardha 
ushqehet me sasi të madhe të lëngut bimor, meqë i duhen proteina dhe amino acide që gjenden vetëm 
në koncentrime të pakta, përkundër sasisë së madhe të karbohidrateve. Lëngjet e tepërta i nxjerrin 
ose sekretojnë, me pjesën më të madhe të sheqerit akoma brenda, si nektar. Ky i fundit mund të dalë 
me bollëk (të pikojë nga gjethet) dhe mund të mbulojë tërë sipërfaqen e bimës në pjesën e poshtme të 
zonës prej ku insekti ushqehet me cipë që ngjitet, që do të shërbejë si shtresë e hollë për myk të errët 
që ndalon fotosintezën dhe e bën frytin të papërshtatshëm për tu shitur. 

T. vaporariorum nuk konsiderohet si vektor shumë i dëmshëm, në krahasim me F. occidentalis. 
Megjithatë, përçon disa virusë që bëjnë pjesë në familjen Closteroviridae që mund të shkaktojnë dëm të 
konsiderueshëm, dhe në këtë drejtim konsiderohet si mjaft i rëndësishëm në vitet e fundit.

  

Simptomat dhe dëmi në domate shkaktuar nga krahëbardha

Përshkrimi i dëmtuesit:

Vezët
Kur depozitohen, vezët janë transparente ose me ngjyrë krem në të verdhë, që më pas kalon në kafe në 
të zezë (Foto A më poshtë).

Fazat e nimfave
Në fazën e parë nimfat quhen “zvarritëse”, janë thuajse transparente, të sheshta dhe ovale (Foto B).Në 
fazën e dytë nimfat janë të tejdukshme dhe ovale me skaje të valëzuara (Foto C). Në fazën e tretë nimfat 
janë më të mëdha për nga madhësia por morfologjikisht janë të ngjashme me nimfat në fazën e dytë 
(Foto D).

Pupat (faza e katërt e nimfave)
Faza e katërt e nimfave është ovale, e sheshtë, dhe pothuajse transparente (Foto E). Me përparim të 
zhvillimit, errësohet dhe quhet pupë. Pupa ka formë eliptike me fije karakteristike të gjata të dyllit. 

Krahëbardha e rritur
Të rriturit ngjasojnë me tenja të vogla. Kanë gjatësi prej rreth 1–2 mm dhe fletë me ngjyrë të verdhë 
të zbehtë, të pluhurosur me dyll të bardhë (Foto F). Në gjendje pushuese, janë të sheshta, gjë që i jep 
insektit pamje si trekëndësh. Femra është më e madhe se mashkulli. 

Fazat e zhvillimit tek krahëbardha e serrës, Trialeurodes vaporariorum: (A) veza, (B) faza e parë e nim-
fave, (C) faza e dytë e nimfave, (D) faza e tretë e nimfave, (E) faza e katërt e nimfave ose pupa dhe (F) 
krahëbardha e rritur. ©International Potato Center (CIP)

Biologjia e dëmtuesit:
Krahëbardha e serrës (Trialeurodes vaporariorum) kalon nëpër gjashtë faza të zhvillimit: veza, faza e parë, 
e dytë, e tretë dhe e katërt e larvës (e fundit zakonisht njihet si ‘pupa’ edhepse në terme më konkrete nuk 
është ashtu) dhe krahëbardha e rritur. Larvat hasen në pjesën e poshtme të gjetheve të reja dhe kanë formë 
ovale. Larvat në fazën e parë (zvarritëset) janë mobile, kurse fazat e tjera të larvës janë të ngjitura për gje-
thin. Në stadin e katërt, larva formohet në këllëf të bardhë me formë ovale rrethuar nga unazë e shufrave të 
ngritura të dyllit. Kjo njihet si faza e pupave dhe këto pupa hasen nëpër gjethet më të vjetra.

Krahëbardha e rritur del nga pupa përmes plasaritjes që ka formën e shkronjës T. Krahëbardhat e rritura 
mund të hasen në majë të bimës ose në pjesën e poshtme të gjetheve të reja, ku edhe depozitojnë vezët (seci-
la femër nga 100 vezë). Kur shkundim bimën e infektuar, krahëbardhat e rritura një herë do të fluturojnë, 
dhe pastaj do të kthehen në pjesën e poshtme të gjethit. Krahëbardha e rritur e serrave (Trialeurodes vapo-
rariorum) ka pjesë gojore që shpojnë dhe thithin të cilat janë mirë të zhvilluara dhe përmes tyre fillojnë të 
ushqehen me lëngun bimor pak pasi kanë dalur nga veza. Nëpër serra, T. vaporariorum prodhon zakonisht 
10-12 brezni në vit. Në kushte të favorshme, një cikël jetësor mund të përfundojë brenda 3-4 javëve. 

Monitorimi:
Bimët duhet monitoruar të paktën një herë në javë për tu kontrolluar prezenca e krahëbardhës dhe 
informatat duhet të evidentohen. Rrisni shpeshtësinë e monitorimit gjatë motit më të ngrohtë dhe nëpër 
bimët pranuese për të cilat dihet që janë më të rrezikuara nga krahëbardha. Monitorimi i shpeshtë do 
të mundësojë detektimin e infeksioneve kur ato janë ende në fazat fillestare, e kështu do të mundësohet 
menaxhim më i lehtë dhe me kosto më të ulët. Metodat e monitorimit janë:

Inspektimi me sy
Inspektoni të paktën 100 bimë në 1 000 m2. Kontrolloni si sipërfaqet e gjetheve tek bimët që duken 
sikur nuk janë rritur siç duhet ose që duken si të çngjyrosura duke përdorur llupën e dorës. Nimfat më 
të vjetra kanë tendencë të jenë prezente nëpër gjethe më të vjetra, vezët dhe nimfat më të reja nëpër 
pjesët më të reja të bimës. Kalojeni bimën dhe shkundni gjethet butë por sigurt në ndonjë tabakë (mund 
të përdorni kuti, ose ndonjë enë plastike). Zakonisht vlera kufitare është një krahëbardhë e rritur në 
100 bimë.

Kurthet ngjitës të verdhë
Kurthet ngjitës të verdhë janë mjete efikase për monitorim të krahëbardhës së rritur. Në fazën e rritur 
krahëbardha joshet më tepër nga gjethet e reja, prandaj kurthet duhet të pozicionohen në majë të 
bimës. Gjithashtu, kurthet duhet të vendosen afër dyerve, afër ajrosësve dhe nëpër bimë që janë të 
rrezikuara. Rekomandohet të paktën një kurth në 100 m2 për bimët që kultivohen në serrë, dhe një 
numër i madh i kurtheve nëpër llojet që njihen si të rrezikuara nga krahëbardha. Inspektoni kurthet 
ngjitës të paktën një herë në javë dhe bëni ndërrimin e kurtheve në çdo dy deri në katër javë. Kufiri i 
përgjithshëm i pranueshëm për krahëbardhat është mesatarisht 0.5 në ditë në një kurth kur bima është 
e re, dhe dy në ditë në një kurth kur bima është e pjekur. 

Menaxhimi i dëmtuesit:
Menaxhimi i krahëbardhës mund të jetë i vështirë. Strategjia më e mirë është të parandalohet që 
krahëbardha të zhvillohet në serrë. Në shumë situata, armiqtë natyrorë sigurojnë kontroll të duhur 
kundër krahëbardhës. Përhapjet e dëmtuesit ndodhin shpesh kur armiqtë natyrorë shkatërrohen nga 
përdorimi i insekticideve. Prandaj, duhet bërë kombinim i masave agroteknike, biologjike dhe kimike 
gjatë menaxhimit të Trialeurodes vaporariorum.

Masat agroteknike
zz Praktikoni rrotacion të bimëve.

zz Hiqni mbetjet e bimëve dhe barishteve të egra pas vjeljes për të ulur numrin e nimfave dhe vezëve 
të krahëbardhës. 

zz Vendosni rrjeta të holla (që nuk lënë kalimin e insekteve) nëpër të çarat e vendeve për ajrosje dhe 
nëpër dyert e serrës për të parandaluar insektet që të futen brenda. 

zz Kontrolloni barërat e egra rreth serrës.

zz Gjatë sezonit të kultivimit, hiqni gjethet ose tërë bimët e infektuara që janë sulmuar rëndë nga 
larvat e palëvizshme ose pupat. Kjo do të ulë popullatat në një nivel të menaxhueshëm për armiqtë 
natyrorë. 

zz Inspektoni gjithmonë bimët e reja për të kontrolluar prezencën e krahëbardhës dhe nimfave të 
saj para se t’i fusni në serrë.

Kontrolli biologjik
Kontrolli biologjik i T. vaporariorum përdoret mjaft nëpër serra, sidomos pas zhvillimit të krahëbardhës 
që është rezistente ndaj insekticideve, dhe bazohet kryesisht në grenzat parazitike, Encarsia 
formosa. Kjo grenzë zhduk nimfat e krahëbardhës në njërën nga këto dy mënyra: depozitojnë vezët 
brenda nimfave, duke i siguruar kështu ushqim pasardhësit, ose vrasin nimfën menjëherë dhe 
ushqehen me lëngun që ato kanë brenda. 

Brumbulli grabitqar Delphastus pusillus është një tjetër agjent efikas për kontroll biologjik të 

T. vaporariorum nëpër serra. Delphastus pusillus është brumbull shumë i vogël, me ngjyrë të zezë që 
sulmon krahëbardhat në çdo fazë të zhvillimit, por preferon vezët dhe nimfat. Femrat depozitojnë 
vezët brenda tufës së vezëve të krahëbardhës. Të rriturit mund te konsumojnë 160 vezë ose 12 nimfa 
të mëdha në ditë. Një larvë konsumon 1 000 vezë të krahëbardhës gjatë zhvillimit. Këta grabitqarë 
mund të përdoren në kombinim me Encarsia sp.

Chrysoperla spp. përdoren gjithashtu si grabitqarë të përgjithshëm nëpër serra duke qenë se edhe ata 
ushqehen me krahëbardhën.

Patogjenët kërpudhorë Verticillium lecanii dhe Achersonia aleurodes sulmojnë poashtu krahëbardhën dhe 
mund të përdoren si agjentë efikasë për kontroll të këtij dëmtuesi. 

Në Maqedoninë e Veriut, së fundmi është regjistruar një pesticid biologjik me bazë të vajit të portokallit 
për kontroll të një game të gjerë të insekteve, morrave dhe sëmundjeve kërpudhore, duke përfshirë këtu 
edhe kontrollin e Trialeurodes vaporariorum në domate dhe spec (shih tabelën më poshtë).

Tabela 8. Pesticidi biologjik me bazë vaj portokalli i regjistruar në Maqedoninë e Veriut për kontroll të 
insekteve, morrave dhe sëmundjeve kërpudhore tek domatja dhe speci

Përbërësi aktiv Norma e aplikimit Karenca 
(ditë) Vërejtje

Vaj portokalli 2 litra/ha 1 Maksimum 6 spërkatje/sezon

Kontrolli  kimik
Krahëbardha mund të jetë e rëndë për t’u kontrolluar përmes insekticideve, sidomos në rastet kur 
futet në përdorim kontrolli biologjik përmes armiqve natyrorë. Në raste të këtilla, duhet që të evitohet 
përdorimi i insekticideve që vrasin edhe armiqtë natyrorë të dëmtuesit. 

Përdorni vetëm insekticidet që janë të regjistruara për kontroll të Trialeurodes vaporariorum dhe ndiqni 
gjithmonë udhëzimet e përdorimit në çdo produkt. Praktikoni rrotacion të insekticideve me mënyra të 
ndryshme veprimi për të evituar rezistencën. 

Në Maqedoninë e Veriut, ka disa insekticide të regjistruara për kontroll të Trialeurodes vaporariorum në 
domate dhe spec, me bazë të këtyre përbërsve aktivë: abamektin, flonicamid, sulfoksaflor, piriproksifen, 
lambda cihalotrin.

Dëmtuesi: Tetranychus urticae

Emri popullor: Këpusha e kuqe

Merimangat janë dëmtues të zakonshëm që sulmojnë bimët drurore dhe këpusha e kuqe konsiderohet 
si njëri nga më të rëndësishmit ekonomikisht. Ky dëmtues raportohet të ketë infektuar mbi 200 specie 
të bimëve, sidomos nëpër rajone me klimë të butë dhe subtropikale. Konsiderohet si një nga dëmtuesit 
me rëndësi më të madhe ekonomike në prodhimin e perimeve nëpër serra. 

Pranuesit: T. urticae është specie tejet polifage, me të paktën 200 pranues. Është një dëmtues me 
rëndësi ekonomike, sidomos për fasulet, specat, domatet, hardhinë, pambukun, trangullin, kulprën, 
sojën, dredhëzën, lulediellin, si dhe për një numër të madh të drunjve dhe bimëve dekorative. Mund të 
haset edhe tek patëllxhani, bishtajat, bathët e zinj, kikirikët, marula, pjepri, rrush frengu i kuq dhe i zi, 
melekuqja, patatja e ëmbël, çaji dhe shumë pranues të tjerë.

Simptomat dhe dëmi:

Në fazat e para të infektimit, T. urticae, si edhe dëmtuesit e tjerë merimanga, depërtojnë në qelizat e 
bimës përmes pjesës së poshtme të gjetheve. Me përhapje të mëtejshme të infektimit, ato mund të 
ushqehen edhe me pjesën e lartme të gjetheve. Vlerësimet thonë që 18 deri në 22 qeliza shkatërrohen 
nga to brenda një minute. Simptomat e para të dukshme shfaqen si pikëza të vogla të bardha, kryesisht 
rreth nervit kryesor dhe venave më të mëdha. Kur këto njolla bashkohen, qelizat boshe i japin 
sipërfaqes së gjethit paraqitje të çngjyrosur transparente në të argjendtë. Me vazhdim të përhapjes 
së infektimit, dëmi nuk ndalon tek mezofili sfungjeror por përfshin edhe parenkimin palisad, dhe indi 
i gjethit mund të bie krejtësisht. Kjo ndikon funksionimn e stomeve dhe frymëmarrja pëson pengesa. 
Gjethi do të marrë ngjyrën e verdhë, do të ndrydhet dhe në fund do të zhvishet; ndonjëherë ka edhe 
rënie të plotë të gjethit. Shpesh, të gjitha gjethet e bimës së infektuar marrin ngjyrë të verdhë ose kafe. 
Humbja e sipërfaqes aktive për fotosintezë bashkë me transpirimin e zvogëluar rezultojnë në humbje 
të rendimentit, dhe bima mund të rritet e deformuar, ose në raste më serioze, të vyshket tërësisht. Veç 
kësaj, tek domatja, morrat ushqehen drejt për së drejti nga fryti, duke shkaktuar njolla të çngjyrosura 
ngjyrë floriri, që mund të ndikojnë negativisht në nxjerrjen e frytit në treg.

  Simptomat tek gjethet e domates shkaktuar nga Tetranychus urticae

Bimët e domates me pasoja serioze (majtas) dhe simptomat tek fryti i domates (djathtas)

Përshkrimi i dëmtuesit:

Vezët
Vezët janë sferike dhe të tejdukshme. 

Larvat
Larvat kanë ngjyrë të gjelbër të çelur dhe gjashtë këmbë.

Fazat e nimfave
Ka dy faza të nimfave (protonimfat dhe deutonimfat). Nimfat kanë ngjyrë të gjelbër të çelur dhe njolla 
të errëta dhe kanë tetë këmbë. 

Faza e rritur
Femra ka gjatësi 0.6 mm, ngjyrë të gjelbër të çelur ose të gjelbër në të verdhë me dy njolla të errëta në trup, 
që ka formë ovale me qime të gjata në pjesën e shpinës. Femrat e dimëruara kanë ngjyrën portokalle në të 
kuqe. Meshkujt janë më të vegjël (me gjatësi 0.3 mm), me trup më të ngushtë dhe më të mprehtë se femrat.

    

Tetranychus urticae femra e rritur (djathtas është femra gjatë dimërimit)

Biologjia e dëmtuesit:

Secila femër e T. urticae mund të depozitojë mesatarisht 100 vezë gjatë jetës rreth 30 ditore. Vezët janë 
zakonisht të bashkangjitura me rrjetëzim të mëndafshtë. Larvat gjashtëkëmbëshe çelin brenda 3-15 ditëve. 
Ato ndërrojnë puplat tri herë brenda 4-5 ditëve, duke kaluar nga protonimfa, në deutonimfa dhe në fund 
në fazën e rritur. Në të gjitha këto faza kanë nga tetë këmbë. Para secilit ndërrim të qimeve, ka një fazë të 
shkurtër të pushuese. Zhvillimi i këtij insekti është i shpejtë, sidomos kur kushtet janë të favorshme. Kështu, 
në 30–32 °C, që është temperatura optimale për tu zhvilluar, dhe në lagështi relative prej 45–50 përqind, 
faza e vezës zgjat 3-5 ditë, faza e larvës/ nimfës 4–5 ditë, dhe me periudhën para lëshimit të vezëve nga 1–2 
ditë, cikli i përgjithshëm i jetës zgjat vetëm 8–12 ditë. Shpësh, ndryshimi drejt motit të nxehtë dhe të thatë 
çon në rritje të shpejtë të dendësisë së popullatës. 

Nëpër serra, shumimi vazhdon gjatë tërë vitit. Jashtë, është e mundshme paraqitja e menjëhershme e 6-10 
breznive, varësisht nga kushtet klimatike. Zhvillimi i femrave të rritura, që janë faza dimëruese e T. urticae, 
inicohet nga një fotoperiudhë e shkurtër, rënia e temperaturave dhe nga furnizimi i dobët me ushqim. 
Femrat që dimërojnë ndalojnë të ushqyerit dhe depozitimin e vezëve dhe largohen nga bima pranuese për 
të dimëruar nëpër të çara dhe plasaritje nëpër vende të mbrojtura, siç është toka ose struktura e serrës. Ato 
i rikthehen aktivitetit në pranverë kur fillojnë të depozitojnë vezët në gjethet e bimës pranuese. 

Monitorimi:
Bimët duhet të inspektohen të paktën një herë në javë për tu kontrolluar prezenca e këpushës së kuqe, 
sidomos kur kushtet klimatike janë të favorshme për zhvillimin e shpejtë të këtij dëmtuesi. Për detektim 
të këpushës së kuqe, ju nevojitet lupë 10× me 15×. Kontrolloni pjesën e poshtme të gjetheve me kujdes 
për të vërejtur prezencën e insektit, copëza të lëkurës osë rrjetëzimet. Një teknikë tjetër më efikase 
është vendosja e një letre të bardhë përfund gjetheve dhe shkundja e gjetheve sipër fletës. Insektet do të 
rrëzohen në letër dhe kështu do ta keni më lehtë për t’i parë dhe për t’i identifikuar se sa nëpër gjethet 
e gjelbra.

Menaxhimi i dëmtuesit:
Strategjitë menaxhuese për kontroll të Tetranychus urticae duhet të përfshijnë kombinim të masave 
agroteknike, biologjike dhe atyre kimike. 

Masat agroteknike
zz Hiqni mbetjet e bimëve dhe barërave të egra pas vjeljes;

zz Kontrolloni barërat e egra në serrë gjatë sezonit të kultivimit;

zz Kontrolloni barishtet e egra rreth serrës; dhe

zz Hiqni dhe shkatërroni të gjitha bimët e infektuara gjatë sezonit të kultivimit. 

Kontrolli biologjik
Armiqtë më efektivë të T. urticae janë morrat grabitqare nga familja Phytoseiidae. Këto insekte, që i 
përkasin një numri të caktuar të llojeve, si Phytoseiulus dhe Amblyseius, kanë dëshmuar që rregullojnë 
popullatat e T. urticae tek një sërë bimësh. 

Phytoseiulus persimilis kontrollojnë në mënyrë të suksesshme popullatat e këpushës së kuqe nëpër serra. 
Ky insekt grabitqar ushqehet me këpushën e kuqe në të gjitha fazat e zhvillimit por preferon vezët. 
Këto morra grabitqare shpojnë vezët dhe konsumojnë përmbajtjen e tyre. Phytoseiulus persimilis e rritur 
sulmojnë gjithashtu merimangat e rritura dëmtuese por ushqehen vetëm me insektet në fazat e hershme 
të zhvillimit. Larvat nuk ushqehen. Morrat grabitqare mund të mbijetojnë vetëm te këpusha e kuqe 
(Tetranychus spp.). Ka produkte komerciale me bazë të Phytoseiulus persimilis që mund të gjehen në treg.

Morra grabitqare, Amblyseius cucumeris është gjithashtu mjaft efektive në uljen e popullatës së këpushës 
së kuqe në serra.

Menaxhimi i integruar i sëmundjeve dhe dëmtuesve kryesorë të hardhisë së rrushit

Kontrolli kimik
Kontrolli i Tetranychus urticae përmes substancave helmuese kundër morrave është shumë i vështirë, 
sepse popullatat krijojnë shpejt rrezistencë ndaj kimikateve që përdoren shpesh- pas disa vitesh 
përdorim. Gjithashtu, është e rëndësishme që pesticidet që përdoren kundër dëmtuesve të tjerë të 
zgjidhen në atë mënyrë që të shkaktojnë ndalesë sa më të vogël të grabitqarëve natyrorë ose agjentëve 
biologjikë, siç është Phytoseiulus persimilis. 

Insekticidet/acaricidet rekomandohen për përdorim kur popullata e Tetranychus urticae është akoma 
e ulët. Për shembull, një insekticid/acarid i caktuar mund të përdoret për të ulur ndonjë popullatë të 
madhe të dimëruar të këpushës së kuqe në pranverë, para lëshimit të P. persimilis më vonë gjatë vitit. 

Në Maqedoninë e Veriut ka disa insekticide të regjistruara për kontroll të Tetranychus urticae në domate 
dhe spec, me bazë të këtyre përbërsve aktivë: abamektin, bifenazat, spiromesifen. 

Dëmtuesi: Myzus persicae & Macrosiphum euphorbiae

Emri popullor: (Afidet) Morrat e gjelbër të pjeshkës dhe (afidet) morrat e patates

Morri i gjelbër i pjeshkës, Myzus persicae dhe morri i patates Macrosiphum euphorbiae janë speciet më të 
zakonshme të afideve tek speci dhe domatja në mbarë botën, po ashtu edhe në Maqedoninë e Veriut. 
Që të dy këto specie shkaktojnë dëm të drejtpërdrejtë duke thithur lëngun e bimës me pjesët e gojës 
që shërbejnë për të shpuar dhe thithur. Dëmi indirekt që shkaktohet nga morrat lidhet me lëshimin e 
nektarit gjatë të ushqyerit. Gjithashtu, që të dy speciet mund të përçojnë mbi 100 viruse bimore. 

Pranuesit: Pranuesi kryesor i M. persicae është Prunus persica (pjeshka), duke përfshirë var. nectarine. 
M. persicae është tejet polifag nëpër pranues verorë, që i përkasin më shumë se 40 familjeve bimore, ku 
bëjnë pjesë Solanaceae, Brassicaceae, Poaceae, Fabaceae, Chenopodiaceae, Cucurbitaceae etc. 

Pranuesi kryesor i M. euphorbiae është Rosa spp. Ky afid është poashtu polifag për pranuesit sekondar për 
mbi 200 specie që i përkasin më shumë se 20 familjeve bimore. Preferon bimët nga familja Solanaceae, 
sidomos pataten dhe domaten, por është mjaft i zakonshëm edhe tek speci, patëllxhani, marula, panxhar 
sheqeri dhe shumë bimë të tjera të kultivuara.

Simptomat dhe dëmi:
Afidet ushqehen me sythet, gjethet, lulet, kërcejtë dhe frytin përmes pjesëve të gojës që shpojnë 
dhe thithin. Të ushqyerit bën që strukturat e bimës të deformohen, të zverdhen dhe të kenë rritje të 
ngadalshme. Të ushqyerit e afideve rezulton në humbje të përgjithshme të vrullit të rritjes së bimës. 
Gjatë sezonit të hershëm, perimet e reja mund të vuajnë humbje të produktivitetit dhe përkeqësim 
të shëndetit të bimës. Afidet lëshojnë substancë sheqeri që quhet nektar ngjitës që mund të mbulojë 
sipërfaqet e bimës dhe të dëmtojë cilësinë e bimës dhe mundësinë e tregtimit të saj. Në nektar mund 
të shfaqet myk kërpudhor gri, që bllokon depërtimin e dritës dhe kështu ul vrullin e rritjes tek bima. 
Nektari tërheq milingonat, që mund të mbrojnë afidet duke larguar grabitqarët për të mbrojtur burimit 
e ushqimit -nektarin. Një nga problemet më serioze që shkaktojnë afidet e perimeve është përhapja e 
viruseve bimore. Viruset mund të ulin mjaft redimentin e bimës, bile edhe të shkaktojnë vyshkjen e 
tërësishme të tyre. Morri i gjelbër i pjeshkës dhe morri i patates përçojnë më shumë se 100 virusë të 
ndryshëm bimorë. Afidet me fletë mund të përçojnë virusë nga bimët e infektuara tek ato të shëndoshat. 
Edhe nëse afidet nuk detektohen, vazhdon të ekzistojë rreziku i paraqitjes së virusit nga afidet që janë 
të infektuara me virus që emigrojnë në fushë.

Infektimi që shkaktojnë afidet në bimën e specit

Përshkrim i dëmtuesit:

Afidet janë insekte të vegjël, me trup të butë dhe me formë dardhe me dy zgjatime në formë të bishtit 
të ashtuquajtura ,,kornikula’’. Kornikulat i gjejmë vetëm tek afidet dhe lëshojnë përmbajtje mbrojtëse 
(dyll dhe feromone alarmi). Afidet kanë ngjyra të ndryshme (të gjelbër, të verdhë, kafe, të kuqe ose të 
zezë), si brenda species së tyre, varësisht nga niveli i maturisë, burimi i ushqimit, prejardhja gjenetike, 
dhe mjedisi ku jetojnë. Afidet e reja (nimfat) i ngjasojnë morrave të rritur, përveç që janë më të vogla. 
Afidet e rritura mund të jenë me fletë ose pa fletë (të pafletë). Format me fletë kanë kryesisht trup më 
të hollë dhe fletë të tejdukshme. 

Edhepse përngjajnë për kah madhësia, këto afide kanë paraqitje të ndryshme. Morri i patates ka formë 
të dardhës dhe mund të ketë ngjyrë të fortë roze, me lara të gjelbra dhe roze, ose të gjelbër të çelur me 
bosht të errët. Ka dy zgjatime të holla që ngjasojnë me bisht (kornikula). Morri i gjelbër i pjeshkës ka 
formë dardhe dhe ka ngjyrë të verdhë të çelur në të gjelbër. Te kjo specie kornikulat janë shumë më të 
shkurtra. 

  

Myzus persicae (majtas) dhe Macrosiphum euphorbiae (djathtas)

Biologjia e dëmtuesit:

Ka dallim të madh në ciklin e jetës, varësisht nga prania e dimrave të ftohtë, Zhvillimi mund të jetë i 
shpejtë, shpesh 10 deri në 12 ditë për një brezni të plotë, dhe me mbi dhjetë brezni vjetore në klimë 
të butë. Këto afide kanë nevojë për pranues druri për të kompletuar ciklin jetësor. Dimërojnë si vezë 
nëpër pranues të drurit dhe çelin vezët në pranverë, duke pordhuar vetëm femra. Këto afide pranverore 
ushqehen me lëngun e bimëve të reja, dhe kur piqen shumohen aseksualisht (partenogjeneza) duke lënë 
pasardhëse vetëm femra. Pas disa breznive nëpër pranues të drurit, afidet formojnë fletë dhe migrojnë 
nëpër perime dhe pranues të tjerë gjatë verës, ku kompletojnë edhe shumë gjenerata të tjera. Me rënien e 
temperaturave në vjeshtë, afidet formojnë përsëri pasardhës me fletë (meshkuj dhe femra) dhe kthehen 
tek bimët pranuese dimërore, ku ndodh shumim seksual dhe ku depozitohen vezët për dimërim.

Monitorimi:

Kontrolloni rregullisht bimët për të parë prezencën e afideve (të paktën dy herë në javë kur bimët rriten 
shpejt), kështu do ta kapni infektimin herët. Shumë specie të afideve shkaktojnë dëmin më të madh 
gjatë pranverës së vonshme kur temperaturat janë të ngrohta por jo të nxehta (18–27°C). Për ato afide 
që shkaktojnë rrudhje të gjethit, kur numrat e afideve janë të lartë dhe kur fillojnë të prishin gjethet, 
është shpesh e vështirë që këta dëmtues të kontrollohen, sepse gjethet e rrudhura strehojnë afidet 
duke mbrojtur ato nga insekticidet dhe armiqtë natyrorë. Shumica e specieve të afideve preferojnë 
pjesën e poshtme të gjetheve, prandaj kur bëni kontrollin për afide ktheni gjethet nga ana e poshtme. 
Kontrolloni edhe a ka armiq natyror si buzëkuqet, Chrysoperla, Syrphidae, dhe mbetje të mumifikuara 
nga lëkura e morrave të parazituara. Një numër i madh i cilitdo nga këta faktorë të kontrollit natyror 
do të thotë që popullata e afidëve mund të ulet shpejt pa nevojë për trajtim.

Menaxhimi i dëmtuesit:

Masat agroteknike
zz Para mbjelljes, hiqni barërat e egra dhe bimët që kanë mbirë vetvetiu që mund të jenë pranues të 

afideve. 

zz Kontrolloni gjithmonë fidanin për prezencë të afideve dhe largoni ato para se të mbillni.

zz Aty ku popullata e afideve lokalizohet nëpër disa gjethe të rrudhura ose nëpër degëza të reja, trajtimi 
më i mirë mund të jetë krasitja e këtyre zonave dhe heqja e tyre. 

zz Niveli i lartë i azotit favorizon shumimin e afideve prandaj mos përdorni plehrat me përmbajtje 
azoti më shumë se ç’duhet. Përdorni azot më pak të tretshëm dhe përdoreni në sasi më të vogla 
gjatë sezonit në vend se ta përdorni të gjithin përnjëherë. Më cilësore janë plehrat me veprim të 
vonuar siç janë plehrat organike ose formulat me bazë urenë.

zz Jepuni përparësi armiqve natyrorë. Mbillni rreshta me bar mijëfletësh, Alyssum, barishte dhe bimë 
të tjera me lule të vogla tërheqëse që japin nektar dhe polen për insektet e dobishme.  

Kontrolli biologjik
Ruajtja dhe tërheqja e armiqve natyrorë është një nga mënyrat më efektive për të parandaluar 
përhapjen e afideve. Në disa situata, si për shembull brenda tuneleve të serrave, blerja dhe lëshimi i 
agjentëve biokontrollues mund të hyjë në punë për menaxhim të afideve. Grabitqarët e përgjithshëm 
jo vetëm që kontrollojnë popullatat e afidëve, po edhe ushqehen me dëmtues të tjerë siç janë tripset, 
gjinkallat, dhe tenjat. Numri i vogël i afideve në mjedis është i dëshirueshëm për të pasur popullata 
të shëndetshme të insekteve të mira. Grabitqarët më të njohur të afideve janë buzëkuqja (Coccinella 
septempunctata, Propylea quatuordecimpunctata, Coccinulla quatuordecimpustulata, Hippodamia variegate, 
Rodolia cardinalis), Chrysoperla carnea, Chrysoperla perla, Chrysoperla septempunctata, insektet grabitqare 
Orius spp., Anthocoris nemorum dhe mushica grabitqare (Aphidoletes aphydimyza).

Grenzat parazitike (Aphidius matricarie, Aphelinus mali) janë armiq të specializuar natyrorë të afideve. 
Femrat depozitojnë nga një vezë brenda secilës nga qindra afidet. Veza çel për tu bërë larvë që konsumon 
trupin e afidit. Pastaj larvat shndërrohen në pupa brenda afidit, duke e mumifikuar atë, dhe del duke 
bërë vrimë dalëse, duke e lënë pas afidin e mumifikuar. Këto grenza mund të kompletojnë ciklin jetësor 
brenda disa javëve; popullatat e afidëve mund të zvogëlohen shpejt kur vërehet ekzistenca e afideve të 
mumifikuara.

Kontrolli kimik
Kur mendoheni lidhur me atë se a duhet të përdorni insekticide për kontroll të afideve, duhet ta keni 
parasysh që shumica e bimëve të mëdha mund të durojnë nivele të ulëta deri në të mesme të afideve 
duke pësuar vetëm dëme të vogla. Popullatat më të mëdha të afideve shpesh ulen shpejt për shkak të 
kontrollit biologjik ose me rritjen e temperaturave. Në shumë raste, spërkatja e fuqishme me ujë, ose 
me përzierje ujë me sapun, siguron kontroll të mjaftueshëm, nëse aplikohet me pajisje të duhur.

Vlerat kufitare të veprimeve të përgjithshme për të përcaktuar se a ka nevojë për trajtim të afideve tek 
perimet janë: 

zz Kur bima është e re, popullatat e afideve rriten dhe shfaqen tek 50-60 përqind të gjetheve. 

zz Kur popullatat e afideve mbesin në tetë deri në dhjetë ose më shumë në një gjeth për dy ose më 
shumë javë të njëpasnjëshme.

Përdorni insekticide vetëm atëherë kur është e nevojshme. Praktikoni rrotacion mes llojeve të ndryshme 
të insekticideve sepse afidet mund të zhvillojnë rezistencë. Zgjidhni insekticide me më pak efekte të 
dëmshme për insektet e dobishme, dhe me selektivitet të lartë për dëmtuesin e caktuar. Kontrolloni 
gjithmonë udhëzimin e produktit të regjistruar për përdorim. 

Në Maqedoninë e Veriut ka disa insekticide të regjistruar për kontroll të afideve në domate dhe spec, 
me bazë të përbërsve të ndryshëm aktivë, si: flonikamid, sulfoksaflor, lambda cihalotrin, pirimikarb, 
imidakloprid, tiakloprid, deltametrin, ose flupiradifuron. 

